
3      GÜFTÎ 
 

GÜFTÎ’NİN HAYATI 
 

Güftî: (Ölümü H. 1088 / M. 1677). Dîvân şâiri, tezkire yazarı. Edirneli’dir. Asıl adı 
Ali’dir. Ailesi hakkında bilgi yoktur. Babasının adı bile bilinmemektedir. Hangi yılda 
doğduğunu bilemiyoruz. Güftî hakkında bilgi veren kaynaklar pek azdır. Verilen bilgiler 
de kısadır. Şeyhî Zeyli ile Safâyî Tezkiresi’nde, bunlardan naklen Belîğ, Ahmed Bâdî, Âsım, 
Müstakîm-zâde, Sicill-i Osmânî, Osmanlı Müellifleri şâir hakkında çok az bilgi 
vermektedirler. 

Güftî, tahsilini Edirne’de tamamlayıp, kırk akçelik müderrisliğe atandıktan 
sonra, kadılık mesleğine girmiştir. Uzun müddet Rûmeli kadılıklarında dolaştığı, 
dîvânında bulunan hezl-âmîz bir “Selânik Seyâhâtnâmesi” ve Teşrîfâtü’ş-Şu‘arâ’da Tâlib 
maddesinde, Selânik’te Tâlib’le görüşmelerine ait kayıttan anlaşılmaktadır. 

Güftî, zamanından ve etraftan memnun değildir; bunu her fırsatta dile getirir. 
Onun hemen her eserinde bu tarz şikâyetlerini görmek mümkündür.  

Güftî’nin en tanınmış eseri, Teşrîfâtü’ş-Şu‘arâ adlı şairler tezkiresidir. Manzum bir 
şairler tezkiresi olan bu eser 2270 beyittir ve toplam yüz altı şairi içermektedir. 
Tezkirenin telif tarihi belli değildir. Güftî, bu eserinde kendisi de dâhil olmak üzere 
çağdaşı olan şairleri ele almıştır. Çoğu ilmiye mesleğinden olan ve müderris, kadı, 
kazasker, şeyhülislam gibi görev ve makamlarda bulunan bu şairleri nükte, alay ve kimi 
zaman ağır suçlamalar ile anlatan ve yeren Güftî, eserde devrinden ve talihinden 
şikâyetlerini de sıklıkla dile getirmektedir. Manzum bir tezkire olmasının yanında 
dikkate değer bir diğer yönü öteki tezkirelerde adları geçmeyen kimi şairleri içermesi, 
bu şairler hakkında bilgi vermesidir.  

Güftî’nin 17. yüzyıl klasik divan örneklerine benzeyen Dîvân’ında ise 8 mesnevî, 
76 kaside, 28 kıt’a, 3 terkîb-i bend, 7 tahmis, 1 müseddes, 1 muhammes, 269 gazel, 12 
tarih, 2 müfred, 113 rübâî, 1 na’t, 646 beyitlik mesnevî şeklinde yazılmış bir Zafer-nâme 
vardır. Zafer-nâme, Güftî’nin, H. 1070 (M. 1660)da Köse Ali Paşa tarafından Varad’ın 
fethine ait yazdığı 646 beyitlik bir mesnevîdir. 

Güftî’nin bir başka eseri olan Hilye’si hakkında detaylı bilgi veren tek kaynak 
Vasfi Mahir Kocatürk’ün Türk Edebiyatı Tarihi adlı eseridir. Kocatürk, eserin iki kısımdan 
oluştuğunu, birinci kısımda Hz. Hasan ve Hüseyin’in, ikinci kısımda ise Aşere-i 
Mübeşşere’nin hilyelerinin yer aldığını belirtmektedir 1 . Hilyenin bir nüshası 
Süleymaniye Kütüphanesi, Laleli, numara 1715/7’de Hilye-i Aşere-i Mübeşşere adıyla 
kayıtlıdır.  

Güftî’nin Şâh u Derviş adlı 628 beyitlik mesnevisi 1061/1650 yılında 
tamamlanmıştır. Mesnevinin eksiksiz tek nüshası Yapı Kredi Sermet Çifter Araştırma 
Kütüphanesi, numara 599/1’de kayıtlı bulunmaktadır. Yazarın bir diğer mesnevisi olan 
Zelle-nâme, hiciv tarzında kısa bir mesnevidir. Zelle-nâme’nin bilinen tek nüshası, M. 
Fuad Köprülü’deki Güftî külliyatında bulunmaktadır.2  

Güftî’nin sadece Osmanlı Müelllifleri’nde adı geçen Gam-nâme adlı bir eseri daha 
vardır. 

                                                           
1 Vasfi Mâhir Kocatürk (1970). Türk Edebiyatı Tarihi. Ankara. 458. 
2 Mehmed Fuad Köprülü (1928b). “Edirneli Güftî”. Millî Mecmua 109: 1750-1751. 

1 
TEẔKİRETÜ’Ş-ŞUʿARĀ-YI MANẒŪME-İ ʿABD-İ FAḲĪR 
Feʿilātün (Fāʿilātün) / Mefāʿilün / Feʿilün (Faʿlün) 

1. Şükür-Allāh saʿyüñ ey ḫāme 
Ne ḳalem Leylī-i siyeh-cāme 

2. Sānek-Allāh ey ḫuceste-maḳāl 
Vey Seḳāk-Allāh ey sütūde-ḫiṣāl 

3. Tāze ḳıssīs-i deyr-i nükte-verī 
Rind-i zünnār-bend-i fitne-gerī 

4. Der-birun tercemān-ı esrārı 
Be-derun dil-siyāh-ı zünnārı 

5. Naḫl-ı nev-ḫīz-i sāye-güsterde 
Gülbün-i ḫūn-i dīde-perverde 

                                                           
1 Başlık: Teẕkiretü’ş-Şuʿarā-yı Manẓūme-i ʿAbd-i Faḳīr Ü1. / Teẕkiretü’ş-Şuʿarā-i Manẓūm li-Güftī-i 
Edirnevī A, Ü2. / Başlık Ü3’de yoktur. 1b Cāme: ḫāme Ü3. 2a Maḳāl: ḫayāl A, Ü2-Ü3. / b vey Seḳāk-Allāh: 
Ānek-Allāh Ü1. / vey Seḳāy-Allāh A, Ü3. 8b Saṭr-ı: ṭarḥ-ı A, Ü1. 13a Ḥabāb-ı: ḥayāt-ı Ü3. 14b Bihār-ı: kār-ı Ü3. 
15. beyit Ü1’de yoktur. 16. beyit A, Ü2, Ü3’de yoktur. 22b Güft-gūy-i: bir hırām-ı A, Ü2, Ü3. 23b Siḥr: şiʿr A. / 
Ü2’de yoktur. 24a Her: ser Ü1. / b pā-be-zencīri: pāy-ı zencīri A, Ü2. 26b Nükteden: fitneden Ü3. 28a Ola her 
tāze lafẓ-ı siḥr-ārā A, Ü2. / ola her tāze lafẓ-ı siḥr-i edā Ü3. 30a Eyle ey nükte-senc-i nādire-fen A, Ü2, Ü3. 
31b Cevher-i: gevher-i Ü2. 35. beyit A, Ü2’de yoktur. 37b Rūḥ-ı pāk-ı: yaʿni rūḥ-ı A, Ü2, Ü3. 38, 39, 40, 41. 
beyitler A, Ü2, Ü3’de yoktur. 42a Ḳaldı: ola A, Ü2, Ü3. 44b Mesīḥā: Ŝüreyyā Ü1. 49. beyit A, Ü2, Ü3’de yoktur. 
“Der-ṣıfat-ı Kilk-i Vāsıṭī-i Erḳām“ Ü1. 50, 51, 52, 53, 54, 55, 56, 57. beyitler A, Ü2, Ü3’de yoktur. 58a, 59a, 60a 
mısralarına Ü3’de mürekkeb dökülmüş. 62a Āgāh-ı derd: āgāh zi-derd A, Ü2, Ü3. / ne: nīst A, Ü2, Ü3. / b ne: 
nīst A, Ü2, Ü3. 64a Murġ-ı mahẓūn ü: oldı dil-murġ-ı A, Ü2, Ü3. / b ḫār-ı: ḫāne Ü2. 67a Dil-ḫām-ı: oldı dil A, 
Ü2, Ü3. 69a Bāġ-ı: dāġ-ı A, Ü2, Ü3. 73, 74, 75. beyitler A, Ü2, Ü3’de yoktur. 76b Ḫār-ı bāġ: çār-bāġ A, Ü2. 77a 
Fikretüm: himmetüm A, Ü2, Ü3’de yoktur. 81a Cāme-i: ḫāme-i A, Ü2. / terüñ: terüm Ü2. / b gerüñ: gerüm 
Ü2. 83a Rūm u: Rūm-ı A, Ü2. / b ḫayāl-ı: rūzgār-ı Ü1. 85, 86, 87, 88. beyitlere mürekkeb dökülmüş Ü3. 91a 
Olsa: Ü2’de yoktur. 92. beyit Ü3’de yoktur. 93, 96. beyitler A, Ü2, Ü3’de yoktur. 100a Elem: heves Ü1. 108a, 
109a, 110a, 111a mısraları silik, okunmuyor Ü3. 111a Kim: Ü2’de yoktur. 113b Maʿnā: bālā A, Ü2, Ü3. 114b 
Gāh u: gāh-ı A, Ü2, Ü3. 117b Tār u: tār-ı Ü1, Ü2. / libās ü: libās-ı A, Ü3. Rubāʿī: 

“Tā küfr-i ser-zülfi ile nām oldum 
Zünnār-perest-i deyr-i esnām oldum 
Destār-ı kühen-sāle-i İslāmı ṣatup 
Deryūze-ger-i zekāt-ı İslām oldum” 

119. beyitten sonra A, Ü2’de bu rubāʿī vardır. Başlık A’da yoktur. 120a Āḫirü’l-emr oldı cümle-behem: 
Ṣamed-Allāh oldı şimdi ʿadem A, Ü2, Ü3. 120b İslām: İslām u Ü1, Ü3. 129a Olup: olur A, Ü3. / Rūm naẓma: 
naẓm-ı Rūma A, Ü2, Ü3. 130b Raʿnāyı: maʿnāyı A, Ü2. 131b İtse: ide Ü1. 132a Menem: benem A, Ü2, Ü3. 

6. Vāḳıfü’s-sırr-ı nükte-i ceberūt 
Rāzdār-ı meʿālim-i melekūt 

7. Cevher-i evvel-i yerāʿa-i ken 
Şerʿ-i taḥḳīḳ-i naẓma tāze-süḫen 

8. Bīş-res-i meyve-i nihāl-i sedād 
Evvelin saṭr-ı levḥ-i istiʿdād 

9. Ġayret-i nev-ḫiṭān-ı Keşmīrī 
Reşk-i sebz-i bütān-ı Keşmīrī 

10. Güft-gūy-i ẓuhūra nev-fayṣal 
Baḥr-ı ibdāʿa mevce-i evvel 

11. Dem-i inşād-ı evvele feẕalik 
Ḳalem-i ṣunʿa āḫirin keẕalik 

12. Evvelin neşʾe-i mey-i tevḥīd 
Āḫirin cūş-ı bāde-i tefrīd 

13. Yemm-i ibdāʿa nev-ḥabāb-ı ẓuhūr 
Lüccegāh-ı ẓuhūra mevce-i şūr 

14. Baḥr-ı dür-pāş-ı rüzgār-ı nuḫust 
Evvelin mevce-i biḥār-ı nuḫust 

15. Ser-ḥoş-ı lāy-ı bāde-i taḥḳīḳ 
Bāde-ḫvār-ı ḳarābe-i taṣdīḳ 

16. Gūşe-i bezmgāh-ı evvele şemʿ 
Āfitāb-ı ezel sitāreye-lemʿ 

17. Ser-ber-āverde naḫl-i Eymen-i Ṭūr 
Maẓhar-ı evvelin tecellī-i nūr 

18. Mā-ḥaṣal ey yerāʿa-i dil-çāk 
Zehr-i ālāma evvelin tiryāk 

19. Ey Süheyl-i ḥadāyıḳ-ı Yemenī 
Şemʿ-i meclis-fürūz-ı encümenī 

20. Ey ezel şāḫ-ı naḫl-ı bihbūdı 
Meclisüñ şemʿ-i ʿanberin dūdı 

21. Ey nümūdār-ı bezm-i būd u nebūd 
Sünbül-i dūd-ı şemʿ-i pāyin sūd 

22. Yine bir şīve-i ġarīb eyle 
Güft-gūy-i fesāne-zīb eyle 

23. Naġme-i sāmiʿa-firībüñden 
Ola her dem zebān-ı siḥr elken 

24. Ola her saṭr-ı ḥarf-ı dil-gīrüñ 
Pā-be-zencīri ḥüsn-i taʿbīrüñ 

25. Eyle ḳānūn-ı naġmeñi yek-ser 
Rāst-āheng-i meclīs-i dīger 

26. Ol yine eyleyüp fesāne-i fāş 
Kevkeb-i nükteden sitāre-tırāş 

27. Eyle āġāze kār-ı dem-be-deme 
Düşme iŝbāt-ı ḳayd-ı zīr ü beme 

28. Ola elfāẓ-ı şiʿr ḫoş-maʿnā 
Māye-i cūşiş-i raḥīḳ-i edā 

29. Yine ey ḫāme-i sütūde-raḳam 
Bezm-i taḥḳīḳa eyle vażʿ-ı ḳadem 

30. İde tā kilk-i çīre-dest-i süḫan 
Keşf-i bürḳaʿ ʿiẕār-ı maʿnādan 

31. Ey viren metn-i ḥikmete fayṣal 
Ṣadef-i kevne cevher-i evvel 

32. ʿĀleme şīve-i süḫan göster 
Reviş-i naẓm-ı tāze-fen göster 

33. Göre muʿciz-demān-ı köhne-rüsūm 
Ne imiş tāze-gūy-ı kişver-i Rūm 

34. İde bu āteşin ḫayāl-i eŝer 
Rūmı āteş-perest-i Hinde maḳar 

35. Āteş-i nükte eyledükçe hücūm 
Cāy-ı āteş-perest-i Hind ola Rūm 

36. Eylesün Rūmda bu āteş-i ter 
Ṭarḥ-ı āteş-perestī-i dīger 

37. Düşe bu ṭarḥ-ı tāzeden nice 
Rūḥ-ı pāk-i Niẓāmī-i Gence 

38. Ders-i ʿilm-i ledünde Ḫıżr-ı cihān 
Ola naẓmum görüp varaḳ-gerdān 

39. Ṭayy-i iḳlīm-i naẓmuma bu beyān 
Ola pervāne-i ġalaṭ-fehmān 

40. Gül-i naẓmumla bülbülān-ı mecāz 
Ola inkāre-ḫvān-ı meclis-i rāz 

41. İtdi dīvānī-i ḫaṭ-ı Feyyāż 
Māhtāb-ı süḫanda meşḳ-i beyāż 

42. Ḳaldı pes-mānde-i süḫan-dānī 
Güft (ü) gūy-i ʿÜbeyd-i Ẕākānī 

43. Ola pür-dāġ-ı naẓm-ı ʿālem-gīr 
Şāʿirān-ı memālik-i Keşmīr 

44. Çeşme-i fikrüme ola tā hem 
Ḫıżr-ı leb-teşne vü Mesīḥā hem 

45. Bārek-Allāh naẓm-ı tāze-berāt 
Ḫıżr-ı maʿnā vü lafẓ-ı āb-ı ḥayāt 

46. Böyle olsa olınca şiʿr-i laṭīf 
Kʿola iʿcāz-ı ḥarf ü siḥr-i redīf 

47. Böyle ḳoysa derūn-ı gülşene dāġ 
Bülbül-i āteşīn-terāne-i bāġ 

48. Böyle ḫūnīn-nevā gerek bülbül 
Ki ide kār-nāme-i güli gül 

49. Böyle olsa olınca murġ-ı heves 
Bülbül-i şuʿle-bāl ü şuʿle-nefes 

DER-ṢIFAT-I KİLK-İ VĀSIṬĪ-İ ERḲĀM 

50. Veh veh iḥnet ey yerāʿa-i pāk 
Eyledüñ ḳalb-i düşmeni ṣad-çāk 

51. Keyf-i naẓmuñ cihānı mest itdi 
ʿĀlemi cümle mey-perest itdi 

52. Şīve-i ḫāme-i nev-āyīnüñ 
Virdi ḥükmin ŝebāt u temkīnüñ 

53. Ḥaşer-i pāre-i ḫayālüñden 
Oldı pür-şūr-ı ʿarṣagāh-ı süḫen 

54. Bu meh-i fikri itdi maḥşer-i sır 
Ḫam-ı çevgān-ı ṭabʿ ile āḫır 

55. Gūy-ı naẓmı bu ʿarṣadan aldı 
Yalıñuz ḳalb-ı ḫaṣma at ṣaldı 

56. Ḫaṣma ʿarż-ı şükūh idüp her dem 
Rūz-ı peykār-ı Zāl-ı endīşem 

57. Tīr-i bārān-ı nükteyi ṣaçdı 
Ṣaf-ı aʿdāya raḫneler açdı 

58. Gül-i āteş-siriştedür bu süḫen 
Oldı pür-dāġ-ı şevḳı murġ-ı çemen 

59. Murġ-ı Rūmum ider ferā-gīri 
ʿAndelībān-ı bāġ-ı Keşmīri 

60. Bülbül-i naġme-rīz degül senedem 
Gerçi murġ-ı ġarīb-i bāġ-ı ḫōdem 

61. Murġ-ı Keşmīr-i naġme-i Rūmem 
Ki ser-ā-pāy-ı dehre maʿlūmem 

62. Veh ki āgāh-ı derd-rīşüm ne 
Āşinā-yı zi-şehr-i ḫvīşüm ne 

63. Dāġ-evẓāʿ-ı şehriyān-ı ḫōdem 
Dām-perverd-i āşiyān-ı ḫōdem 

64. Murġ-ı maḥzūn ü dāġ-ı lāne-i ḫvīş 
Āteş-i ḫār-ı āşiyāne-i ḫvīş 

65. Bī-mey ü sāġarum ḳarābe-nişīn 
Murġ-ı bāġum velī ḫarābe-nişīn 

66. Nigehümdür keş-ā-keş-i müjgān 
Ġonceyüm līk vaḳf-ı ḫāristān 

67. Dil ḫam-ı zülf-i māh-rūya esīr 
Ḥayret-āġūş u pāy-der-zencīr 

68. Ḫaṣm-ı tīmār-ı cān-rīşüm rīş 
Ġurbet-āyīn-i şehr-i ḫvīşüm ḫvīş 

69. Ġonce-i bāġ-ı ser-nüvişt-i ġamem 
Nev-bahār-ı ḫazān sirişt-i ġamem 

70. Bezm-i iḳbālde ciger-ḫūnem 
Gül-i leb-rīz-i dāġ-ı gerdūnem 

71. Murġ-ı Rūm u Herāt-demdemeyem 
Ṭūṭī-i bāġ-ı Hind-zemzemeyem 

72. Oldı naġmemle Rūm hem yek-bār 
Ġayret-i rūzgār-ı sebze-bahār 

73. Ḳıṭʿa-ı Rūm naẓmumı her dem 
Eyledüm çār-bāġ-ı mülk-i ʿAcem 

74. Eyledi kilk-i vāsiṭī taḥrīr 
Levḥ-i īrādi ġayret-i Keşmīr 

75. Menem ol murġ-ı bāġ-ı Hind-nijād 
K’eyledüm Rūmı bāġ-ı Hinde sevād 

76. Murġ-ı ʿAnḳā-neseb o ʿuṣfūrem 
Ḫār-ı bāġ-ı gül-i Nişābūrem 

77. Eylemez murġ-ı fikretüm yek-bār 
Gül-i ḫurşīd zīver-i destār 

78. Fikretüm gāhī nedür bilmez 
Semt-i āhū-dili nedür bilmez 

79. Ḥabbeẕā ey yerāʿa-i nemekīn 
Böyle olsa olınca naẓm-ı terīn 

80. Dil-nişīn olsa böyle hep güftār 
Bā-ḫuṣūṣā olınca nükte-güẕār 

81. Cāme-i nev-ṭırāẓ-ı naẓm-ı terüñ 
Hīç-i ṭamġā-yı istiʿāre-gerüñ 

82. Eyledükçe ḫayāl-i nādire-fen 
Mülki naẓma ʿale’l-ḫuṣūṣ ki ben 

83. ʿUrfī-i Rūm u nükte-müzdūrem 
Ki ḫayāl-i süḫanda meşhūrem 

84. Bülbül-i Rūm-ı mülk-i maʿnāyem 
Dāġ-ı reşk-i derūn-ı Rüknāyem 

85. Ḫār-ı pehlū-yı Cāmī’yem şimdi 
Dāġ-ı rūḥ-ı Niẓāmī’yem şimdi 

86. Siḥr-i cüzʾ-i meṭālib oldı baña 
ʿAḳl-ı şākird-i Ṭālib oldı baña 

87. Melikü’l-mülk-i şehr-i āgāhī 
Nāmzed oldı ḫuṭbe-i şāhī 

88. Menem ol mülk-i naẓma Ḫāḳānī 
Naẓm-ı ʿUrfī zemīn-i nisyānī 

89. Līk virmez sipihr-i bī-hüde-sāz 
Rūmda iʿtibār-ı naẓma cevāz 

90. İtdi ʿUrfī’yi şöhre-i eyyām 
İltifāt-ı şehin-şeh-i Aʿcām 

91. Baña olsa o luṭf ü ālāyı 
Gösterürdüm zemīn-i maʿnāyı 

92. Līk temyīz-i Rūm-ı tīre-cerāġ 
Nergis-i bāġ-ı luṭfı ḫayre-çerāġ 

93. Mülk-i Rūmuñ süḫan-pesendānı 
Ḫāne-perverd-i semt-i nā-dānı 

94. Süḫan ol merzübūmda maʿdūm 
Rūm maʿlūm u luṭfı hem maʿlūm 

95. Rūmda ḳadr-i maʿrifet yoḳdur 
Līk Bū Cehl-i maʿrifet çoḳdur 

96. Fażlı Rūmuñ ḫaṭ-ı mücevvezedür 
Vaḳf-ı destār-bend-i şeş-gezedür 

97. Mesned-ārā-yı Rūmdur ḥālā 
Ger Yehūd olsa ḫvāce-i kālā 

98. Rūmı gūyā ki münşī-i taḳdīr 
Ki dīger-gūne eylemiş taḫmīr 

99. İtmede cins-i maʿrifet her dem 
Naḳl ü iŝbāt-ı çār-sūy-i ʿadem 

100. Oldı ey Güftī-i elem-teʾyīd 
Vaḳf-ı engüşt-i Nīl-i rūy-i ümīd 

101. Ola maḥşerde belki nār-ı siyāh 
Ḫıżr-ı iḥsān-ı Rūm güm-şüderāh 

102. Oldı bāzār-ı Rūm vaḳf-ı kesād 
Cins-i himmetden ey dil-i nāşād 

103. Ḫāṭırından ḫayāl-i cūd eger 
Ġalaṭ-endāz iderse gāhī güẕer 

104. Şaḫṣ-ı ḥimmet miŝāl-i naḫl-i çenār 
ʿAlev-i āteş eyleye iẓhār 

105. Rūm kim dersgāh-ı ḫissetdür 
Nükte-dānı delīl-i töhmetdür 

106. Himmetüñ destgāh-ı iflāsı 
Pāye pāye denī vü aʿlāsı 

107. Ṭurfe-imsāk-i ġam-feżādur bu 
Şīve-i cünbiş-i ḳażādur bu 

108. Bā-ḫōdi böyle ḫisset-i mevfūr 
Yoḫsa olmaz delīl-i rāh-ı ẓuhūr 

109. Bārek-Allāh ne cāy-ı ḥayretdür 
Ki ḳażā böyle germ-i ḫissetdür 

110. Şübhe yoḳ oldı ʿālem-i sūret 
Yed-i faʿāl-i ḳudrete ālet 

111. Ne reviş kim ʿayān ü mübhemdür 
Yed-i ḳudret o kāra munżamdur 

112. İtmezüz ṣūrete anı töhmet 
Yed-i fāʿildedür yine ḫisset 

113. Ḫisseti dehre eylemiş iʿṭā 
Melikü’l-mülk-i ʿālem-i maʿnā 

114. Bu ne ḫisset olur teʿāl-Allāh 
Ki ide ḥükm-i çarḫ gāh u bī-gāh 

115. Nā-maḥāl ser-girān-ı çarḫ-ı ʿanīd 
Ehl-i dil dām-ḫvāh-ı yeʾs ü ümīd 

116. Bu ʿaceb kārdur ʿaceb ʿālem 
Ḳaldı mevhūm bu ḫayāl-i behem 

117. Baña ser-māye iken İslāma 
Tār ü pūd-ı libās ü ʿimmāme 

118. İtdi dellāl-ı rūzgār-ı ḳażā 
Anı da beyʿ-i menyezīd-i cefā 

119. Şimdi ol ḳayd ber-ṭaraf oldı 
Meh-i İslām pür-kelef oldı 

120. Āḫirü’l-emr oldı cümle-behem 
Ḳayd-ı İslām u hem kelāfe-i ġam 

121. Ṣatdı dellāl devr-i ġam-nāki 
Cins-i İslām ehl-i idrāki 

122. Oldı ser-rişte-i heves destār 
Baʿd-ezīn germ-ter olur bāzār 

123. Rişte-i rūzi ehl-i Hind tamām 
Eylesün żamm-ı külfet-i İslām 

124. Oldı yek-ser o ḥarf-i maʿnīdār 
Güft (ü) gūya ḫamīr-i māye-i kār 

125. Ġam-perestān-ı Rūma şimdi tamām 
Cins-i rāyic-metāʿdur İslām 

126. Cins-i İslām ḳaldı şimdi behem 
Vaḳf-ı rind-i kebūd-ı kīse-i ġam 

127. Anı da ey dil-i heves-fersā 
Eyledi beyʿ-i menyezīd-i ḳażā 

128. Eylemez Rūma ehl-i dil-güẕerī 
Ber-ṭaraf iʿtibār-ı nükte-verī 

129. Olup erbāb-ı Rūm naẓma hemīn 
Ṣala lafẓ-ı mücerred-i taḥsīn 

130. Dilden itsem n’ola süveydāyı 
Naẓmuma ḫāl-i rūy-ı raʿnāyı 

131. Menem ol münşī-i ḳażā-erḳām 
Naẓmuma secde itse rūḥ-ı Niẓām 

132. Menem ol rind-i ḫān-ḳāh-ı ḫayāl 
Ki olur rūzgāra saṭr-ı maḳāl 

133. Bir simāṭ-ı güşāde meydānı 
Ḥarf-ı naẓmum anuñ nemek-dānı 

134. Güftī-i Rūm naġme-Keşmīrem 
Ki ten-i çarḫa dāġ-ı teşvīrem 

135. Olur itdükce naġme-i şeh-nāz 
Süḫanum reşk-i sürme-i āvāz 

136. Nefesüm eylese ḫoş-āhengi 
İde nuṭḳ-ı Mesīḥe hem-sengi 

2 
SEBEB-İ ĀTEŞ-İ CİLVE-İ YERĀʿA-İ TEʾLĪF-İ KİTĀB-I TEẔKİRETÜ’Ş-ŞUʿARĀ VE BEYĀN-I 
MĀHİYYET-İ ʿİLLET-İ İḪTİRĀʿ-I NAẒM-KERDEN VE TEŞRĪFĀTÜ’Ş-ŞUʿARĀ NĀM-NİHĀDEN 

1. Bir şeb olup bu baḫt-ı bīhūde ẕikr 
Ser-nihād-ı zemīn-i bāliş-i fikr 

2. Ser-zemīn-i ḫayālde yek-ser 
Raḫş-ı endīşe itdi ḳaṣd-ı ḥaşer 

3. Çār-naʿl-i heyūn-ı meh-sāye 
Çārbāġ oldı mülk-i maʿnāya 

4. Yaʿni kim ʿarża itdi raḫş-ı ḫayāl 
Āsumān-ı ḥaşrde çār-hilāl 

5. Rāyiż-i fikret-i sitāre-seyr 
Melekūt-ı ḫayāle itdi güẕer 

6. Eyledi münşī-i ḳażā-minvāl 
Levḥ-i Maḥfūẓ-ı naẓma ṣarf-ı ḫayāl 

7. Oldı bu fikret-i sütūde-debīr 
Levḥa-gerdān-ı ġam-sefīr-i sefīr 

8. Mücmelen gördi bu edīb-i şuʿūr 
Ḥarf ḥarf-i sefīr-i ġam-manẓūr 

9. İtdi tā münşī-i ḫayāl-i ḳalem 
Tāze ḥarf-ı edā-yı cümle raḳam 

                                                           
2 Başlık: “Der-ṣıfat-ı Teʾlīf-i Teẕkire-i Manẓūm ve Ḫvābdīden ü Āheng“, “İbdāʿ-ı Naẓm-ı Meẕkūr-kerden ü 
ʿĀlet-tertīb Ẕikr-i Esāmī”, “Şuʿarā-yı Zamāne” A, Ü2, Ü3. 1a Olub: oldı A, Ü2, Ü3. 1b, 2b, 3b, 4b, 5b, mısraları 
Ü3’de karalanmış. 3a Çār-mīḫ-ı o naʿl-i meh-sāya A, Ü2, Ü3. 4a Yaʿni gösterdi raḫş-ı bürde-hemāl A, Ü2, Ü3. 
7, 8, 9, 10. beyitler A, Ü2, Ü3’de yoktur. 11b Āfitābı: mühri aña A, Ü2, Ü3. 12a Fikret: ṭabʿi Ü3. 14a Yek-ser: 
dīger Ü1. 18a Naẓm-ı: naḳş u Ü1. 22b Yaʿni ol ḳurb-ı zāʾirān-ı ḳurb-ilāh Ü1. 25, 26, 27. beyitler A, Ü2, Ü3’de 
yoktur. 28a Ḥayreti: ḥasreti A, Ü2. 29a Zīr-i: ferş-i A, Ü2, Ü3. / b her biri: baʿd-ezīn A, Ü2, Ü3. 32a İmlā: ehli 
A, Ü2, Ü3. 36b Naẓmuñ: şiʿrüñ, A, Ü2, Ü3. 37, 38. beyitlere ve 39a mısraına mürekkeb dökülmüş. 40. beyit A, 
Ü2, Ü3’de yoktur. 43b Didüm… ḫoş-dilān-ı mülk-i rıżā Ü1. 44b İʿlām: efhām A, Ü2, Ü3. 50b Destāna: destī-i A, 
Ü3. 53a Eyle ey Güftī-i ḫayāl-engīz Ü1. 54a Naẓmuñla: naẓm ile A, Ü2, Ü3. 55, 56, 57. beyitler A, Ü2. / b 
mücmelen: olmaya Ü2. 59. beyit A, Ü2, Ü3’de yoktur. 60a Saṭr-ı: ṭarḥ-ı Ü1. 61a Zemīn-i: bu bāġ-ı A, Ü2. / bāġ-
ı: bezm-i A, Ü2. 64a Şemʿ-i bezme: bezm-i şevḳa Ü1. 65a Sözüñ: sözi Ü2. 67, 68, 69, 70. beyitler A, Ü2, Ü3’de 
yoktur. 71a Eyle taʿrīf-i: gösterüp naḳl-ı Ü1. 72a Māhiyyet-i zamāneyi: ser-rişte-i fesāneyi Ü1. 75. beyit A, 
Ü1, Ü2’de yoktur. 

10. Rişte-i şuʿleden diger tāze 
İtdi taḳdīr ṭarḥ-ı şīrāze 

11. Eyledi rūzgār-ı sifle-maḥal 
Şuʿle-i āfitābı zer-cedvel 

12. Münşī-i fikret eyledi yek yek 
Züḥalī ṣarf (u) vaḳf-ı gizlik-i ḥak 

13. Tār-ı mısṭar bu naẓm-ı şūḫa tamām 
Eyledi zülf-i Zühreyi eyyām 

14. Eyledi dīde-i ḫıred yek-ser 
Levḥ-i Maḥfūẓ-ı naẓma ṣarf-ı naẓar 

15. Eyledi ŝābitāt ü seyyārı 
Noḳṭa-i ḥarf-i kilk-i ḫoşkārı 

16. Gördi olmış hezār naḳş-ı ġarīb 
Raḳam-ı ḥüsn gibi dīde-firīb 

17. Naḳş ammā ki resm-i zībāsı 
Ḥayretüñ nüsḫa-i heyūlāsı 

18. Eyler iken o naẓm-ı zī-şāna 
Ṣarf-ı neẓẓāre-i perīşāna 

19. Gördi bir fırḳa-ı heves-fıṭrat 
Mesned-ārā-yı bāliş-i ḥayret 

20. Yaʿni ervāḥ-ı şāʿirān-ı selef 
Ṭutmış ol ünsgāh-ı dilde ṭaraf 

21. Men-i zārı görince bī-hengām 
Oldılar merḥabā-zen-i eyyām 

22. Her birisi o fırḳanuñ nā-gāh 
Yaʿni ol zāʾirān-ı ḳurb-ı İlāh 

23. Fırḳa ammā o zümre-i efḫem 
Her biri ḫoş-nişīn-i mülk-i ʿadem 

24. Fırḳa ammā o zümrenüñ fevci 
Her biri sākin-i bülend-evci 

25. Baʿd-ez güft (ü) gūy-i ḫāṣü’l-ḫāṣ 
Eyleyüp ʿarż-ı meclis-i iḫlāṣ 

26. Sāde-levḥān-ı dersgāh-ı ḫayāl 
Āşinā-cilve itdi istiḳbāl 

27. Ḫoş-nişīnān-ı mülk-i ḥayret-sūy 
Her ṭaraf oldılar ḫoş-āmed-gūy 

28. İtdiler dāġ-ı ḥayreti taḳdīm 
Vaḳf-ı zānū-yı kürniş-i teslīm 

29. Eyleyüp zīr-i pāy-ı ḥayreti būs 
Her biri bā-hücūm-ı ṣad-efsūs 

30. Didi ey ġam-niẓām ḫoş geldüñ 
İtdün iḥyā tamām ḫoş geldüñ 

31. Sen edīb-i cihān-ı maʿnāsın 
Rāz-dān-ı dem-i Mesīḥāsın 

32. Meclisüñde nümūne-i imlā 
Üstüḫvān-ı ḥikāyet-i maʿnā 

33. Dāġ-ı maʿnā-i ṣādır u vārid 
Rāh-ı ḥayretde her ṭaraf ḥāsid 

34. Ḳıl bize ey güzīde-i devrān 
Şīve-i ʿālem-i vücūdı beyān 

35. Zümre-i mübdiʿān-ı güftārı 
İʿtibār-ı zemīn-i eşʿārı 

36. Semt-i naẓmuñ ḥarīf-i ḫoş-raḳamın 
Nüktenün naḫle-i nevīn ḳalemin 

37. Bed-nümūdī-i çarḫ-ı pür-fenden 
Sırr-ı aḥvāl-i berzaḫ-ı tenden 

38. Eyle cümle yegān yegān taʿrīf 
Belki taʿrīf-i rūzgāra redīf 

39. Nicedür ḫoş-dilān-ı mülk-i vücūd 
ʿAlem-i tende naḳş-ı būd ü nebūd 

40. Mülk-i naẓmuñ edīb-i kārından 
Ḥükm-i aḥvāl-i rūzgārından 

41. Cins-i naẓma revāc ü kār mı var 
Naḳş-ı ṭamġa-yı iʿtibār mı var 

42. İltifāt-ı elem kesel nicedür 
Ḥālet-i kār-ı ehl-i dil nicedür 

43. Ben daḫi baʿde ʿacz-i ḥayret-zā 
Didüm ey zāʾirān-ı mülk-i beḳā 

44. Ḥükm-i ter-destī-i ḳalemle tamām 
İdeyüm ḥāl-i ʿālemi iʿlām 

45. Rūzgār-ı saḳīm-debdebeyi 
Vażʿ-ı çarḫ-ı leʾīm-kevkebeyi 

46. ʿĀlemüñ kāmilān-ı devrānın 
Nükte-dānān-ı kāmil-iẕʿānın 

47. Pāye pāye tamām-ı nīk ü bedin 
Yaʿni Cem-meşrebān-ı mih-senedin 

48. Semt-i naẓmuñ ġalaṭ-neverdānın 
Belki düzdān ü ḥarf-gīrānın 

49. İdeyüm zīb-i levḥa-i icmāl 
Tāze mażmūn-ı ḥarf-ı saṭr-ı maḳāl 

50. Eyleye siḥr-i rūzgāra redīf 
Çīre-destāna ḫāme-i taʿrīf 

51. Düşe āhūveşān-ı fikr-i şigerf 
Dām-ı saṭr-ı beyāna ḥarf-be-ḥarf 

52. Ola ḥarf-ı ḫayāl-i tāze beyān 
Ḫoş-nişīn hem-çü ḫāl-i maḥbūbān 

53. Eyle Güftī ḫayāl-i siḥr-engīz 
Baʿd-ezīn cām-ı fikreti leb-rīz 

54. Ṭarz-ı naẓmuñla ey heves-taʿbīr 
Rūmda eyle teẕkire taḥrīr 

55. Selefüñ teẕkire-nüvīsānı 
Neŝr ile gerçi virmiş ʿunvānı 

56. Çerme-i kilkin eylemiş ekŝer 
Her biri rast-gerd-i semt-i diger 

57. Naẓm ile līk itmemiş eslāf 
Ḳalemin reşk-i ḫāme-i Vaṣṣāf 

58. Olmamış böyle bir sütūde-eŝer 
Mücmelen zīb-i levḥ-i ṭarḥ-ı diger 

59. Sen de ey fikret-i ḫıred şābāş 
Dehre vir reşk-i teẕkireñle telāş 

60. Nükteyi tāze saṭr-ı īrād it 
Başḳa bir ṭarẓ-ı ḫāṣ inşād it 

61. Ṭarḥ-ı nev ḳıl zemīn-i ḫurremde 
Bir eŝer ḳoy bu bāġ-ı ʿālemde 

62. Çün süḫan-perverān-ı devr-i ḳadīm 
Sen de bir ṭarḥ-ı ṭāze ḳıl terḳīm 

63. Sūz-ı dilden derūnda dāġ uyar 
Sen de ʿālemde bir çerāġ uyar 

64. Eyle ol şemʿ-i bezme rindāne 
Nigeh-i ehl-i şevḳı pervāne 

65. Sözüñ ol yerden eyle germ-i ʿalem 
Olmaya rū-şinās-ı naḳş-ı ḳadem 

66. Ola taʿbīr-i siḥr-i girdārı 
Nüktenüñ rūy-ı dest-i bāzārı 

67. Ṭayy-ı ṭūmār idüp sefīr sefīr 
Ola meşḳ-ı zebān-ı maʿnā-çīr 

68. Çīre-destāna eyle naḳl-ı süḫen 
Olma inkāra ḫvān-ı bezm-i kühen 

69. Her sözüñ kār-nāme-ḫvān-ı ṣudūr 
İde iŝbāt-ı nüktede düstūr 



TEŞRÎFÂTÜ’Ş-ŞU’ARÂ   24 
 

70. Ola ey āteşīn-nefes bülbül 
Ġonce-i vāridāt-ı maʿnā gül 

71. Eyle taʿrīf-i gerdiş-i eyyām 
Virme ṭabʿa telāş-ı bī-hengām 

72. Eyle māhiyyet-i zamāneyi ẕikr 
Belki eyle ḫamīr-i māye-i fikr 

73. Eyleyüp ẕikr-i çarḫ-ı būḳalemūn 
Her birin ḳıl maḥalline maḳrūn 

74. Ḫaṣmı vaḳf-ı telāş-ı kār eyle 
Ḥırz-ı bāzū-yı rūzgār eyle 

75. Eyle ey kilk-i vāsıṭī ḥarekāt 
Dem irişdi beyān-ı teşrīfāt 

(Elif Harfi) 
 

3 
MEVLĀNĀ EMĪNĪ-İ BURSEVĪ 

1. Bursevī şāʿir-i ġalaṭ-perver 
Evvelā ḫar-gedā Emīnī-i ḫar 

2. Başda destārı çengeli görinür 
İ..e fenninde Bū ʿAlī görinür 

3. Sādedür şiʿri luṭf-ı maʿnādan 
Ber-ṭaraf külfet-i muʿammādan 

4. Lafẓı çirk-āb-gūy-ı daʿvādur 
Şiʿri telvīŝ-i saṭr-ı maʿnādur 

5. Semṭ-i naẓmuñ ḫar-ı ġalaṭ-gūyı 
Meclis-i i..enüñ heves-cūyı 

6. Līk ḥālā olur o şaḫṣ-ı foḍūl 
Sākin-i merzübūm-ı İstanbūl 

7. Gāh gāhī ġarīb-ḥālet olur 
Levŝ-i seccāde-i şerīʿat olur 

8. Yazma imlā-yı şiʿr-i serdemeyi 
P..t ider ḥarf ḥarf maḥkemeyi 

9. Olalı ḳāżī-i ācāyib p..t 
Oldı küttāb p..t ü nāʾib p..t 

10. Oldı itdükce vażʿ-ı i..e-nümūn 
Der ü dīvār-ı maḥkeme meʾbūn 

11. Hep g...nden çıḳar o şiʿr-i behem 
Şaṣtüñ i..e olsa n’ola ḳalem 

                                                           
3 Başlık: İbtidā-yı Teẕkire-i Manẓūme ʿAle’t-tertīb Ḥarfü’l-elf, Monla Emīn-i Bursevī A, Ü2, Ü3. 2b İ..e 
fenninde: i..ede līk A, Ü2, Ü3. 10a Oldı: olur Ü1. 12a Gūn-ı mihrez-i beyānı künde-nümūn A, Ü2, Ü3. 14. 
beyitten sonra gelen “Ġazel” A, Ü2, Ü3’de yoktur. 

12. Şiʿr-i hezl-āşināsı i..e-nümūn 
Vaḳf-ı dārü’l-ḥadeŝdür ol mażmūn 

13. Olmış ol şiʿr-i hezl germiyyet 
Behaḳ-ı rūy-ı şāhid-i ʿiṣmet 

14. Oldı ol gūne naẓm-ı süst-redīf 
Aṣl-ı bī-raġbetī-i şiʿr-i laṭīf 

 

Ġazel-i Mezbūr 

Feʿilātün (Fāʿilātün) / Feʿilātün / Feʿilātün / Feʿilün (Faʿlün) 

1. Ne ḳadar olsa ayaḳ baġı ḳayurmaz güzelüm 
Bir ḳaç adım yüri meyḫāneye ṭoġrı gezelüm 

2. Bir ayaḳ seyri murād idi ġaraż dünyādan 
Sāḳiyā ṣun bize bir cām içelüm de geçelüm 

3. Ḳurtuluş yoḳ bilürüz ölmeden evvel ġamdan 
Şīşe-i zehr-i cefāyı ḳırılınca çekelüm 

4. Ḳurı ḳurı nice māʾil olur ol şāha göñül 
Mīvedār olmaz iken şāḫ-ı nihāl-i emelüm 

5. Beni bir siḥr ile bend itdi Emīnī ol şūḫ 
Çeşm-i cūdūsını vaṣf eylemege varmaz elüm 

 

4 
MEVLĀNĀ ÜNSĪ-İ MONLĀ 

1. Rūmda nükte-perver-i ġarrā 
Ünsī-i tāze-gūy u pāk-edā 

2. Ẕāt-ı vālāsı iftiḫār-ı fuḥūl 
Perveriş-yāb-ı ḫāk-i İstanbūl 

                                                           
4 Başlık: Mevlānā Ünsī Efendi A, Ü2, Ü3. 1b Gūy u: gūy ı Ü1. 2, 3, 4, 14, 18, 19, 20, 21, 22, 23, 24, 25, 26. beyitler 
A, Ü2, Ü3’de yoktur. 5a ʿİrfān: ʿunvān Ü2, Ü3. 7b ʿUlūm u: ʿulūm Ü1. 9a Olsa ger: olmasa Ü3. / b ḫarc-ı: çarḫ-
ı Ü2. 26. beyitten sonra gelen iki kıtʿa A, Ü2, Ü3’de yoktur. 

3. Ṭabʿ-ı maṭbūʿı reşk-i Ḫāḳānī 
Rūzgāruñ edīb ü Ḥassāni 

4. Mücmelen kār-dān u nükte-naṣīb 
ʿUlemā-yı zemīn-i Rūma edīb 

5. Olmış ol dāver-i ḫıred-ʿirfān 
İftiḫār-ı gürūh-ı monlāyān 

6. Mülket-i şiʿre Ṭālib-i āmil 
Metn-i ʿirfāna nüsḫa-i kāmil 

7. Bāde-i şuʿle cām-ı fikrete denn 
Feylesōf-ı ʿulūm u mūcid-i fenn 

8. Şiʿri hem rütbe-i verā-i kemāl 
Ṭabʿı çābük-süvār-ı ʿarṣa-i ḳāl 

9. Olsa ger beẕl-i luṭfına maḳrūn 
Ḫarc-ı yek-rūze genc-i Efrīdūn 

10. Düşse ders-i keremde tedrīse 
Ḥātem-i himmet ü tehī-kīse 

11. Noḳṭa-i kilk-i ʿanber-efşānı 
Dāġ-ı reşk-i revān-ı Ḫāḳānī 

12. Līk temyīz-i mülk-i Rūm-ı ġalaṭ 
İḫtiyārāt-ı nā-rüsūm-ı ġalaṭ 

13. Yine ol ḫoş-nişīn-i mülk-i süḫen 
Daġıdur ŝiḳleti edānīden 

14. Iṣṭılāhāt-ı mülk-i Rūm ʿaceb 
Bu nesaḳ üzre rū-nümādur heb 

15. Ol ki bālā vü pesti farḳ itmez 
Ġam-ı ḫāṭır-nişesti farḳ itmez 

16. ʿİlm ü ʿirfān ile tefaḫḫur ider 
Cehlini māye-i taṣaddur ider 

17. İder iŝbāt-ı zuʿm-ı nā-ehli 
Ḫānedān-ı ʿulūma Bū Cehli 

18. Mücmelen ol Ḫidīv-i şūḫ-meniş 
İtse iŝbāt-ı nükteye verziş 

19. Ḳalem-i vāsıṭī-beyānından 
Böyle gül-rīz olur zemīn-i süḫan 

20. Sāʾir eşʿār-ı dil-peẕīri tamām 
Bulmayup levḥ-i ḫāṭır içre niẓām 

21. Oldı bu ḫāme-i ġarībe celīs 
Ṣıfat-ı dānişinde ḳıṭʿa-nüvīs 

22. Sābıḳa kim Bahāyī-i merḥūm 
Ṣadr-ı fetvāya virdi ḥükm-i merḳūm 

23. Eyleyüp rūzgāra ʿarż-ı naṣīb 
Silsile ḳaydın eyledi tertīb 

24. Ünsī-i zāra virdi feyż-i murād 
Tāze vaʿd-ı mücerred-i Baġdād 

25. Oldı fi’l-ḥāl ṭabʿ-ı ḥayrānı 
Ḳıṭʿa-perdāz-ı şükr-i iḥsānı 

26. İtdi bu ḳıṭʿa-i sitāre-tırāş 
Ḥükm-i ter-destī-i ḫayālini fāş 

 

Mücmelen Ḳıṭʿa-i Ünsī-i Edīb 

Silsile ṭarḥını itdükde Bahāyī-i ferīd 
İtdi iŝbāt-ı mekārim ʿulemā-yı ʿaṣra 
 
Şükr kim düşdi bizüm pāyumıza devletden 
Vaʿd-ı Baġdād o da baʿde ḫarābe’l-Baṣrā 

Tetimme 

İtdi bu ḳıṭʿa-i ġarībe-nümūn 
Ṭabʿ-ı pāk-i Bahāyī’yi memnun 
 
Virdi Baġdād ḥükmini ol dem 
Eyledi ser-girān-ı luṭf ü kerem 

5 
DER-TAʿRĪF-İ MEVLĀNĀ ŞEYḪ ʿARŻĪ DEDE CĀ-NİŞİN-İ MEVLEVĪ-ḪĀNE-İ ĠALAṬA 

1. Biri daḫi ḥarīf-i nükte-nihād 
Mevlevī şeyḫi ʿArżī-i üstād 

2. Ġalaṭada o mevlevīḫāne 
Olmış anuñla reşk-i kāşāne 

3. Nefes-i rūḥ-perveri ḥālā 
Eyler iḥyā-yı rūḥ-ı Mevlānā 

4. Eyler itdükce ṭabʿ-ı meyl-i uṣūl 
Her sözin gūşvār-ı semʿ-i ḳabūl 

5. İtmede ol kelām-ı pāk-edā 
Rūḥ-ı mesʿūd-ı Ādemi iḥyā 

6. Anda her vāridāt-ı ġaybī-dem 
Ḫalef-i ḫayr-ı ḥażret-i Ādem 

7. Ḳavli maʿnāya çün naṣ olmışdur 
Rūh-ı Ādem müşaḫḫaṣ olmışdur 

8. Kimi rūḥ-ı ḫasīsdür dirler 
Yaʿni ḫisset-celīsdür dirler 

9. Bā-ḫusūsa ḳalenderān-ı be-nām 
Oldılar p..t-i pāzen-i eyyām 

10. Bu ʿacebdür ki şimdi dervīşān 
Oldılar ṣāḥib-i tecemmül ü şān 

11. İdeler bir peşīz içün her-bār 
İrtikāb-ı dürūġ-ı nā-hencār 

12. Gerçi kim bu ṭarīḳa-i ʿālī 
Oldı āzār-ı daḫldan ḫālī 

                                                           
5 A, Ü2, Ü3’de ʿayn harfi sırasında geçiyor. Başlık: Mevlānā Şeyḫ Arżī Dede Ü1. 1b ʿArżī: Arżī Ü1. 2b Olmış 
anuñla: oldı ẕātiyle Ü1. 3b Eyler: ider Ü1. 4b Her sözin: sözini A, Ü2, Ü3. / sem-i: gūş-ı A, Ü2, Ü3. 5a Ol: her 
Ü1. 6, 7, 8, 9, 10, 11, 12, 13, 14, 22, 23, 24. beyitler A, Ü2, Ü3’de yoktur. 24. beyitten sonra “Ġazel-i Arżī Dede” 
Ü1. 

13. Daḫl olınmaz bu fırḳa-i tecrīd 
Oldılar dāġ-ı sīne-i taḳlīd 

14. Hep gedā vażʿ ü ser-verāne-reviş 
Kāmilān-ı mücerredāne-reviş 

15. Dehre ṣalmışdı sāye-i raġbet 
İde Ḥaḳ rūḥ-ı Ādeme raḥmet 

16. Ṭabʿın itdükce germ-i sāʾil-i şevḳ 
Fuḳarāyı iderdi nāʾil-i şevḳ 

17. Olmış idi idüp hücūm-ı muḥib 
Ser-be-ser diyār-ı Rūm muḥib 

18. Fuḳarā yolına idüp derkār 
Naḳd-ı cānın iderdi hem īŝār 

19. Metn-i beẕle olınca nādire-ḥarf 
Kendi öz mālını ider idi ṣarf 

20. Bārek-Allāh özge kār-ı ḥasen 
Kendi mülk-i ʿademde ṭutdı vaṭan 

21. Ḳaldı nām-ı ḫoş ü nigū bāḳī 
İtmede germ-meclis āfāḳī 

22. Şiʿr-i ʿArżī ḫayāl-i meşḥūndur 
Ḥaḳ budur kim selīs ü mevzūndur 

23. Ṭayy-i iŝbāta gösterüp iḳdām 
Saṭr-ı eşʿār-ı dil-peẕīri tamām 

24. Olmamaḳla ḫayāl-dāştımuz 
Oldı naḳli fürū-güẕāştımuz 

(Be Harfi) 
 

6 
ḤAŻRET-İ MEVLĀU’L-MERḤŪM MEVLĀNĀ BAHĀYĪ EFENDİ 

1. Gerçi ḥükm-i yerāʿa-i taḥrīr 
Bu zeminde olurdı cilve-peẕīr 

2. Ṣadr-ı bezm-i ḥayāt olan keyhān 
Ola dībāce-i ḫaṭṭ-ı tibyān 

3. Böyle olmışdı feẕālik-düstūr 
Ola ḥükm-i sevādı tāze-suṭūr 

4. Eylemekle ʿaṭā-yı mevfūrı 
Ġarḳ-ı baḥr-ı kerem bu mehcūrı 

5. İḳtiżā itdi ola zīb-i rüsūm 
Naḳl-ı nām-ı Bahāyī-i merḥūm 

6. Ḥaḳ bu ki nükte-dān-ı ʿālem idi 
Şīve-i cūdda müsellem idi 

7. Bū ʿAlī ṭabʿ-ı ḥall-i verziş idi 
Üstād-ı zemīn ü dāniş idi 

8. ʿİlmi fusṭāyī-i mücerred idi 
ʿUlemā aña ṭıfl-ı ebced idi 

9. Ḫoş-ḳalem düşmen ü ḫıred-ḫāme 
Rūzgāra edīb-i ʿallāme 

10. Olmış idi o nükte-senc-i güzīn 
Reşk-i ṭabʿ-ı Bahāyī-i Ḳazvīn 

11. Virmiş idi tamām-ı pirāye 
İki defʿa bisāṭ-ı fetvāya 

12. Rūzgāruñ o nükte-ilbāsı 
Bilür idi maḳādir-i nāsı 

                                                           
6 A, Ü2, Ü3’de yoktur. 

13. Üstüḫvān-ı kelām ey ḫoş-fen 
Gūş ḳıl şiʿr-i dil-peẕīrinden 

 

Ġazel-i Mezbūr 

Mefāʿīlün / Mefāʿīlün / Mefāʿīlün / Mefāʿīlün 

1. Uçurduñ ḫvāb-ı nāz-ı yārı ey feryād n’eylersün 
İdüp fitneyle dünyāyı ḫarāb-ābād n’eylersün 

2. Ṭabībüm gerçi her derde idersün bir devā ammā 
Cünūn-ı ehl-i ʿaşḳ olınca māder-zād n’eylersün 

3. Güzel taṣvīr idersün ḫāl ü ḫaṭṭ-ı dilberi ammā 
Füsūn u fitneye geldükde ey Bihzād n’eylersün 

4. Bahāyīveş degülsin ḳābil-i feyż-i ṣafā sende 
Tekellüf ber-ṭaraf ey ḫāṭır-ı nā-şād n’eylersün 

 

 

7  
BŪ SAʿĪD EFENDİ 

1. Bir de ol zümrede bülend-edā 
Bū Saʿīd ol güzīde-i ʿulemā 

2. Zübde-i fırḳa-i ḳażā-seyri 
ʿĀlemüñ Bū Saʿīd-i Bu’l-Ḫayri 

3. Mülk-i ʿilmüñ ferīd ü naḳḳādı 
Rūzgāruñ vaḥīd ü üstādı 

4. Feylesōf-ı daḳīḳa-dān-ı ḫıred 
Cevher-i evvel-i ʿulūma raṣad 

                                                           
7 Başlık: İftā-penāh Ḥażret-i Bū Saʿīd Efendi Ü1. 1a Birisi de bu zümrenüñ ḥālā A, Ü2. 7, 8, 9, 10, 11, 12, 13, 
20. beyitler A, Ü2, Ü3’de yoktur. 7a Şükrinde eyleyüp: şiʿrinde gösterür Ü3. 16a İtmiş: itdi Ü1. 17a Nükte-
medār: sihr-i āsār A, Ü2, Ü3. 18a Gūsi: gūyı A, Ü1, Ü3. 19a Zīb ü pīrāye: ṣadr ü pīrāye Ü2, Ü3. / ṣadr-ı fetvāya 
A. / b ṣadr-ı fetvāya: ol ḫıred-vāya Ü3. 20a Olmış: bāġ-ı Ü1. 21. beyitten sonra gelen iki beyti alınmış gazel 
A, Ü2, Ü3’de yoktur. 

5. Ẕātın itmiş ferāʾid-i ḥikmet 
Münşī-i kār-nāme-i fıṭrat 

6. Ẕātını eylemiş Ḫudā el-ḥaḳ 
Yemm-i feyże tamām-ı mustaġraḳ 

7. Līk şükrinde eyleyüp taḳṣīr 
Oldı vaḳf-ı ṭabance-i teşvīr 

8. Dīde-i ḫırṣ u āzını taḳdīr 
Ḫār-ı āzār-ı ġamla itdi żarīr 

9. Eylemiş anı ḥikmet-i Tevvāb 
Teşne-leb mande-i cedāvil-i āb 

10. Sāḥil-i ceẕr ü medd-i ḥırṣa hemīn 
Ṭabʿını eylemişdi sāye-nişīn 

11. Mey-i ġaflet idüp giran-sāye 
Merḥamet eylemezdi dünyāya 

12. Görseñüz bir peşīz-i dūn-miḳdār 
Anı bir ḥāl ile iderdi şikār 

13. Celb içün eyler idi ol farażā 
Selb-i evḳāf-ı Cāmiʿ-i Aḳṣā 

14. Gāh kim baḥŝ-i ḫisset eyler idi 
Mihre iŝbāt-ı ʿillet eyler idi 

15. Eyledi rūzgār-ı nā-hemvār 
Dīde-i ḥırṣı raḫne-yāb-ı ġubār 

16. İtmiş ol gizlik-i ḫıred-feẕlek 
Elif-i āb-rūy-ı nükteyi ḥak 

17. Gerçi olmış o ṭabʿ-ı nükte-medār 
Vāriŝü’l-mülk-i ḫıṭṭa-i eşʿār 

18. Güft (ü) gūsi ki siḥr-ārādur 
Līk ṭarz-ı sükūtı aʿlādur 

19. Sābıḳan oldı zīb ü pīrāye 
İki üç defʿa ṣadr-ı fetvāya 



TEŞRÎFÂTÜ’Ş-ŞU’ARÂ   34 
 

20. Olmış iḥsān-ı yeʾs-meşḥūnı 
Perveriş-yāb-ı vaʿd-ı kemmūnı 

21. Şiʿr-i āteş-tırāşesin ḥattā 
Böyle eyler ṭırāz-ı levḥ-i edā 

 

Ġazel-i Mezbūr 

Mefāʿīlün / Mefāʿīlün / Mefāʿīlün / Mefāʿīlün 

1. Ḳad-i mevzūn-ı sāḳī bir nihāl-i nāz-perverdür 
Mey-i gül-gūn ile sāġar elinde bir gül-i terdür 

2. Saʿīdā ṣoḥbet-i peymāneden dūr olma ʿālemde 
Nedīm-i pāk-meşreb sāf-dil var ise sāġerdür 

 

 

8  
MEVLĀNĀ BEYĀNĪ 

1. Bir daḫi nükte-perver-i māhir 
Ḫoş-tekellüm Beyānī-i şāʿir 

2. Duḫter-i naẓmı kim muʿammādur 
Maḥrem-i bezm-i ḫāṣ-ı dünyādur 

3. Olmış ol merciʿ-i gürūh-ı fuḥūl 
Sāye-perverd-i ḫāk-i İstanbūl 

4. İtdi dirler velādetin ifşā 
Burnı bir ḳaç sene muḳaddem tā 

5. Sābıḳa-gūy-ı dāsıtān-ı kühen 
Naḳl iderler ki ferc-i māderden 

                                                           
8 Başlık: Faḫru’l-ʿulemā Ḥażret-i Beyānī Efendi Sellemehü’l-lāh A, Ü2, Ü3. 4, 5, 6, 7, 8, 9, 10, 11, 12, 13, 14, 29. 
beyitler A, Ü2, Ü3’de yoktur. 20a Aña olmış aña A, Ü2, Ü3. 23a Olmış ol: bü’l-ʿaceb Ü1. 24b O enf-i: burun A, 
Ü2, Ü3. 

6. Rūz-ı mīlādı çünki buldı vülūc 
Burnı on yıl muḳaddem itdi ḫurūc 

7. ʿAhd-i Firʿavn idi dimiş ḥükemā 
Necm-i mevlūdı buldı evc-i ʿulā 

8. Oldı dir ābdān-ı nükte-enīs 
Ṣābıḳan ʿŪc bin ʿUnuḳ ile celīs 

9. Bir rivāyetde dir şehān-ı füḥūl 
Buldı çün sinn-i erbaʿīne vuṣūl 

10. Oldı ber-muḳteżā-yı naḳl-i ṣudūr 
Ḫāric-i dāʾire-i ʿamelden dūr 

11. Ḫāricī oldı ḥażret-i maʿtūh 
Eyledi rūzgāra ʿarż-ı şükūh 

12. Oldı baʿd-ez-hezār ṭayy-ı ḳażā 
Dāġ-ı neng-i ṭarīḳa-i şuʿarā 

13. Evvelā oldı ol sütūde-maḳāl 
Şāriḥ-i metn-i Seyyid-i Baṭṭāl 

14. Ṭabʿına itdi vāridātı sünūḥ 
Yazdı teʾŝīr-i maġz-ı ḫurde-şürūḥ 

15. N’ola ger olsa naẓm-ı muḥteremi 
Pāre pāre çü perde-i ḥaremi 

16. Köhne-meddāḥ-ı rūzgār-kesān 
Cūd-perver be-kīse-i digerān 

17. Zemherīr-i edāsı ṣad-taḥsīn 
Hem çü Aṣḥāb-ı Kehf-i çille-güẕīn 

18. Elf-i saṭr-ı şiʿr-i nükte-rüsūm 
Pīr-i Gūderz’e deste-çūb-ı hücūm 

19. Olmış ol sekte-i nefes her-bār 
Maraż-ı mevt-i şāhid-i eşʿār 

20. Aña olmış vaẓīfe-i rātib 
Naḳl-i menşūr-ı pāye-i manṣıb 

21. Defter-i nüsḫa-i perīşānı 
Ḥaşv-i ceyb ü kenār-ı nā-dānı 

22. Rūstā-zād-ı ʿālem-i eşʿār 
Köhne-tārīḫ-gūy-i seng-i mezār 

23. Olmış ol şāʿir-i ḥikem-īẕʿān 
Üstād-ı reʾīs-i Nūşirevān 

24. Daḫi raʿnā olurdı naẓm-ı laṭīf 
Çengeli olmasa o enf-i şerīf 

25. Sözin eylerdi nükteyi cāmiʿ 
Burnı taḳrīre olmasa māniʿ 

26. Olmasa olur idi rāst-naẓar 
Perde-keş sāye-i bürūdet eger 

27. Burnınuñ sāye-i ġalaṭrāhı 
Sedd-i Yeʾcūc olmasa gāhi 

28. Olmaz idi nigāh-ı süst-eŝer 
Ġalaṭ-üftāde-i çeh-i dīger 

29. Fikri olsa taḫayyüle dem-sāz 
Böyle virür süṭūr-ı şiʿre ṭırāz 

 

9 
ḪAZĪNEDE BEDRĪ 

1. Birisi daḫi sāye-perverde 
Ḥarem-i şāh-ı heft-kişverde 

2. Oṭa-ı ḫāṣ-ı şāh-ı vālāya 
Yaʿni olan delīl-i pīrāye 

3. ʿĀlemüñ nükte-dān-ı āgāhı 
Sāye-perverd-i devlet-i şāhī 

                                                           
9 Ḥarfu’l-bā A, Ü2. Başlık: Efṣaḥü’ş-şuʿarā Ḫāṣṣ Oṭalı Bedrī Muḥammed Aġa Ü1. / Efṣaḥü’ş-şuʿarā Bedrī 
Muḥammed Aġa Ḫāṣṣ Odalı (Oṭalı A) A, Ü3. 1, 2, 3, 4, 5, 6, 7. beyitlere Ü3’de mürekkeb dökülmüş. 9a Ol: nev 
Ü1. 15a Olsa: itse Ü1. 18. beyit A, Ü2, Ü3’de yoktur. 18. beyitten sonra “Ġazel-i Mezbūr” Ü1. 



37      GÜFTÎ 
 

4. Bedri ḫoş-edā vü nādire-gīr 
Āsumān-ı ḫayāle mihr-i münīr 

5. Ser-zemīn-i ḫayāli meh-geşte 
Ḥarf-ı mażmūnı şuʿle-isrişte 

6. Tābiş-i nūr-ı fikretinden tā 
Olamaz ḥarf-i naẓmı çehre-nümā 

7. Lāyıḳ eylerse münşī-i taḳdīr 
Mihri āḫar-ı levḥa-i taʿbīr 

8. Sözi rūşen-çerāġ-ı maʿnādur 
Sīne-i mihre dāġ-ı maʿnādur 

9. Ṭabʿıdur ol Mesīḥ-i nādire-sāz 
Reviş-i vā-güẕārıdur iʿcāz 

10. Şīve-i naẓma ṭabʿ-ı naḳḳādı 
Ser-i ḫaṭṭ rüzgār-ı āzādı 

11. Bārek-Allāh o āb ü tāb-ı ḫayāl 
Şuʿleden hep sirişte-saṭr-ı maḳāl 

12. Fi’l-meŝel ey dil-i heves-taḫmīr 
Görse yek-çend münşī-i taḳdīr 

13. Saṭr-ı mażmūn-ı māh-ı imlāyı 
Noḳṭa-ı zer ider Ŝüreyyāyı 

14. Ḥabbeẕā ey dil-i heves-meşḥūn 
Dem-i ṭarḥ-ı nüvişten-i mażmūn 

15. Olsa lāyıḳ ḫayāl-i siḥr-īrād 
Şuʿle-i āfitābı żamġ-ı midād 

16. Ṭabʿ-ı pākī sipāh-ı mest-i füsūn 
Naẓmı ser-cūş-ı bāde-i mażmūn 

17. Olmış ol naẓma ey dil-i nā-şād 
Levḥ-i ḫor-rīz-i meşḳ-i istiʿdād 

18. Levḥ-i īrāde naẓmını gāhī 
Böyle eyler delīl-i āgāhī 

10 
İFTİḪĀR-I ŞUʿARĀ ḤAŻRET-İ BEZMĪ ÇELEBİ 

1. ʿĀlemüñ ḫoş-edā vü maḳbūli 
Biri de Bezmī-i Sitanbūlī 

2. Lāyıḳ ol naẓm-ı ḫoş-edāya eger 
Şuʿle-i mihr olursa cedvel-i zer 

3. Cins-i naẓmuñ beyān-ı ḫoşkārı 
Sāde dellāl-ı rūz-ı bāzārı 

4. Naẓm-ı nāzük-edāsı bā-inṣāf 
Hem esās-ı dükançe-i ṣaḥḥāf 

5. Şāhid-i naẓmı kim dil-ārādur 
Maḥrem-i bezmgāh-ı dünyādur 

6. Bāġbān-ı ḫayāli nādire-fen 
Farṭ-ı rengīnī-i ḫayālinden 

7. Döndürür luṭf-ı naẓm-ı ḫoşkāre 
Saṭr-ı mażmūnı zaġferanzāre 

8. Dir o şiʿr-i ġarībi cümle gören 
Zaʿferan-ḫaṭ mücerrebāt-süḫen 

9. Didiler ṭabʿına ferāʾid-i fen 
Tāze-dellāl-ı çār-sūy-ı süḫen 

10. Olıcaḳ germ-rişte-i eşʿār 
Ṭabʿı anda meyānci-i bāzār 

11. Rüstem-i ṭabʿın eylemiş dil-ḫūn 
Ḳayd-ı şeb-ḫūn-ı leşker-i mażmūn 

12. N’ola olsa o ṭabʿ-ı herze-telāş 
Āteşin-nükteden sitāre-tırāş 

                                                           
10 Başlık: Bezmī-i Sıtanbulī A, Ü2, Ü3. 2b Şuʿle-i: levḥa-i Ü2. 4, 5, 6, 7, 8, 9, 10, 11. beyitlerin a mısralarının bir 
kısmına b mısralarının tamamına mürekkeb dökülmüş okunmuyor Ü3. 4a Naẓm-ı: dil-i A, Ü2, Ü3. 5b 
Bezmgāh: bezm ḫās-ı A, Ü2. 7b Zaġferan: zaʿferan A, Ü1, Ü2. 9a Ṭabʿın itmiş ġalaṭ-güzārī-i fen A, Ü2, Ü3. 16. 
beyitten sonra “Ġazel-i Mezbūr” Ü1. 

13. Ṭabʿın ālūde-i güşāyiş ider 
Meşḳ-i taklīd-i āzmāyiş ider 

14. O müzaʿfer o süṭūr-ı nev-īrād 
Şekl-i aṣferde eyler ʿarż-ı sevād 

15. Ḳalemi aḫz ü celbe rābıṭadur 
Naẓmı bikr-i ḫayāle vāsıṭadur 

16. İtse gāhī ḫayāl-i hūr-i sevād 
Şiʿrin eyler bu vech ile īrād 

 

11 
MEVLĀNĀ BAHĀYĪ REʾİSÜ’L-MÜNECCİMĪN 

1. Birisi daḫi rind-i küfr-ʿalem 
Köhne şāʿir Bahāyī-i ḫoş-dem 

2. Şaḫṣ-ı maʿkūs-fıṭrat-ı maʿlūm 
Aḫter-i naḫs-ı rūzgār-ı nücūm 

3. Mülk-i Rūm-ı ḳażā-şükūhe tamām 
Ḥāliyā ser-müneccim-i eyyām 

4. Didi fennüñ ʿUṭarid-i şūmı 
Ki Sitanbuluñ ola maḫdūmı 

5. Ki ḥakīmān-ı Rūm-ı aḫter-bīn 
Didiler aña ḫāk-i Ḳosṭanṭīn 

6. Aña Rūmuñ dimiş Zuḥal-bīni 
Ḫār-ı gūsāle-zād-ı Ḳazvīni 

7. Āb-rūy-ı yerāʿası bi’ẕ-ẕāt 
Levḥa-şūyende-i şurūṭ-ṣalavāt 

                                                           
11 Başlık: Bahāyī yaʿni Ḥüsn-i Küfrī Ser-müneccim-i Dergāh-ı ʿĀlī A, Ü2, Ü3. 1a Birisi daḫi: küfr-i terkīb ü A, 
Ü2, Ü3. 3a Mülk-i: şāh-ı Ü1. / şükūhe: şükūbe Ü1. / hāliyā: biri de A, Ü2, Ü3. 4, 5, 6, 7, 8, 16. beyitler A, Ü2, 
Ü3’de yoktur. 14a Metn-i: meşḳ-i A, Ü2, Ü3. / b Meşḳ-i: metn-i A, Ü2, Ü3. 15a Nazmı: dili A, Ü2, Ü3. / b sebḳat 
itdi sözü: sebḳat-ı sūzī-i Ü1. 16. beyitten sonra iki beyitlik “Ḳıṭʿa-i Hezl-gūne” Ü1. Ḳıṭʿa-i Hezl-gūne; 2b …… 
kelime karalanmış. 

8. Böyle eyler mühendisān-ı ḫayāl 
Metn-i taʿrīf-i ḥālini icmāl 

9. Aṣl-ı nisyān-ı köhne İslāmı 
Tāze-ḳıssīs-i deyr-i ḫod-kāmı 

10. Püf-zen-i şemʿ-i zühd-i encümeni 
Küfr-i dūd-ı çerāġ-ı Berhemeni 

11. Köhne-üstād-ı yāve-sencānı 
Hem niṣāb-ı ʿÜbeyd-i Ẕākānī 

12. Gerçi ṭarz-ı ḥüsünde hīç-eŝer 
Yāve-semtinde mübdiʿ-i dīger 

13. Nüsḫa-i hezli kim derun-resdür 
Tūşe-i rāh-ı āḫiret besdür 

14. Sözi kim metn-i nükte-dānidür 
Meşḳ-i Öḳlides-i maʿānidür 

15. Naẓmı pür-lafẓ-ı āşināyīden 
Sebḳat itdi sözi şifāyīden 

16. Böyle eyler o lafẓ-ı maʿnīdār 
ʿArż-ı mażmūn-ı şiʿr-i hezl-āŝār 

 

Ḳıṭʿa-i Hezl-Gūne 

Fāʿilātün / Fāʿilātün / Fāʿilātün / Fāʿilün 

Miḫrezüm ʿuryān olup ebdāl şeklin baġlamış 
Tekye-i kūnında ṣāḥib-ḥāl şeklin baġlamış 

Ḳurʿa-i kīri elinde taḫte-i kūn ortada 
Maḳlem-i bedkārı ……… şeklin bağlamış 

 



41      GÜFTÎ 
 

12 
MEVLĀNĀ BİHİŞTĪ 

1. Bu gürūhuñ ḥarīf-zen çelebi 
Biri daḫi Bihiştī-i Çelebi 

2. Olmış ol yāve-şiʿr-i bī-ser ü bün 
Ḳayʿ-i maḫmūrī-i ḥarīf-i süḫün 

3. Didi Rūmuñ ruvāt-ı maḳbūli 
ʿAḳl-ı küll zāde-i Sitanbūlī 

4. Olur ekŝer o şiʿr-i nā-hemvār 
Levŝ-i dāmān-ı līnet-i güftār 

5. Şiʿri gerçi dürüst-imlādur 
Sāde-levḥ-i rüsūm-ı maʿnādur 

6. Bu da zuʿmınca nükte-perverdür 
Herze-īrād-ı semt-i dīgerdür 

7. Olmış ol herze-şiʿr-i hezl-īrād 
Kürz-i pes-mande-i cezīre-i bād 

8. Oldı ol gūne naẓm-ı hezl-redīf 
Aṣl-ı bī-raġbetī-i naẓm-ı laṭīf 

9. İtse gāhī ḫayāl-i maʿnā-çīr 
Şiʿrin eyler bu vech ile taḥrīr 

  

                                                           
12 Başlık: Bihiştī-i Çelebi Ḫvāce-zāde el-İstanbūlī A, Ü2, Ü3. 3, 9. beyitler A, Ü2, Ü3’de yoktur. 4a Nā-hemvār: 
maʿnīdār Ü1. 4, 5, 6, 7, 8. beyitlere Ü3’de mürekkeb dökülmüş. 9. beyitten sonra “Ġazel-i Mezbūr” Ü1. 

(Te Harfi) 
 

13 
MEVLĀNĀ TĀʾİB ÇELEBİ 

1. Ehl-i ṭabʿuñ nedīm-i maḳbūli 
Biri de Tāʾib-i Sitanbūlī 

2. Şiʿr-fehm ü ḥarīf-i dānişdür 
Fārisīdān u nükte-verzişdür 

3. Bu zemīnüñ ḥarīf-i ḫoş-ḳalemi 
Nüktenüñ ḫoş-nüvīs-i zīr ü bemi 

4. Gerçi olur bu ḳavl-i safsaṭa-zād 
Nā-maḥal naḳl-i meclis-i īrād 

5. Līk ber-muḳteżā-yı sūḳ-ı kelām 
İtdi ḫāmem bu meslek üzre ḫırām 

6. Çīre-destān-ı meclis-i maʿnā 
Oldı bu nevʿa rūz-merre edā 

7. Ḫoş-ḳalem diyü eylemiş īhām 
Düzd-i mażmūna zümre-i Aʿcām 

8. Eylemiş ol gürūh-ı siḥr-āheng 
Ḫoş-nüvīsi daḫi aña hem-seng 

9. Ṣaded-i dīgeri idüp īrād 
İdelüm ṭayy-ı naḳl-i safsaṭa-zād 

10. Baʿd-ez güft (ü) gūy-ı ḥayret-sāz 
Mücmelen Tāʾib-i süḫan-perdāz 

11. Şiʿri del-reşk-i nükte-i hemedür 
Ḫayli mażmūna vaḳf-ı ser-demedür 

12. Sözi pür-maʿnī-i leṭāfetden 
Şiʿri ḫālī degül nezāketden 

                                                           
13 Başlık: Tāʾib Çelebi-i İstanbūlī A, Ü2, Ü3. “Bāb-ı ḥarfü’t-tā” A. “Ḥarfü’t-tā” Ü2, Ü3. 2b Dān u: gūy-i Ü1. 4, 5, 
6, 9, 10, 18. beyitler A, Ü2, Ü3’de yoktur. 11b Ḫayli: ḫayl-i A, Ü1. 18. beyitten sonra “Ġazel-i Mezbūr” Ü1. 

13. Reviş-i naẓma lafẓ-ı rengīni 
Gösterür vādī-i şelāyīni 

14. Eylemiş yaʿni ol sütūde-şinev 
Cemʿ-i dīvān-ı semt-i köhne vü nev 

15. İtmede ol gürūh-ı dīvāne 
Yaʿni ṣarf-ı ḫayāl-i rindāne 

16. Ḳande işitse tāze dīvānı 
Alur āġūş-ı himmete anı 

17. Anı yazdırmada tekellüf ider 
Bikr-i mażmūnını taṣarruf ider 

18. Dürr-i eşʿār-ı pākini ekŝer 
Böyle ser-rişte-i ḫayāle dizer 

(Ŝe Harfi) 
 

14 
MEVLĀNĀ ŜĀNĪ 

1. Dāġ-ı rüsvāyī-i dil-i maʿnā 
Ŝānī-i herze-gūy-ı Maġnisā 

2. Olmış āŝār-ı ṭabʿ-ı derrāki 
Luġat-i ıṣṭılāḥ-ı Etrāki 

3. Şiʿri ḫālī rüsūm-ı maʿnādan 
Ber-ṭaraf külfet-i muʿammādan 

4. Şāhid-i ḫoş-libās-ı yārānı 
İtmede ṭabʿı vaḳf-ı ʿuryānı 

5. Gösterür ṣoñra bu muʿammāyı 
Seg-nişīned becā-yı kih-pāyı 

6. Hīç söz yoḳ o şiʿr-i līnettāb 
Olsa ger ʿıṭr-ı meclis-i aḥbāb 

7. Ola taʿbīri tāze tāze süḫan 
Ṣaçsa dāmān-ı ıṣṭılāḥa ḳaçan 

8. Eylemiş şiʿr-i yāve-minvāli 
Meclis-i naẓma sāġar-ı ḫālī 

9. Mülk-i naẓmuñ dil-i ġalaṭkārı 
Herze-ecnās-ı rūz-ı bāzārı 

10. Levḥ-i şiʿrinde maʿnī-i pürkār 
Kilem-i nīmdār ü yek ḫarvār 

11. Cā-be-cā maʿnā-i ḫıred-meslek 
Vaḳf-ı ḫas hem-çü ḫāne-i leglek 

                                                           
14 Ḥarfü’ŝ-ŝā A, Ü2. Başlık: Ŝānī-i Maġnisavī A, Ü2, Ü3. 1a Dil-i: rūḥ-ı Ü1. 2a Avlamış herze-şiʿr-i ḫāşāki A, Ü2, 
Ü3. / b luġat-i: luġat u A, Ü2, Ü3. 3, 4, 5, 6, 7. beyitlerin Ü3’de a mısralarının başta birer kelimesinin 
dışındakiler mürekkepli. 9a Mülk-i: şehr-i Ü1. 8b, 9b mısraları mürekkepli Ü3. 10. beyit A, Ü2, Ü3’de yoktur. 
15. beyitten sonra “Ġazel-i Mezbūr” Ü1. 

12. Rīze-i ḫāme-i sütūde-sürāġ 
Maṣraf-ı ḫār-ı āşiyāne-i zāġ 

13. Her pesendīde-şiʿr-i ḫūb-nikāt 
Nāḳil-i meʾḫaẕ-ı şürūṭ-ı ṣalāt 

14. Şekli ʿilm-i ḥamāḳati derrāk 
Naẓmı düstūr-ı şīve-i Etrāk 

15. Böyle eyler olınca tāze-eŝer 
Kilk-i seyyāre cilvesin yek-ser 

(Cim Harfi) 
 

15 
MEVLĀNĀ CEZMĪ ÇELEBİ İBNÜ’L-MEVLĀ YAḤYĀ EFENDİ BİRĀDER-İ BAHĀYĪÜ’L-
MERḤŪM 

1. Ḥarf-dānān-ı nükteden ekŝer 
Biri de Cezmī-i süḫan-perver 

2. O güher-dūde ḥażret-i maḫdūm 
Gül-i ʿırḳ-ı Bahāyī-i merḥūm 

3. Ḫānedan-faḫr-ı dūde-i küremā 
Yaʿni maḫdūm-ı Ḥażret-i Yaḥyā 

4. Nice Yaḥyā o ẕāt-ı fażl-ı rüsūm 
Aḫ-i pāk-i Bahāyī-i merḥūm 

5. Eylemez şāhid-i ḫayālātı 
Meyl-i gül-ġūne-i ʿibārātı 

6. Oldı her saṭr-ı naẓm-ı siḥr-nümūn 
Cümletü’l-mülk-i kişver-i mażmūn 

7. Rütbe-i ṭabʿına nümūne yeter 
Naẓm-ı mergūle-i ḳażā vü ḳader 

8. ʿĀlemüñ tāze naḫl-i maḳbūli 
Gül-i nev-bāve-i Sitanbūlī 

9. Eylemiş ol ḫayāl-i şuʿle-nümūn 
Āfitābı sirişte-i mażmūn 

10. Gösterür ḥarf-ı dil-keşi her bār 
Māhtābı nümūne-i āhār 

11. Görmemiş rūy-ı naẓm-ı rengīni 
Leke-i pīsī-i süḫan-çīni 

                                                           
15 Ḥarfü’l-cīm A, Ü2. Başlık: Cezmī Çelebi Maḫdūm Yaḥyā Efendi Birāder-i Bahāyī-i Merhūm A, Ü2, Ü3. 8, 
16. beyitler A, Ü2, Ü3’de yoktur. 9a Şuʿle: siḥr Ü1. 10b Māhtābı: māhtābī-i Ü1. 14b Māh-ı meh-i A, Ü2, Ü3. 16. 
beyitten sonra “Ġazel-i Mezbūr” Ü1. 

12. Silk-i naẓmı ki pür-leʾālīdür 
Māh-ı silk-i dür-i ḫayālīdür 

13. Ser-girān şīve-i ʿibāretden 
Şiʿri gül-destedür leṭāfetden 

14. Olmış ol tāze-şiʿr ü tāze-ḫayāl 
Māh-ı reh bürde-i sipihr-i kemāl 

15. Ne ʿaceb olsa ger sütūde-edā 
Naḳd-i ceyb-i ḫayālidür zīrā 

16. Şiʿri nāzük edāsına yek-ser 
Böyle eyler idince ṭarḥ-ı ṣuver 

 

16 
MEVLĀNĀ CEẔBĪ 

1. Ṣāf-dil-i ṣāf-nükte-i ʿaẕbī 
Birisi de o fırḳanuñ Ceẕbī 

2. ʿĀlemüñ rind-i herze-maḳbūli 
Ḳızḳapan-zāde-i Sitanbūlī 

3. Ṭabʿı nehy-āver-i menāhīdür 
ʿĀlemüñ herze-intibāhīdür 

4. Şāhid-i şiʿri kim nedīmidür 
Cümle vaḳf-ı siyeh kelīmidür 

5. Ḥüsn-i şiʿri tamām-ı kevkebde 
Rūy-ı zengī miyāne-i şebde 

6. Ṭurfe-ẕemmām-ı bezmgāh-ı kerem 
Herze-naḳḳāl-ı meclis-i ʿālem 

7. Bezm-i taʿrīfe dāġ-ı līnet ḳāl 
Meclis-i ünse ḥālet-i ishāl 

                                                           
16 Başlık: Cezbī Ḳızḳapan-zāde-i İstanbūlī A, Ü2, Ü3. 1b O fırḳanuñ: bu ʿarṣada Ü1. 7b Ünse ḥālet-i: ḳabża 
nevbet-i Ü1. 8a İde: gāhi Ü3. 9b Ṭut ki: ṭutdı Ü1. 10b Nüsḫa-i: līnet-i Ü2. 11. beyit Ü1’de yoktur. 13b Ẕātına 
her: āna her bir A, Ü2, Ü3. 16a İʿtikād u: iʿtikād-ı Ü2, Ü3. 19. beyit A, Ü2, Ü3’de yoktur. 19. beyitten sonra 
“Ġazel” Ü1. 



TEŞRÎFÂTÜ’Ş-ŞU’ARÂ   48 
 

8. İde meclisde itse naḳl-ı süḫen 
Līnet-i lafẓ bezmi ter-dāmen 

9. Sözi līnetle hep ciger-ḫūndur 
Ṭut ki dārü’ş-şifā-yı mażmūndur 

10. Līnet-i rūzgārdur o maḳāl 
Nüsḫa-i şiʿri hāvruz-ı ishāl 

11. Meclisüñ olsa ḳıṣṣa-ārāsı 
Maḥż-ı līnet olur ser-ā-pāsı 

12. Ġalaṭ-inkār-ı şīve-i Bihzād 
Reviş-i ḫaṭda üstād-ı ʿİmād 

13. Ṭurfe-küstāḫ-ı bezm-i ʿālemdür 
Ẕātına her reviş müsellemdür 

14. Vaḳf-ı nisyān-ı ṭabʿıdur ekŝer 
Reviş-i ʿUrfī-i süḫan-perver 

15. Bā-ḫuṣūṣa ki vādī-i inşā 
Ḥabs-ı zīr-i Kelīm-i istiġnā 

16. İʿtiḳād u ḫayāl-ı ḫod-rāyı 
Aña muḫtaṣṣ ʿibāret-ārāyı 

17. Bu reviş-Rūmda baʿīd olmaz 
Anda temyīz müstefīd olmaz 

18. Böyle eyler olınca nādire-zā 
Şiʿr-i maʿnā siriştesin imlā 

(Ḥa Harfi) 
 

17 
MEVLĀNĀ GÜLŞENĪ DERVİŞ ḤASAN ḤÜSĀMĪ 

1. Biri de semt-i nüktede māhir 
Sāde-perver Ḥüsāmī-i şāʿir 

2. Eylemiş ṭabʿ-ı maʿrifet-şinevī 
Māye-i iştihārın Edrinevī 

3. Şiʿri tārīḫ-i naẓma ser-senedür 
Perveriş-yāb-ı ḫāk-ı Edrinedür 

4. Meŝnevī-dān ü Fārisī-gūdur 
Ṭabʿına çarḫ dāġ-ı pehlūdur 

5. Ṭabʿı eyler delīl-i ḫoşkārı 
İnḥilāl-i rumūz-ı eşʿārı 

6. Şiʿri gerçi laṭīf ü raʿnādur 
Līk vādī-i ḫaṭda aʿlādur 

7. Gülşenī-meslek-i feżā-yı cihān 
Rāst-gerd-i ṭarīḳa-i rindān 

8. O ṭarīḳa zemīn-i raġbetdür 
Ṣadr-ı seccāde-i ḫilāfetdür 

9. Līk ol rind-i ʿaḳl-ı küll-īmā 
Ki ḫilāfetden eyler istiġnā 

10. Gūşe-gīr-i ḳanāʿat olmışdur 
Ḳuṭb-ı pergār-ı himmet olmışdur 

11. Sābıḳan eylemişdi ol dil-rīş 
Āzmūn-ı seyāḥati der-pīş 

                                                           
17 Ḥarfü’l-ḥā A, Ü2. Başlık: Edirnevī Ḥüsāmī Derviş Ḥasan Ḫaṭṭāṭ A, Ü2, Ü3. 1b Sāde: sihr Ü1. 2b İştihārın: 
iştihār Ü3. 3, 4, 5, 7, 8, 9, 10, 11, 12, 13, 14, 15, 17, 20, 21, 23, 28, 29. beyitler A, Ü2, Ü3’de yoktur. 18a Eylemez 
naẓm-ı: eylemiş şiʿr-i Ü3. / naẓm-ı: şiʿr-i A, Ü2. 19a Ṭabʿı: gāhi Ü1. 22a Ḫānesi kūşe-i: ḫāne-i dil-keş ü Ü1. 24a 
Olmış: oldı A, Ü2, Ü3. / b ʿāleme: şehre hep A, Ü2. / dehre hep Ü3. 29. beyitten sonra “Ġazel” Ü1. 

12. Dil-i sevdā-sirişt ü bü’l-hevesi 
Ki seyāḥatdan itdi mültemesi 

13. ʿĀḳıbet seyr-i çarḫ bir şüdekār 
İtdi anı Mesīḥ-i vaḳte dūçār 

14. Gösterüp zülf-i pīc ü tāba şiken 
Semt-i teslīme oldı zānū-zen 

15. Buldı evcgāh-ı baḫta vuṣūl 
Baʿde ez-dār u gīr-i redd ü ḳabūl 

16. Anı Derviş ʿAbdī-i üstād 
Eylemiş semt-i ḫaṭda reşk-i ʿİmād 

17. İtmeyüp iddiʿā-yı luṭf-ı maḳāl 
Ḳāmilü’l-ḫulḳ ol edīb-i ḫayāl 

18. Eylemez naẓm-ı ḫoş-ʿibārātı 
Metn-i enmūzec-i mübāhātı 

19. Ṭabʿı kim semt-i naẓma raġbet ider 
Anda daḫi beyān-ı ḳudret ider 

20. Ḥücresi cāy-ı lāzimü’t-teşrīf 
Bā-ḫuṣūṣa o cāygāh-ı laṭīf 

21. Ḫoş-nigārān-ı çār-ṭāḳ-ı ḳażā 
Der ü bāmında eylemiş imlā 

22. Ḫānesi kūşe-i ṣafā-teşvīş 
Ġam-perestān-ı Rūma dārü’l-ʿiyş 

23. Bārek-Allāh ḫāne-i mūr-ı meymūn 
Ki ser-ā-pāy-ı ṭarḥı hep mevzūn 

24. Olmış ol ḫāne-i ḫıred-meʾmen 
Bī-nevāyān-ı ʿāleme mesken 

25. Anda olmış ḥarīf-i dāʾire-res 
Ḫānḳāh-ı veraʿ künişt-i heves 

26. İtmede merdümān-ı zühd-meniş 
Güft (ü) gūy-ı namāz-ı zühdi-ḫōriş 

27. Eyler anda ḳalenderān-ı cihān 
Nīm-ḳurṣ-ı hilāl-i rūzeyi nān 

28. Ẕikr ü tesbīḥi eylemiş ḥāli 
Māye-i ekl ü şürb-i abdāli 

29. Şiʿrin itdükce zīver-i īrād 
Eyler idi bu vech ile inşād 

 

18 
MEVLĀNĀ ḤİLMĪ 

1. Biri daḫi Sitanbūl içre be-nām 
Cāmiʿ-i Ḫāṣeki’de yaʿni imām 

2. Ḥilmī-i herze-gūy ü herze-nihād 
Mīr-i dellāl-ı ṣufye nūş-ābād 

3. Semt-i aġlāma noḳṭa-i merkez 
Yaʿni köhne-miyāncī-i mihrez 

4. Şeyḫ-i necdī-i muġlimān-ı cihān 
Köhne ruhbān-ı ẕillet-i hīzān 

5. ……………………………… 
Ḫırḳa ṭarḥ-ı ḳalenderāne ḳaçan 

6. Ey ḫoşā rūzgār-ı āgāhī 
Dennān-ı ẕilleden aña gāhī 

7. Eylemiş o sitādkār-ı ḫunek 
Nīfe-i zerd-reng-i deste-kūçek 

8. Ḥücresinde o muġlimüñ ekŝer 
Tūde tūde hezār ḳurṣ-ı ḳamer 

9. İtse bir ẕille-dāde-i ḫoş-kām 
Ṭarf-ı ḥücresinde ḳaṣd-ı ḫırām 

                                                           
18 Başlık: Ḥilmī-i İstanbūlī İmām-ı Cāmī-i Ḫaṣekī Sulṭān A, Ü2, Ü3. 2a Ḥilmī-i: Ḥükmī-i Ü3. 2b, 3b, 4b mısraları 
Ü3’de mürekkepli. 3b Yaʿni: ḫaṣṣe Ü1. 5a ……… bu beyit silinmiş okunmuyor Ü1. 5, 6, 22. beyitler A, Ü2, Ü3’de 
yoktur. 9b Ḫırām: merām Ü2. 11a Yek yek: yek-ser Ü3. 12a Ḥilmī-i: ḥükmī-i Ü3. 22. beyitten sonra “Ġazel” 
Ü1. 

10. Der ü bāmında ḥücrenüñ ekŝer 
Nice biñ kīr olur ferāḫte-ser 

11. Pāy-tā-ser o ḥücrede yek yek 
Dīde-i efʿī-i ẕeker-ʿaynek 

12. Kendi hem Ḥilmī-i müşevveş-ḥāl 
ʿAynek-i mihrez eyler istiʿmāl 

13. İdüp ol ḥücreyi każā taʿmīr 
Ḫıştın itmiş tamām kelle-i kīr 

14. İtmiş ol ḥücreye belī miʿmār 
Kūh-ı hīzandan kec-dīvār 

15. Bu ʿacebdür imām-ı i..e-namāz 
Ola ser-dāde-i nişīb ü firāz 

16. Geh gire ṣūret-i Felāṭūna 
İde taʿlīm-i i..e gerdūna 

17. Gāh ḫalvet-keş-i ḥaḳīḳat ola 
Şeyḫ-i seccāde-i ṭarīḳat ola 

18. Ola her gūne vażʿı dāġ-ı ḳabūl 
İde biñ şekl-i bāz-gūne ḥulūl 

19. Ola gāhī ḥulūlī geh dehrī 
İde telvīŝ-i ḳāleb-i şehrī 

20. Gāh ola dāġ-ı i..esi dīger 
İde seccāde-i namāza eŝer 

21. Belki süflī-i ümmehāt ola p..t 
Der ü dīvār-ı kāʾināt ola p..t 

22. İtse ʿarż-ı ṭarīḳa-i dīger 
Şiʿrin eyler bu vechile ezber 

19 
MEVLĀNĀ ḤAMDĪ 

1. Biri de bī-dil ü ḳader-rāżī 
Ḥamdī-i sāde-perver-i ḳāżī 

2. Nüktenüñ ḥarf ḥarf güftārı 
Ḫar-ı hengel-fürūş-ı bāzārı 

3. Ḫaṭṭ-ı şiʿrinde nükte-i nemekīn 
Şalġam-ı nīm-puḫte-i pārīn 

4. Yahnī-i şiʿrine o lafẓ-ı mecāz 
Nāz-perver ü nīm-puḫte piyāz 

5. Levḥ-i fikrinde naẓm-ı vaḥy-i sürāġ 
Pür-eŝer hem-çü sīr-i kūn-ı kelāġ 

6. Bir rivāyetde luṭf-ı ṭabʿı belī 
Ṣorsañ ammā ki kendiden mervī 

7. Meclis-i hezle naḳl-i şiʿri ṣaded 
Rāvī-i evvel rivāyet-i bed 

8. Bu da zuʿmınca nükte-perverdür 
Herze-ibdāʿ-ı semt-i dīgerdür 

9. Her dem eyler ḫayāl-i dil-şikeni 
Küşte-i dāġ-ı naẓma gūr-keni 

10. Lafẓ-ı şiʿrinde nükte-i mevfūr 
Vesme ber-ebruvān-ı merdüm-i kūr 

11. Levḥ-i naẓma ḫaṭṭ-ı bed-āhengi 
Ḫāl-i ḫoş-bū be-çehre-i Zengī 

12. Ṭabʿı meşġūl-ı tīz-i çengīdür 
Gūyiyā dīde-i firengīdür 

                                                           
19 Başlık: Anaṭolı Ḳuḍātından Ḥamdī-i Ḳāżı A, Ü2, Ü3. 2, 3, 4, 5, 6, 7, 21. beyitler A, Ü2, Ü3’de yoktur. 9b Dāġ-
ı: levḥ-i Ü1. / gūr-keni: kūjgeni Ü1. 10a Lafẓ-ı: ḫaṭṭ-ı A, Ü2, Ü3. 11a Naẓma: şiʿre A, Ü2, Ü3. 13a Şābāş: sābāş 
Ü1. / b mażmūn: terkībin Ü1. 14a Ola her şekl-i ḥarf-i nükte-refīḳ A, Ü2, Ü3. / b ḫalīfe-i: ḫalīta-i A, Ü2. 15a 
Ālīdür: emelidür Ü1. / ehlīdür Ü2. 19a Naẓm-ı: şiʿr-i A, Ü2, Ü3. 

13. Bü’l-ʿaceb şiʿr-i merḥabā şābāş 
Naḳş-ı mażmūn eylese naḳḳāş 

14. Ola evvel raḳamda naẓm-ı daḳīḳ 
Müsterāḥ-ı ḫalīfe-i be-ṭarīḳ 

15. Şiʿri dāġ-ı derūn-ı ālīdür 
Bezm-i taʿrīfe cām-ı ḫālīdür 

16. Naẓmı lafẓ-ı saḳīm-i maʿnādur 
Līk mevzūn ü hem muḳaffādur 

17. Daʿvī-i şiʿre eyleyüp ıṣdār 
Bu maḳūle ḫar-ı güsiste-mehār 

18. Şiʿrden geldi ʿāleme nefret 
Pes-ezīn oldı şiʿr bī-raġbet 

19. Oldı ol gūne naẓm-ı süst-imlā 
Dāġ-ı rüsvāyī-i rūḥ-ı maʿnā 

20. İtdi āḫır ḳażā bu serdemeden 
Ṭayy-ı ḥükm-i sicill-i şerʿ-i süḫen 

21. Böyle eyler didi gehi ḥükemā 
Ḥarf-ı şiʿr-i muḫayyelin imlā 

(Ḫı Harfi) 
 

20 
MEVLĀNĀ ḪAYLĪ ḤĀFIẒĪ 

1. Biri de ʿālemüñ süḫan-meylī 
Ḥāfıẓ-ı köhne-perver-i Ḫaylī 

2. Bursavīdür bu rind-i ḫoş-güftār 
Meclis-i dehre nükte-i derkār 

3. ʿĀlemüñ rind-i nükte-meylīdür 
Vāriŝ-i rūzgār-Ḫaylīdür 

4. Meclisüñ rind-i ḫoş-meḳālīdür 
Nemek-i meclis-i ehālīdür 

5. Rāvī-i rūzgār-ı pīşīne 
Didiler berşe ḫaṣm-ı dīrīne 

6. Leşker-i berşe olsa āḫte-tīġ 
Ṭuta dehri bu ḫār-ı ḫūnin-mīġ 

7. Olalı dehre eyler istiġnā 
Sāde tārīḫ-gūy-i saḳf ḫālā 

8. Kec ü mec sözle naẓm-ı bī-bedeli 
Ḥikkedār itdi levḥa-i ġazeli 

9. Eylemiş saṭr-ı şiʿrin ol güftār 
Dāġ-ı pür-dāġ līnet-i tekrār 

10. Virdi şiʿre o lafẓ-ı hīç şenīd 
Ḥabb-ı ishāl deñlü ḥükm-i cedīd 

11. Eylemiş çīre-destī-i inşād 
Ḥamza-nāme ḥikāyetin īrād 

                                                           
20 Başlık: Der-taʿrīf-i Ḫaylī Ḥafiẓī-i el-İstanbūlī A, Ü2, Ü3. 2, 3, 4, 5, 6, 11, 26, 27. beyitler A, Ü2, Ü3’de yoktur. 
7b Saḳf-ı: bāb-ı Ü1. 9a Eylemiş: eyledi A, Ü2, Ü3. / şiʿrin: şiʿri A, Ü2, Ü3. 10a Şiʿrine virmiş ol ḫayāl-i müfīd 
Ü1. 12a Bāre: bār Ü1. 21a Naẓm-ı: şiʿr-i A, Ü2, Ü3. 



TEŞRÎFÂTÜ’Ş-ŞU’ARÂ   56 
 

12. İtdi yek-bāre şāhid-i raḳamı 
Vaḳf-ı ishāl ḥuḳne-i ḳalemi 

13. Gerçi kim şiʿri hīç-maʿnādur 
Ṭarz-ı tārīḫi līk aʿlādur 

14. Bir ḫalā yoḳ bu ḫıṭṭada ekŝer 
Aña tārīḫi virmeye zīver 

15. Şiʿri maḳbūl ü līk nā-hemvār 
Ḫafaḳān-ı ṭabīʿat-ı eşʿār 

16. Ḥarf-ı şiʿrinde lafẓ-ı ḫoşkāra 
Beñzemiş def-keş-i cerebdāra 

17. Bes ki mażmūn-ı şiʿri müstaʿmel 
Hīz dirsem o gūne şiʿre maḥal 

18. Büt-i naẓmı ki i..e-sīmādur 
Vaḳf-ı inzālgāh-ı maʿnādur 

19. Fi’l-meŝel bir esīr-i ḳabż eger 
Saṭr-ı tārīḫine iderse naẓar 

20. Ḫavfdan eyleyüp hemīn dil-ḫūn 
Ṣ..ırur anı dehşet-i mażmūn 

21. Bü’l-ʿaceb naẓmı āteşīn-raḳam 
Ki ola ḫāṣiyetde böyle ʿalem 

22. Ḥabbeẕā Güftī-i şaḳā-muʿtād 
Besdür itdüñ şaḳāyi pīş-nihād 

23. Ḥāfıẓī ʿillet-i şaḳā itdüñ 
Metn-i taḥḳīḳ-i mācerā itdüñ 

24. Vaṣf-ı dīger gibi idüp tavṣīf 
Rāst-gūyāne itmedüñ taʿrīf 

25. Meclis-ārālıġın idüp īrād 
İtmedüñ dāġ-ı sīneyi taʿdād 

26. Olmaduñ ey dil-i ġalaṭ-zānū 
Āşinālıḳda yaʿni sābıḳa-gū 

27. ʿĀleme güft (ü) gūy-ı eşʿārı 
Böyle olur delīl-i ḫoşkārı 

 

21 
MEVLĀNĀ ḪUṢŪṢĪ-İ MÜDERRİS 

1. Faḫr-ı tedrīs ü nükt-ver sāḥir 
Biri daḫi Ḫuṣūṣī-i şāʿir 

2. Şiʿri Neylī-i ṣūret-i imlā 
Sāde ḥarf-ı baġal-zed-i maʿnā 

3. Olmış ol yāve şiʿr-i herze-maḥal 
Hem-çü eşʿār-ı Bū Necīb-i daġal 

4. Olmış ol raḫş-ı ṭabʿ-ı herze-ʿinān 
Ester-i cüll-ḫor-ı Enūşirevān 

5. Lafẓ-ı şiʿrinde nükte-i menḫūs 
Hem-çü beytü’l-ḫalā-yı Cālīnūs 

6. Besdür aña o şekl-i herze-redīf 
Şāh-beyt-i ḳaṣīde-i taʿrīf 

7. Noḳṭa-i ḥarf ḥarf-ı lafẓ-ı saḳīm 
Daḫme hā-yı keşīş-i deyr-i ḳadīm 

8. Olmış ol güft (ü) gūy-i siḥr-engīz 
Türrahāt-ı leḳāne-i pālīz 

9. Metn-i şiʿrin ider fesāne-i bāġ 
ʿAḳʿaḳ ü laḳlaḳ ü küleng ü kelāġ 

10. Elf-i saṭr-ı naẓm-ı ḥikke-nümūn 
Kīr kāş-ı selīṭa-i mażmūn 

                                                           
21 Ḥarfu’l-ḫa A, Ü2. Başlık: Faḫru’l-müderrisü’l-ʿaẓām Ḫuṣūṣī Efendi A, Ü2, Ü3. 2a İmlā: ehli A, Ü2, Ü3. 3a 
Olmış ol yāve şiʿr-i: lafẓı çün vazʿ-ı ḥuḳne Ü1. 4a Olmış ol raḫş-ı tabʿ-ı herze: tabʿ-ı leng-ān-ı ḫar-keşīde Ü1. 
7. beyitten sonra, “Dürrī-i ʿAcem-zāde el-Edirnevī” başlığı ve; 

“Rūmda tāze-gūy-ı āzāde 
Bir daḫi Dürrī-i ʿAcem-zāde” 

beyti Ü3. 8, 9, 16, 17, 18, 19. beyitler A, Ü2, Ü3’de yoktur. 12b Şaḫṣ-ı: şekl-i A, Ü2. 14b Olınca: olursa A, Ü2, Ü3. 
19. beyitten sonra “Ġazel-i Mezbūr” Ü1. 



TEŞRÎFÂTÜ’Ş-ŞU’ARÂ   58 
 

11. Naẓmı pür-vāyedür keŝāfetden 
Vezne gelmez tamām-ı ŝiḳletden 

12. Şekl-i kābūs-ı nükte-güftārı 
Ṭut ki şaḫṣ-ı verʿadur eşʿārı 

13. Şiʿrine nisbet oldı pür-maʿnā 
Ḳoncolos-ı dem-i şeb-i yeldā 

14. Cezb-i mażmūn olınca mültemesi 
Ola hem-dest-i keh-rübā nefesi 

15. Şiʿri ʿālem-nümā sitāre gibi 
Lāne-i laḳlaḳ-ı menāre gibi 

16. Sābıḳan oldı ol sütūde-ṣıfāt 
Papasoġlı müderrisi bi’ẕ-ẕāt 

17. Niçe yıl yaḳdı ol güzīde-ʿamel 
Īneḫān türbesinde şemʿ-i ʿasel 

18. Oldılar ol edīb-i bekzīde 
Herze-gū meclis-i ehālide 

19. Oldı bu ḫalṭ-ı şiʿr ile ḥattā 
Ŝiklet-i rūḥ-ı ʿālem-i maʿnā 

(Dal Harfi) 
 

22 
MEVLĀNĀ DĀNİŞ 

1. O gürūhuñ ḥarīf-i maḳbūli 
Biri de Dāniş-i Sitanbūlī 

2. Ṣaf-ı naẓmuñ ḳażā hücūmıdur 
İftiḫār-ı ḳużāt-ı Rūmīdür 

3. Şūḫ-çeşmi vü levḥ-i sādeligi 
ʿAlem itmiş Nevālī-zādeligi 

4. Dāʾim eyler o rind-i nā-maʿḳūl 
Devr-i ebvāb-ı şehr-i İstanbūl 

5. Olur ol ṭabʿ-ı cūʿ-ı kelb ʿalem 
Kāse-gerdān-ı meclis-i ʿālem 

6. Ḫardur ammā ġaliẓ-edāyı bilür 
Tenedür nā vü tennenāyı bilür 

7. Baḥŝ-ı ʿilm eylese gehī ol ḫar 
Hep şürūṭü’ṣ-ṣalātı ezber ider 

8. Ṭabʿı bā-behre feyż-i ṣafvetden 
Şiʿri ḫālī degül leṭāfetden 

9. İtse āheng-i nükte-āŝārı 
Tek ü pūy-ı ḫayāldur kārı 

10. Eylemiş ṭabʿını o nükte-ḳarīn 
Vaḳf-ı ṣarf-ı ḫayāl-i nev-āyīn 

11. İtmede meyl-i maʿnī-i bed-rek 
Muḥtemeldür zebān ile giderek 

                                                           
22 Ḥarfu’l-dal A, Ü2. Başlık: Vechü’l-icmāl Dāniş-i Nevālī-zāde İstanbūlī A, Ü2, Ü3. 2b İftiḫār-ı: dāġ-ı tabʿ-ı 
Ü1. 4, 5, 6, 7, 11, 19. beyitler A, Ü2, Ü3’de yoktur. 8b Leṭāfetden: nezāketden Ü1. 9a İtse: idüp A, Ü2, Ü3. 12a 
Ü1’de silinmiş okunmuyor. / b ser: her Ü1. 16a Olmış ʿarż-ı maḥabbete her-bār A, Ü2, Ü3. 17a Cevr-i: vażʿ-ı 
Ü1. 19. beyitten sonra “Ġazel-i Mezbūr” Ü1. 

12. Ola şāyed o rind-i nükte-rüsūm 
Ser-zemīn-i ḫayāle ʿUrfī-i Rūm 

13. Līk muʿtād-ı bī-vefāyīdür 
Ġalaṭ-endāz-ı āşināyīdür 

14. ʿArż-ı iḫlās itmede bī-bāk 
Zūd-mīrī çü şuʿle-i ḫāşāk 

15. Ṭabʿı bilmez ḫulūṣ-ı fāyiḳayı 
Āşinālıḳda naḳl-ı sābıḳayı 

16. Olmış ol ẕihn-i müşterī-miḳdār 
Kūh-ı dellāl-ı şāhid-i bāzār 

17. Kārı aḥbāba cevr-i bī-maʿnī 
Ṣoñra olur o ẕāt-ı müstaġnī 

18. Lāne-sāz-ı çenār-ı istiġnā 
Leglek-i her menār-ı istiġnā 

19. Böyle eyler ḫayāl-i siḥr-tırāş 
İtse ter-destī-i ḫayālini fāş 

 

23 
DÜRRĪ-İ ʿACEM-ZĀDE EL-EDİRNEVĪ 

1. Rūmda tāze-gūy-i āzāde 
Bir daḫi Dürrī-i ʿAcem-zāde 

  

                                                           
23 Yalnız Ü1’de yoktur. Başlık: Dürrī Efendi A, Ü2. Dürrī maddesinin başlığı ile tek beyti Ḫuṣūṣī maddesi 
içinde 7. beyitten sonra yazılmıştır Ü3. 

(Ẕel Harfi) 
 

24 
MEVLĀNĀ ẔİHNĪ 

1. Biri de Ẕihnī-i süḫan-perdāz 
Bursavī mevlevī-i nükte-ṭırāz 

2. Lehçe-i pāki siḥr-mālişdür 
Nükte-fehm ü tamām-verzişdür 

3. Şīve-i naẓma intisābdadur 
Şiʿri hem merkez-i niṣābdadur 

4. Ḥarf-i güftārı meşḳ-i ḫaṭṭ-ı celī 
Şiʿri meẕheb-tırāş-ı muʿtezilī 

5. Eyler efsāne-perverān-ı cihān 
Şiʿrini metn-i ḫalṭa saṭr-ı beyān 

6. Rāvī-i çīre-naḳl-i devr-i kühen 
Eyleyüp baḥŝ-ı dāsitān-ı süḫen 

7. Böyle itmiş müverriḫān-ı fuḥūl 
Vażʿ-ı tārīḫ-i ẕeyl-i redd ü ḳabūl 

8. Eyleyüp naḳl-i maʿnī-i müdrek 
Kim ola rūzgār ile giderek 

9. Her siyeh-mest-i naẓm-ı pür-ḥāli 
Meclis-i baḥŝe sāġar-i ḫālī 

10. Şāhid-i naẓmı olsa bī-pervā 
Dāġ-ı neẓẓāregāh-ı istiġnā 

11. Getürür zülf-i ʿanberīn kāle 
Gūy-ı ḫūrşīdi ḥālden ḥāle 

                                                           
24 Başlık: Cārūb-keş der-Mevlānā Ẕihnī-i Mevlevī A, Ü2, Ü3. 2a Pāki: şūḫi A, Ü2, Ü3. 4, 5, 6, 7, 8, 26, 28, 30. 
beyitler A, Ü2, Ü3’de yoktur. 9a Naẓm-ı: şiʿr-i A, Ü2, Ü3. / b baḥse: naẓma A, Ü2, Ü3. 12b Ber: der A, Ü2, Ü3. 
29a Nükte: siḥr Ü1. 30. beyitten sonra “Ġazel-i Mezbūr” Ü1. 

12. Tā-be-key güft (ü) gūy-i ḥarf-i maḳāl 
Līk ber-vefḳ-ı ṣūret-i icmāl 

13. Mevlevī rind lāf-ı rīse gerek 
Bī-nevād-ı kebūd giyse gerek 

14. Lāʾübālī gerek o ḳavm-i güzīn 
Naẓarında bir ola dürr ile ṭīn 

15. Ola hem-seng-i pelle-i idrāk 
Naẓar-ı raġbetinde gevher ü ḫāk 

16. İbn-i vaḳt ola yaʿni bī-ʿillet 
Ġam-ı ferdāya virmeye ruḫṣat 

17. Eyleye rūzgāra ʿarż-ı veḳār 
İtmeye irtikāb-ı devr-i kibār 

18. Olmaya yaʿni ol heves-meşġūl 
Dest-gīrende-i kedū keçkūl 

19. Olmaya rind-i ḫoş-nişīn-i pilāv 
Yaʿni naḳḳāb-ser-zemīn-i pilāv 

20. Yaʿni kim gösterince süfre cemāl 
İtmeye murġ-ı rūḥı istiḳbāl 

21. Ola bī-ḳayd-ı üft ü ḫīz-i recā 
Eyleye rūzgāra istiġnā 

22. Ṭālib-i maʿnī-i teferrüd ola 
ʿĪsī-i ʿālem-i tecerrüd ola 

23. Bilmeye bend-pāy-ı ḳayd-i vücūd 
Olmaya vā-güẕār-ı būd ü nebūd 

24. Olmaya bā-vücūd-ı faḳr ü fenā 
Senden artıḳ o ṭālib-i dünyā 

25. Olmıya ol nümūne-i tecrīd 
Māye-i cerr-reste-i taḳlīd 

26. Tā-be-key ey dil-i heves-meşġūl 
Ḫod-fürūşī-i semt-i redd ü ḳabūl 

27. Meŝnevīdānlıġı yeter īrād 
O gürūha delīl-i istiʿdād 

28. Besdür ol ḳavme maẓhar-ı āyīn 
Ḳavl-i Şemsü’l-Ḥaḳ-ı cihān-ı yaḳīn 

29. Mā-ḥaṣal ol zemīn-i nükte-redīf 
Besdür aña ʿilāve-i taʿrīf 

30. Böyle olur gehī o naẓm-ı metīn 
Şemʿ-i meclis-fürūz-ı bezm-i yaḳīn 

 

25 
MEVLĀNĀ ẔİHNĪ-İ DĪGER 

1. Semt-i naẓmuñ zemīn-i maḳbūli 
Biri de Ẕihnī-i Sitanbūlī 

2. Mülk-i endīşenüñ güzīde-kesī 
Rūzgārun tamām-ı bü’l-hevesi 

3. Mūcid-i vażʿ-ı büt-perestānı 
Nāsiḫ-i sīret-i Müselmānı 

4. Eyler itdükce baḥŝ-ı redd ü ḳabūl 
Ḳāleb-ı güft (ü) gūya şiʿri ḥulūl 

5. Hem-çü aḳvāl-i felsefī her-bār 
Lafẓ-ı şiʿri kec ü ġalaṭ-miʿyār 

6. Mey-i naẓm-ı ḫayāl-i medhūşı 
Daḫi pā-der-ḫalāb-ı ser-cūşi 

7. Ṭabʿ-ı şūḫı tamām-ı feyż-i niẓām 
Evvelīn neşʾe-i mey-i ilhām 

8. Ṭabʿın itmiş o fende güft ü şenīd 
Zīr-i meşḳ-i yerāʿa-i taḳlīd 

                                                           
25 Başlık: Ẕikr-i Fāʾiz-i Kemālāt-ı Ġarībe-i Ẕihnī-i İstanbūlī A, Ü2, Ü3. 2, 3, 4, 5, 15. beyitler A, Ü2, Ü3’de yoktur. 
/ b neşʾe-i: neşve-i Ü2. 11b Hīç: ḳaṣd-ı Ü1. 

9. ʿİlm-i naẓma ḫāmesi mehçe 
Mā-ḥaṣal ḫoş-ḫayāl ü ḫoş-lehçe 

10. Giderek olur ol ḫayāl-i laṭīf 
Ser-zemīn-i kemāl-i şiʿre redīf 

11. Leşker-i naẓma eyleyüp şeb-ḫūn 
Eylemez hīç ġāret-i mażmūn 

12. Eylemez bikr-i naẓm-ı meh-ṣıfatı 
İrtikāb-ı libās-ı ʿāriyyeti 

13. Māh-ı idrāki bī-kelefdür hep 
Küfr ü İslām ber-ṭarafdur hep 

14. Kāh olur nā-ḳabūl ü geh maḳbūl 
Günde eyler hezār-şekle ḥulūl 

15. Meẕheb-i nev-ḥulūl-i eşʿārı 
Böyle eyler beyān-ı ḫōşkārı 

 

26 
MEVLĀNĀ ẔİHNĪ-İ ANAṬOLİ 

1. Herze-elḳāb nām-ı Ḳayyūmī 
Ẕihnī-i herze-gūy-ı maʿdūmī 

2. Ḳażī-i mülket-i Anaṭoli 
Ārvadın s..dügüm ḫar-ı gūli 

3. Didiler rāviyān-ı maḳbūli 
Anaṭol mevlid (ü) Sitanbūlī 

4. Türrehāt-ı temelluḳı bī-ḳīl 
Sitem-i rūzgāra herze-vekīl 

5. Meclis-i ülfeti giran-sāye 
Māye-i infiʿāl-i dünyāya 

                                                           
26 Başlık: Ẕihnī-i Diger el-Mülaḳḳab bi-Kayyūmī el-Ḳaramanī A, Ü2, Ü3. 3, 4, 5, 6, 13. beyitler A, Ü2, Ü3’de 
yoktur. 7a Zen ü: zen-i A, Ü2. 10a Oldı ḫaşv-ı ḫaṭ-ı ġalaṭ-miʿyār Ü1. 13. beyitten sonra “Ġazel-i Mezbūr” Ü1. 

6. Olur ol ẕāt-ı ŝıḳleti maḥżar 
Her zamanda ṣudāʿ-ı bezm-i dīger 

7. Ḫar-ı cavcav-zen ü kilem-ber-dūş 
Seg-i ʿavʿav-keş üstüḫvāne-fürūş 

8. Levḥ-i naẓma ḫaṭ-ı ġalaṭ-taʿbīr 
Şekl-i tamġāçe-i ruḫ-ı tezvīr 

9. Cümleden biri ol ḫar-ı gevden 
Oldı bünyād-ı şiʿre raḫne-figen 

10. Oldı her ḫaşv-ı şiʿre herze-medār 
Behaḳ-ı rūy-ı şāhid-i eşʿār 

11. Ḫar-ı ʿĪsā gibi ʿaceb-güftār 
Yaʿni bir şāʿir-i şaʿīr-şiʿār 

12. Şāʿir ammā şaʿīr-verzişdür 
Ġalaṭ-inkār-ı ʿaḳl ü dānişdür 

13. Şiʿrin eyler bu ṭarz ile her-bār 
Ḫalṭ-ı müsvedde-i ḫaṭ-ı tekrar 

 

27 
MEVLĀNĀ FİLİBEVĪ ẔĀKİRĪ 

1. Ẕākir-i tekyegāh-ı zerḳ ü riyā 
Filbevī Ẕākirī-i pāk-edā 

2. Didiler rāviyān-ı maḳbūli 
Mücmelen merdüm-i Sitanbūli 

3. ʿĀlemüñ şaḫṣ-ı herze-āgāhı 
Līk taḳlīd-i şiʿr ider gāhī 

                                                           
27 Ḥarfu’ẕ-ẕāl A, Ü2. Başlık: Ẕākirī-i Filibevī Muḥammed Çelebi Ḳuḍāt-ı Rūmdan A, Ü1. / Ẕākirī-i Filibevī 
Aḥmed Çelebi ez-Ḳuḍāt-ı Rūm Ü3. 2, 3, 4, 22, 23, 24, 25. beyitler A, Ü2, Ü3’de yoktur. 11a O kitābı kim (geh 
Ü3) ol kitābet ider A, Ü2, Ü3. 12a O: bu Ü3. / Eyler itdükce maʿnī-i hemvār Ü1. / b tekrār: derkār Ü1. 13a Dem-
i: vaḳt-i Ü1. / Nādire-sāz: ẕerre-ṭırāz Ü1. 18b Līk naḳl-i: güft-gūy-ı Ü1. 21a Keŝret-i raġbet: bāʿiŝ-i keŝret Ü1. 
25. beyitten sonra “Ġazel-i Mezbūr” Ü1. Ferd: 

“Bāġ-ı ʿālemde ben ol köhne aġacum çelebi 
Ki niçe sencileyin tāze yemişler gördüm” Ü3. 

4. Eyler olsa ġarībeḫvān-ı dīger 
Hep Geyik dāstānını ezber 

5. Şemʿ-i meclisgeh-i sitāreveşān 
Ẕākir-i ḥalḳa-i heves-menişān 

6. Cümletü’l-mülk-i kişver-i mażmūn 
Līk ammā cenābı pek meʾbūn 

7. Şiʿri ġāyet laṭīf ü i..e-raḳam 
Ālet-i ḥuḳnedür meger o ḳalem 

8. Ḳalemi vaḳf-ı dil-ḫırāşıdur 
Zen-i mażmūna kīr-i kāşīdür 

9. Bikr-i mażmūnın itse şerḥ-i ḳalem 
Düşe bālīn-i iḫtilāma raḳam 

10. Olsa ḥüsninde ḫāme ṭurfe-maḳāl 
İde şaḫs-ı ḫayāli hem inzāl 

11. Gāhi kim ʿarż-ı şiʿr-i ḥikmet ider 
ʿĀlemi ġarḳ-ı baḥr-ı ḥayret ider 

12. O ne ḥikmet olur ider her-bār 
Ḥamza-nāme ḥikāyetin tekrār 

13. Dem-i taḥrīr-i şiʿr-i nādire-sāz 
İtmedin ġadr-ı leng-i maḳṭaʿ-ı rāz 

14. İde evvel bir şiyem-i mısṭar 
Naḳl-i Timūr-nāme-i dīger 

15. Gerçi kim şiʿri nā-dürüst imlā 
İ..ede līk Bū ʿAlī Sīnā 

16. Allāh Allāh nedür o ḫoş-mażmūn 
Ki ser-ā-pāy şiʿri hep meʾbūn 

17. Eylemiş ol ḫayāl-i nādire-fer 
Şiʿrini i..e-nāme-i dīger 

18. Pāk-dāmān-i..edür o vücūd 
Līk naḳl-i laṭīfedür maḳṣūd 

19. Ḥāşe-lillāh ola o fiʿl-i ġabī 
P..t ola yaʿni Ẕākirī Çelebi 

20. Hīç düşer mi aña o kār-ı dürüşt 
Ẕākirī-i felek-cenāb ola p..t 

21. Līk aġlāme keŝret-i raġbet 
İ..eye oldı bāʿiŝ-i töhmet 

22. İdelüm güft (ü) gūda defʿ-i şebeh 
Filbevīdür o ẕāt-ı müstekreh 

23. Mübtelā-yı mużīḳ-i töhmetdür 
Ẕātı ser-māye-i kerāḥetdür 

24. Pāy-tā-ser o ḳāleb-i gevden 
Şekl-i maḫṣūṣadur kerāḥetden 

25. İtse ṭabʿī fesāneye şeb-gīr 
Şiʿrin eyler bu ṭarz ile taḥrīr 

 

28 
MEVLĀNĀ ẔEKĪ-İ SİTANBŪLĪ 

1. ʿĀlemüñ şiʿri vaḳf-ı ḥarf-i şeki 
Hemedān-ı diyār-ı Rūma Ẕekī 

2. Ḫoş-edā merdüm-i Sitanbūli 
Süḫanuñ nev-zemīn-i maḳbūli 

3. Bu daḫi ter-zebān-ı efsāne 
Süḫana cizyedār-ı ḥaymāne 

4. Ḳıptiyān-ı ḫayāle müstevfī 
Ki ʿIrāḳ-ı edāya şāh-Ṣafī 

5. Oldı miʿyār-ı ṭabʿ-ı tāze-feni 
Beser-i zülf-i mīküned süḫeni 

                                                           
28 Başlık: Ẕekī Çelebi-i İstanbūlī Ü2. / Zekī Çelebi el-İstanbūlī A, Ü3. 1a Şeki: seki Ü3. 2a Edā: ḳalem Ü1. / b 
Nev-zemīn-i: tāze-ḫalṭ-ı Ü1. 3, 4, 5, 6, 7, 8, 14. beyitler A, Ü2, Ü3’de yoktur. 13a Ḫoş u: ḫaṭ-ı A, Ü2, Ü3. 14. 
beyitten sonra “Ġazel-i Mezbūr” Ü1. 

6. Gerçi ḫōşdur bu nāzükāne ṣaded 
Ki ḳalender zidīde mīgūyed 

7. Baḥŝ-ı eşʿārı oldı çendān 
Vaḳf-ı redd ü ḳabūl-i nā-çespān 

8. Oldı mānend-i çūpek-i aʿmā 
Böyle küstāḫ-ı ḫāme-i imlā 

9. Nüsḫa-i şiʿri olmasa manẓūr 
Ḥarf-i taʿrīf olur ḥarīf-maḳṣūr 

10. Olmasa dīde-i şuʿūr u ḳıyās 
Çūp-ı aʿmā olur mı raḫne-şinās 

11. Līk eyler dil-i ḫayāl-perest 
Ḫam-ı ser-rişte-i ḳıyāsı bedest 

12. Naẓmı olsa eger dürüst imlā 
Görinürdi nümāyiş-i maʿnā 

13. Ṣıyt-ı naẓm-ı ḫoş u bülend-āyīn 
Ṣalar idi diyār-ı Rūma ṭanīn 

14. Şiʿri itdükce ʿarża zīr ü bemi 
Böyle eylerdi şīve-i ḳalemi 

(Re Harfi) 
 

29 
MEVLĀNĀ RŪḤĪ-İ ṢADRE’D-DĪN-ZĀDE 

1. Birisi de bu ʿarṣada meşhūr 
Rūḥī-i ḫoş-edā vü mihr-i ẓuhūr 

2. Gül-i mażmūn-ı pāki tāze-zemīn 
Metn-i taʿrīfi ibn-i Ṣadre’d-dīn 

3. Şiʿri maḥsūd-ı Rūḥī-i Baġdād 
Dāġ-ı reşk-i zamāne-i īrād 

4. Ṣadr-ı müşkil-pesend-i bezm-i cihān 
Ḫāṣṣa ʿallāme-i edīb-i beyān 

5. Naẓm-ı ḫāṭır-nişīni tāze-zemīn 
Rūḥ-i maʿnā-yı nükte-i nemekīn 

6. İtse lāyıḳ o şiʿr-i tāze-nümūn 
Āfitābı ser-rişte-i mażmūn 

7. Ḫalef-i dūdmān-ı Ṣadre’d-dīn 
Ḫāṣṣa maḫdūm-ı ʿaḳl-ı küll-temkīn 

8. Rūzgāruñ edīb-i maḳbūli 
Nāz-perverde-i Sitanbūli 

9. Ger zebān-ı yerāʿa-i taḥrīr 
Şiʿrine bulsa ruḫṣat-ı tasṭīr 

10. Olsa rūy-ı zemīne vaḳt-ı beyān 
Reşḥa-i kilk-i mūyedārı çekān 

11. Sākinān-ı zemīn olup dil-ḫūn 
Ḳoya gāv-ı zemīne dāġ-ı derūn 

                                                           
29 Ḥarfu’r-rā A, Ü2. Başlık: Rūḥī-i Rūmī Ṣadre’d-dīn-zāde Efendi A, Ü2, Ü3. 1b Ḫoş-edā vü mihr-i: ḫoş-nüvis 
ü tāze Ü1. 2a Mażmūn-ı: eşʿār-ı Ü1. 3. beyit Ü3’de yoktur. 4, 5, 7, 8, 13, 14, 15. beyitler A, Ü2, Ü3’de yoktur. 9a 
Taḥrīr: tasṭīr A, Ü2, Ü3. / b tasṭīr: taḥrīr A, Ü2, Ü3. 

12. Anı gāv-ı zemīn dem-i dīger 
Eyleye vaḳf-ı sīne-i maḥşer 

13. Eylesün bu nesaḳda ṭabʿ-ı telāş 
Gile-mendāna bir ḥikāyet-fāş 

14. Yaʿni itsün dil-i heves-ʿunvān 
Sırr-ı ḫaṭ vażʿ-ı rūzgārı beyān 

15. Güft (ü) gūy-ı ġalaṭ-cevāb itsün 
Aḫter-i baḫtına ḫitāb itsün 

 

30 
TAʿRĪF-İ İʿTİBĀR-I RŪM 

1. Ey dil-i pür-telāş ü sīne-figār 
Baʿd-ezīn baʿd-ezīn netīce-i kār 

2. Reviş-i ṭarz-ı Rūmdan dāġum 
Āteşüm āteş āteşīn-bāġum 

3. Ne revişdür ne ṭurfe ʿālemdür 
Bu reviş Rūmda müsellemdür 

4. Kes-meḫar bir metāʿ iken eşʿār 
Bu ne sırdur ki hep ṣaġīr ü kibār 

5. Ṣāḥib-i muḫliṣ ola şāʿir ola 
Nice şāʿir tamām-ı sāḥir ola 

6. Bu ḫayāle tamām-ı dāġum ben 
Yine bī-raġbet ola cins-i süḫen 

7. Naẓmı ser-kār-ı āb ü tāb ideler 
Belki daʿvā-yı intisāb ideler 

                                                           
30 Başlık: A, Ü2, Ü3’de yoktur. (A, Ü2, Ü3’de “Rūhī Ṣadre’d-dīn-zāde“ maddesinin devamı, Ü1’de ise; “Taʿrīf-i 
İʿtibār-ı Rūm“ başlığı altında devam ediyor.) 2a Reviş-i ṭarz-ı: resm ü āyīn-i Ü1. 4b Ṣaġīr: ṣaġār Ü3. 8a Ṭabʿı: 
yine A, Ü2. / b vaḳt-ı: dem-i A, Ü2, Ü3. / olur: ola Ü1. 10a Olmış: olur Ü1. 13. beyit Ü1’de yoktur. 15a İ..ede ol 
ḫoş-āzmūn-ı süḫen Ü1. / b oldı gūyā: karalanmış okunmuyor Ü1. 17, 18, 20, 21. beyitler A, Ü2, Ü3’de yoktur. 
19a Yine: līk A, Ü2, Ü3. 21. beyitten sonra “Ġazel-i Mezbūr” Ü1. 

8. Ṭabʿı olup ġalaṭla dūş-be-dūş 
Vaḳt-ı iḥsān olur sitāre-fürūş 

9. Raġbete bāz-ı himmetin ṣalmaz 
Dir ki meyḫāneci ġazel almaz 

10. Aña olmış ḫamīr-i māye-i kār 
Herze-gūyī-i daʿvī-i eşʿār 

11. Ẕātı nīlī-i rūy-ı ʿaḳl-ı reşīd 
Ġayret-i dūdmān-ı Pinti Ḥamīd 

12. Güft (ü) gūhā-yı i..e kirdārı 
Ḥikkedār itdi levḥ-i eşʿārı 

13. Ḫōş-nümundur o rīş-i ḳancūḳa 
Bend-i fitrāk olsa ʿayyūḳa 

14. Ḥarf-ı eşʿār-ı tāze-meşḥūnı 
Ḥikke-tertīb itdi mażmūnı 

15. Reviş-i i..ede o tāze-süḫen 
Oldı gūyā ṭabīb-i ḫāye-i fen 

16. Naẓmın eyler ol dil-nişīn taʿbīr 
Levŝ-i dāmān-ı levḥa-i taḥrīr 

17. Mücmelen meclis-i revātında 
Naḳl-i baḥŝ-i tekellüfātında 

18. Kātib-i ter-zebān-ı endīşem 
Eylese irtikāb-ı ṭarḥ-ı raḳam 

19. Yine olmaz yerāʿa-i iẓhār 
Ḫāne-zād-ı cenābet-i tekrār 

20. Gerçi küstāḫ olaydı naḳl ü beyān 
Bu ḳadar güft (ü) gūy-ı nā-çespān 

21. Līk eşʿār-ı Rūḥī-i üstād 
Böyle olur süṭūra zīb-i sevād 

31 
MEVLĀNĀ SEYYİD RIŻĀ 

1. Şāʿir-i tāze-gūy-ı tāze-niyūş 
Bir de Seyyid Rıżā-yı köhne-fürūş 

2. Şiʿri tārīḫ-gūne ser-senedür 
Sāye-perverd-i cisr-i Ergenedür 

3. Zümre-i ḳāżıyān-ı Rūmīdür 
Bu zemīnüñ ġalaṭ-hücūmıdur 

4. Oldı bā-ḳavl-i rāviyān-ı ferīd 
Ṣoñra iftāya māye-i taḳlīd 

5. Aldı Baṭṭal-nāmeden kih ü mih 
Aḫẓ-ı fetvā-yı naḳl-ı müftā-bih 

6. İtdi naḳl-i ṣaḥīḥini bi’ẕ-ẕāt 
Mücmelen Ḥamza-nāmeden iŝbāt 

7. Yazdı fetvā-yı ḫalṭına imżā 
Nuḳıle min muzaḫrafāt-ı Rıżā 

8. Oldı her fetvā-i zaʿīfi ṣarīḥ 
Meẕheb-i felsefīde baḥŝ-ı ṣaḥīḥ 

9. Oldı fetvāya ol ferīd-i fünūn 
Bālī-zāde Efendi’den meʾzūn 

10. Cümle bunda müverriḫān-ı siyer 
Baḥŝ-ı fażlında didiler ekŝer 

11. Sāʾirāsā dil-peẕīrin tā 
Hīç olur mı ʿale’l-ḫuṣūṣ edā 

                                                           
31 Başlık: Ḳuḍāt-ı Rūmdan Ṣāḥib-i Teẕkire Seyyid Rıżā Cisr-i Ergeneden A, Ü2. 1a Şāʿir-i tāze-gūy-ı: neng-i 
zīr-i zemīn-i Ü2. / neng-i şiʿr-i zemīn-i A, Ü3. 2, 4, 5, 6, 7, 8, 9, 10, 11. beyitler A, Ü2, Ü3’de yoktur. 3a Zümre-
i: zübde-i Ü2. / b ġalaṭ: ḳażā Ü1. 12a Metn-i: saṭr-ı A, Ü2. / tāze: sāde A, Ü2, Ü3. / b pīç ü tāb-ı ḫayāldan ḫāli 
A, Ü2, Ü3. 13. beyit; 

“Bezm-i hezlüñ tamām-ı masḫarası 
Şāhid-i ḥāli oldı Teẕkiresi” 

A, Ü2, Ü3. 14b muḫayyel: müzaḫref A, Ü2, Ü3. / tāze: hezl A, Ü2, Ü3. 15a Siḥr: hezl A, Ü2, Ü3. 15. beyitten sonra 
“Ġazel-i Mezbūr” Ü1. 

12. Metn-i eşʿārı tāze-minvāli 
Külfet-i istiʿāreden ḫālī 

13. Çeh-i Naḫşeb sevād-ı maḥbaresi 
Zīver-i nükte oldı Teẕkiresi 

14. Besdür aña nümūne-i taʿrīf 
O muḫayyel ṣuṭūr-ı tāze-redīf 

15. Yeter ol teẕkire-i siḥr-güẕār 
Rütbe-i ṭabʿına anuñ miʿyār 

 

32 
MEVLĀNĀ REMZĪ 

1. Rūzgāruñ ḥarīf-i meşġūli 
Mücmelen merdüm-i Sitanbūli 

2. Faḫr-ı tedrīs ü ḫāricī-i terkīb 
Bir daḫi Remzī-i ġalaṭ-tertīb 

3. Daʿvā-i şiʿr-i nā-be-sāmānı 
Leke-i pīsi-i süḫan-dānı 

4. Küfrini rūzgār ider teʾyīd 
Diseler aña müslimān-ı cedīd 

5. Aña güyā ḫayāl-i bī-mānend 
Küfr ü İslām ḳarīn-i yek-dīgerend 

6. Öyle İslām kim ider gūyā 
Küfr aña rīş-ḫand-i istihzā 

7. Ḫalṭdur cümle şiʿr-i mestūrı 
Naḳl-i hezlüñ kitāb-ı düstūrı 

8. Döndi dirler o ḫalṭ-ı merḳūma 
Zübde-i Fāyizī-i merḥūma 

                                                           
32 Başlık: Yeñi Müslümān Nām ile Olan Remzī Ḫāric-i Müderris A, Ü2, Ü3. 1, 3, 4, 6, 7, 8, 9, 13. beyitler A, Ü2, 
Ü3’de yoktur. 10a Naẓm-ı: şiʿr-i A, Ü2, Ü3. 13. beyitten sonra “Ġazel-i Mezbūr” Ü1. 

9. Dinse lāyıḳ o şiʿr-i serdemeye 
Faṣl-ı evvel Kitāb-ı Melḥameye 

10. Kāġıd-ı naẓm-ı ārzū-şikeni 
Vaḳf-ı āteş çü naʿş-ı Berhemenī 

11. Levḥa-i şiʿri hezl-i germiyyet 
Hem-çü dīvār-ı deyr-i pür-ṣūret 

12. Perde-i nā-pesend-i eşʿārı 
Deyr-i hezlüñ ṣalīb-i dīvārı 

13. Ḳayd-ı eşʿāra düşse ṭabʿı ḳaçan 
Böyle olur ḥarīf-i naḳl-i süḫan 

 

33 
MEVLĀNĀ RIFḲĪ 

1. Semt-i şiʿrüñ tamām-ı meşġūli 
Biri de Rıfḳī-i Sitanbūli 

2. Daʿvā-i şiʿr-i nā-besāmāni 
Leke-i pīsī-i süḫan-dānī 

3. Aḫẕ-ı maʿnīde germ-himmetdür 
Kilki ḳıluġına siyāsetdür 

4. Ṭālib-i meẕheb-i ḥulūl-i süḫen 
Heyʾet-i ḫalṭ-ı rūzgār-ı kühen 

5. Meşreb-i naẓma ḥabb-ı müshil-ḳāl 
Şaḫṣ-ı maʿnāya ḥālet-i ishāl 

6. Bu ḫayālāt-ı nā-dürüst ile tā 
Görseñ ammā o ḫar-gedā-yı edā 

                                                           
33 Başlık: Rıfḳī-i İstanbūlī A, Ü2. / Rıfḳī-i Sıtanbūlī Ü3. 2, 3. beyitler Ü1’de yoktur. 3b Ḳıluġına: A, Ü2. 4, 5, 6, 
7, 8, 14, 15, 21, 27. beyitler A, Ü2, Ü3’de yoktur. 9a Düşse: ḳayd-i Ü3. / li A, Ü2. 10a Zemīn-i ġarīb: heves-i 
tertīb Ü2. / heves-i terkīb A, Ü3. / b terkīb: tertīb Ü3. 11a kendi: gözi A, Ü2. / toḳdur: boḳdur A, Ü2, Ü3. 12a 
Meʾbūn: miskīn A, Ü2. 15a ……… kelimeler silinmiş, okunmuyor Ü1. 19a Ḫand iden: ḫandüñden Ü2, Ü3. / 
ḫandinden A. 24a Şiʿr-i: siḥr-i Ü1. 

7. Eyleyüp rūzgāra vażʿ-ı ġarīb 
ʿArż-ı tīzī ider çü tīġ-ı ḫaṭīb 

8. Ṭabʿı itdükçe ʿarż-ı āgāhī 
Böyle ishāl-ı ḳāl ile gāhī 

9. Ḳayd-ı ishāle düşse bī-pervā 
Gāh gāhī Şekībī-i şeydā 

10. Böyle biñ şāʿir-i zemīn-i ġarīb 
Ṣ..dı dirler o Bū ʿAlī-terkīb 

11. Bā-ḫuṣūṣā ki kendi hem toḳdur 
Bu ḳadar inbisāṭ aña çoḳdur 

12. Vāy meʾbūn Şekībī-i mechūl 
G..ini eylemiş gedū keçkūl 

13. Söyle Rıfḳī bu rāz-ı dil-şikeni 
Nice ṣ..dı bu heyʾet ile seni 

14. Gerçi evvel o şāʿir-i āgāh 
Kārı ḥükm-i nücūm ile her-gāh 

15. Līk ……………… n’ola ġarīb 
Rıfḳī ṣaçmış ḳırān-ı naḫsa ḳarīb 

16. Şimdi anuñla hem-nefes olduñ 
Yaʿni hem-seng-i mültemes olduñ 

17. Sen Şekībī-i pür-hüner olduñ 
Şekl-i vāḥidde cilveger olduñ 

18. Ṭurfe-evẕāʿ-ı nā-ḳabūl itdüñ 
O saña sen aña ḥulūl itdüñ 

19. Baʿde ez-vażʿ-ı rīş-ḫand iden 
Bir naṣīḥat hele saña benden 

20. Dimezin saña semt-i kāste dūş 
Şāhrāh-ı dürüst ü rāsta dūş 

21. Bu sefīhāne kārı teʾyīd it 
Bir de semt-i nücūma taḳlīd it 

22. Herze-evżāʿ-ı nā-dürüst itme 
Yaʿni nabż-ı ḫayāli süst itme 

23. Bī-dimāġāne eyleme ḥareket 
Vir zebān-ı ʿibārete ruḫsat 

24. Şāʿir ol rind-i şiʿr-muḳtebes ol 
Żarṭasiyle tamām-ı hem-nefes ol 

25. O o..rduḳça sen maḥall söyle 
Vezne ḳo anı hep ġazel söyle 

26. Sen o..r ol hücūm göstersin 
Yaʿni semt-i nücūm göstersin 

27. Eylese naḳl-i nükte-i maḳbūl 
Böyledür şiʿr-i Rıfḳī-i meçhul 

 

34 
MEVLĀNĀ RESMĪ ʿABDU’L-LĀH EFENDİ-ZĀDE 

1. Bu zemīnüñ ḫayāl-i maḳbūli 
Biri de Resmī-i Sitanbūli 

2. Nāḳilān-ı rivāyet-i dil-ḫvāh 
Didiler aña pūr-i ʿAbdu’l-lāh 

3. Şiʿrden ḫaṭṭ-ı vāfiri maʿlūm 
Rūzgār-ı ḫayāle ʿUrfī-i Rūm 

4. Şīve-i naẓma gūşişi vardur 
Ḥall-i maʿnāya verzişi vardur 

5. İtse gāhi taḫayyül-i nev-zād 
Şiʿrin eyler bu ṭarz ile īrād 

                                                           
34 Başlık: Resmī-i Sitanbūlī (İstanbūlī Ü2) ʿ Abdu’l-lāh Efendi-zāde A, Ü2, Ü3. 1a Ḫayāl-i maḳbūli: ḥarīf-i meşġūli 
A, Ü2, Ü3. 2, 3, 4, 5. beyitler A, Ü2, Ü3’de yoktur. 5. beyitten sonra “Ġazel” Ü1. 

35 
TAʿRĪF-İ İʿTİBĀR-I RŪM 

1. Bu nesaḳda ḫayāl-i nāṭıḳa-zād 
Eylesün bu zemīni pīş-nihād 

2. Üstüḫvān-ı maḳāl-ı endīşem 
Eylesün baḥŝ-i ḥāl-i Rūmı raḳam 

3. Sözin itsün ḫayāl-ı nāṭıḳā-gīr 
Mebḥaŝ-i Şāh-nāme-i taʿbīr 

4. İtmede ʿālemüñ Felāṭūnī 
Şīve-i Rūma ʿarż-ı dil-ḫūnı 

5. Şimdi yārān-ı Rūm-ı nükte-nümūn 
Oldı bī-şiʿr maḫlaṣa meftūn 

6. Oldı yanında belki şiʿr tamām 
Vaḳf-ı nisyān-ı iʿtibār müdām 

7. Reste-i mülk-i Rūmda her-bār 
Tīre-rūz-ı kesād olur eşʿār 

8. İʿtibār olmaz ey dil-i bed-ẓarf 
Saṭr-ı Şeh-nāmeyi liyāḳata ḥarf 

9. Ola ol ḳavmda hemīn derkār 
Baḥŝ-i redd ü ḳabūl-i bed-hencār 

10. İde her ḥarfini o bī-iẕʿān 
Cāy-ı engüşt-i redd-i nā-çespān 

11. Virse ger münşī-i ḳażā ruḫṣat 
Şiʿre maḫlaṣ ḳadar biraz raġbet 

12. Raġbet ile olurdı nādire-fen 
Böyle meẕmūm olmaz idi süḫen 

                                                           
35 Başlık: A, Ü2, Ü3’de yoktur. A, Ü2, Ü3’de ʿAbdu’l-lāh Efendi maddesinin devamı, Ü1’de ise; “Taʿrīf-i İʿtibār-
ı Rūm“ başlığı altında devam ediyor. 1, 2, 3, 8. beyitler A, Ü2, Ü3’de yoktur. 5b Oldı bī-şiʿr-i: olalı şiʿr-i A, Ü2. 
/ ola bī-şiʿr-i Ü3. 6a Oldı: ola A, Ü3. 7a Reste-i Rūmda belī her-bār (bu bār Ü3) A, Ü2, Ü3. / b olur: ola A, Ü2, 
Ü3. 9b Baḥŝ-ı: yine A, Ü2, Ü3. 10a Bī-iẕʿān: bed-iẕʿān A, Ü2, Ü3. 11b Ḳadr-ı bürz: ḳadr eger A, Ü2, Ü3. 14a Bu 
tāze: zemīn-i A, Ü2, Ü3. / b yārāna: devrāna A, Ü2, Ü3. 15b Eylemiş ḫalḳı: itmiş erbābı Ü1. 

13. Eyledükce hücūm-ı ġam dil-çāk 
Ey degül mi bu lehçe-i bī-pāk 

14. Bulsa raġbet bu tāze efsāne 
ʿArż-ı kevkeb olurdı yārāna 

15. Ber-ṭarafdur bu ḫıṭṭada temyīz 
Eylemiş ḫalḳı cūddan perhiz 

 

36 
MEVLĀNĀ REŞĪD 

1. Cins-i Kürdüñ Reşīd-i Vaṭvāṭı 
Rūzgāruñ ŝaḳīl ü ḫallāṭı 

2. Herze inkār-ı ʿaḳl u ḫas yaʿnī 
Birisi de Reşīd-i bī-maʿnī 

3. ʿĀlemüñ mülḥid-i zügürdidür 
Herze-zād-ı diyār-ı Kürdīdür 

4. Şimdi İstanbul içre ol ḫar-ı gūl 
Eylemiş şekl-i mülḥidāne ḥulūl 

5. Naẓm-ı hezl-āşināsı oldı hemīn 
Ḳayʿ-ı şürbü’l-Yehūd-ı zīr-i zemīn 

6. Şiʿri nīlī-i rūy-ı imlādur 
Ġalaṭ inkār-ı ḥarf-ı maʿnādur 

7. Naẓmı hep vaḳf-ı rū-siyāhīdür 
Ṭut ki şekl-i bed-iştibāhīdür 

8. Çekdi hep ṭabʿ-ı herze-meşḥūnı 
Ḳayd-ı zencīr-i ḥarfe mażmūnı 

                                                           
36 Başlık: Zümre-i Ekrād-ı (Etrāk-ı Ü3) bī-İdrākdan Reşīd-i Herze-gūy A, Ü2, Ü3. 1a Cins-i Kürdüñ: herze 
Kürdüñ Ü2. / b ŝaḳīl ü: kefīl ü Ü2. 2b Birisi de: biri daḫi Ü1. 3, 4, 14. beyitler A, Ü2, Ü3’de yoktur. 6a İmlādur: 
āhīdür A, Ü3. / ehlīdür Ü2. / b maʿnādur: rāhīdür A, Ü3. / maʿnīdür Ü2. 7a Rū: dil Ü1. 10a Nükte-i ġalaṭ: saṭr-
ı naẓm-ı hezl A, Ü2, Ü3. 11a Naẓmiyle: ẕātiyle A, Ü2, Ü3. / b metn-i ḳasd-ı Ü1. 12a Ḫalṭuñ ḫayāli: fikrüñ derūnı 
Ü3. 12, 13. beyitler A, Ü2’de Sebzī maddesindeki 4, 5. beyitlerin aynısıdır. 

9. Ḳatl-i āhū-yı nüktede gūyā 
Ṭabʿıdur selḫḫāne-i maʿnā 

10. Olmış ol nükte-i ġalaṭ-ālūd 
Mürde şemʿ-i kilīsā-yı Yehūd 

11. Sözi naẓmiyle germ-ṣoḥbetdür 
Metn-i taʿrīfi maḥż-ı ŝiḳletdür 

12. Ḥarf-ı ḫalṭuñ ḫayāli rābıṭası 
Bikr-i naẓmuñ tamām-ı vāsıṭası 

13. Ṭabʿı hem-dest-i lāşe-ḫvāre ġurāb 
Dāne-çīn-i miyāne-i çirk-āb 

14. Gerçi maḥż-ı ṣudāʿdur īrād 
Budur ol şiʿr-i nā-sütūde-sevād 

 

37 
MEVLĀNĀ RĀCĪ-İ SEYYİD 

1. Birisi de bu fırḳada māhir 
Rācī-i Seyyid ü ʿaceb şāʿir 

2. ʿĀlemüñ şāʿiri ḫar-ı gūli 
Rūstā-zāde-i Anaṭoli 

3. Olur ol şāʿir-i ġarībe-nümūn 
Şimdi İstanbūl içre dāġ-ı sükūn 

4. ʿĀlemüñ şekli naḫs-ı şūmidür 
Dāġ-ı silk-i ḳużāt-ı Rūmīdür 

5. Naẓmı yek-ḥarf u hīç maʿnādur 
Saṭr-ı tārīḫi līk aʿlādur 

                                                           
37 Başlık: Seyyid Rācī-i Anaṭolı Sākin-i İstanbul (İslāmbol A) A, Ü2, Ü3. 2a Ḫar-ı: ġalaṭ A, Ü2, Ü3. 3, 4, 6, 7, 8, 
9, 10, 11, 12, 13, 31. beyitler A, Ü2, Ü3’de yoktur. 5a Yek-ḥarf u: kim luṭf-ı A, Ü2, Ü3. 14b Gör bu vech ile: kūr-
ı Bū Cehle Ü1. 16a Kilk-i: kelb-i A, Ü2. / b ḫıtān: menişān Ü1. 18a Ḫar-ı bed-zād: bülend-īrād A, Ü2, Ü3. 19a 
Ḳāmet-i: ḫāme-i Ü2. / b püser-i: sipeh-i A, Ü2. 24a ʿArż ider olsa ger ġalaṭ-daʿvā Ü1. 26a Nükte: şuʿle Ü1. 31. 
beyitten sonra “Ġazel-i Mezbūr” Ü1. 

6. Baʿd-ezīn ey dil-i heves-medḫal 
Gerçi ber-muḳteżā-yı ḥükm-i maḥal 

7. Bu maḳūle süḫan-veri çendān 
Neng-i dildür bu muḫtaṣarda beyān 

8. Böyle bir nā-dürüst-i iẕʿānı 
Yazmadan kilk-i menḳabet-dānı 

9. Oldı naḳl-i şaḳā-yı ḫōd-sāzī 
Aṣl-ı maḳṣūd-ı nükte-perdāzı 

10. Buldı bu muḫtaṣarda naḳl-i dīger 
Līk keyhān Ḫudā-yı mülk-i hüner 

11. Tā-be-key meyl-i naḳl-i nīk ü bede 
Gelelüm biz netīceyi ṣadede 

12. Eylesün yaʿni nevk-i kilk-i dū-şāḫ 
Ŝebt-i taʿrīf-i Rācī-i küstāḫ 

13. Gerçi bālāda olmış idi tamām 
Vaṣf-ı eşʿār-ı nā-maḥal erḳām 

14. Yazar ol ḫāme-i ḳażā tevbīḫ 
Gör bu vech ile levḥa-i tārīḫ 

15. Olur ol ḥarf-ı naẓm-ı bī-hüde ʿavn 
Saṭr-ı tārīḫ-i daḫme-i Firʿavn 

16. Ḳavm-ı Lūṭ’a ider o kilk-i beyān 
Meşḳ-i tārīḫ-i rūzgār-ı ḫitān 

17. Sābıḳā olmış ol ḫayāl-ı nīgū 
Devlet-i ḳavm-i cāna sābıḳā-gū 

18. Bir zamān olmış ol ḫav-ı bed-zād 
Seg-i Aṣḥāb-ı Kehf’e kāse-nihād 

19. Olmış ol ḳāmet-i ġalaṭ-tecnīs 
Püser-i ʿŪc bin ʿUnuḳ ile celīs 

20. Dem-i evvel ider o kilk-i behem 
Ḥarf-ı tārīḫ-i rūzgārı raḳam 

21. Ola her devr-i āḫır ol mechūl 
Şekl-i müstaḳbele iderdi ḥulūl 

22. Her zamān da virüp ṣaded ḳāle 
Müntaḳil oldı ḥālden ḥāle 

23. Dem-i inşāddan ʿale’t-tertīb 
Eyledi tā bu ṣūreti taʿḳīb 

24. N’ola gösterse ol süḫan-pīrā 
Semt-i tārīḫde yed-i ṭūlā 

25. Bu nesaḳda ḫayāl-i nādire-dān 
Eylesün bir ġarībe daḫi beyān 

26. Yaʿni itsün ḫayāl-i nükte-nihād 
ʿİllet-i rū-siyehligin īrād 

27. Bir zamān eyleyüp heves taşı 
Ḫıżra olmışdı bu seyis başı 

28. Oldı çün Ḫıżr-ı fāyiżü’l-berekāt 
Kāse-gerdān-ı ḳayd-ı āb-ı ḥayāt 

29. Ḫıżr-ı reşk-i revendegī oldı 
Nāʾil-i āb-ı zindegī oldı 

30. Ḳaldı ol demde Rācī-i gümrāh 
Ẓulümāt-ı hevesde rūy-i siyāh 

31. Böyle eylerdi ol ġalaṭ-teʾyīd 
Şiʿrini dāġ-ı sīne-i tesvīd 

 

38 
MEVLĀNĀ RĀĠIB 

1. Mülket-i Rūma Āmil (ü) Ṭālib 
Birisi de bu fırḳada Rāġıb 

                                                           
38 Başlık: Rāġıb-ı Sitanbūlī A, Ü2, Ü3. 1b Birisi de: biri daḫi Ü1. 2, 3, 4, 10. beyitler A, Ü2, Ü3’de yoktur. 5b Ḥarf-
i nādīde ḫāme-i ḫudemi (ʿademi Ü3) A, Ü2, Ü3. 6b Maḳbūl u: maḳbūl A, Ü1, Ü3. 7a Raġbet-i Rūm gerçi: ḳayd-
ı raġbet egerçi A, Ü2, Ü3. 10. beyitten sonra “Ġazel-i Mezbūr” Ü1. 

2. Oldı dehrüñ o rind-i maḳbūlı 
Mā-ḥaṣal merdüm-i Sitanbūli 

3. Daḫli var semt-i naẓma gūşişde 
Sāde-levḥāne meşḳ-verzişde 

4. Güft (ü) gūy-ı ḫayālde metrūk 
Eylemişdi ṭarīḳ-i ʿilme sülūk 

5. Mekteb-i naẓma kūdek-i ʿacemī 
Ḫoş-nüvīsānedür ḫaṭ-ı raḳamı 

6. Şiʿri pā-dāş-ı ḥadd-ı tefrīde 
Semt-i maḳbūl u līk nā-dīde 

7. Raġbet-i Rūm gerçi kim maʿdūm 
Şāʿiran mülk-i Rūma itdi hücūm 

8. Yekke-tāz-ı hücūmdur bu daḫi 
Şāʿir-i mülk-i Rūmdur bu daḫi 

9. Bu da Rūmuñ sütūde-ḥarfīdür 
Dāġ-pīrā-yı rūḥ-ı ʿUrfīdür 

10. Ẕikr olınsa bu ḫalṭ-ı bī-hengām 
Budur eşʿār-ı dil-peẕīri tamam 

 

39 
MEVLĀNĀ REMZĪ-İ MEKTŪBĪ 

1. Bir de Rūmuñ sütūde-üslūbi 
Remzī-i tāze-gūy-ı Mektūbī 

2. Oldı ol nükte-senc-i siḥr-ḳarīn 
Nāz-perver ü ḫāk-i Ḳosṭanṭīn 

3. Bu da dehrüñ heves-hücūmudur 
Zübde-i şāʿirān-ı Rūmīdür 

                                                           
39 Başlık: Remzī-i Mektūbī-i Sitanbūlī A, Ü2, Ü3. 3a Dehrüñ: Rūmuñ Ü1. 7. beyitten sonra “Ġazel-i Mezbūr” 
Ü1. 

4. Ḫāmesinde nümūd-yāb ü behem 
Pīç ü tāb-ı telāş-ı ḳayd-ı raḳam 

5. Kilki maʿdūm-ı ẓarf ü nādire-gīr 
Şiʿri nā-dīde-ḥarf ü ḫoş-taʿbīr 

6. Vāriŝü’l-mülk-i nükte-i maʿdūm 
Bārek-Allāh tamām-ı şāʿir-i Rūm 

7. Budur ey ʿālemüñ heveskārı 
Nüsḫa-i intiḫāb-ı eşʿārı 

(Sin Harfi) 
 

40 
MEVLĀNĀ SEBZĪ-İ BURSAVĪ 

1. Ḥarf-gīrān-ı nükteden ekŝer 
Biri de Sebzī-i ġalaṭ-perver 

2. Nüktenüñ dāġ-ı lafẓ-meşḥūnı 
Düzd-i pūşīde-rūy-ı mażmūnı 

3. Oldı bā-iḫtilāf-ı naḳl-i rüvāt 
Nükte-perdāz-ı Bursavī bi’ẕ-ẕāt 

4. Olmış ol naẓm-ı el-ʿacāyib-rīz 
Ḫoş-nevā çün leḳāne-i pālīz 

5. Eylese ḳaṣd-ı şīve-i mażmūn 
Şiʿr-i yārāna eyleye şeb-ḫūn 

6. Ḳurtulınca elinden ol güftār 
Çeke biñ yerde zaḫm-ı sīne-figār 

7. Ḳala ol şiʿr-i ḫoş-eŝer meslek 
Vaḳf-ı ḫās hem-çü ḫāne-i leglek 

8. Aḫẕ-ı mażmūna şimdi Tāʾibdür 
Sāʾil-i naẓm-ı bü’l-ʿacāyibdür 

9. Ṭabʿı kim şiʿrde Felāṭūndur 
Ḫūnī-i ṣad-hezār-mażmūndur 

                                                           
40 Ḥarfu’s-sīn A, Ü2. Başlık: Sebzī-i Bürūsevī (Bursevī Ü3) A, Ü2, Ü3. 1b Biri de: Bursevī A, Ü2, Ü3. 1, 2, 3, 4, 5, 
6, 7, 22. beyitler A, Ü2, Ü3’de yoktur. 8b Naẓm-ı bü’l-ʿacāyibdür: naẓmü’l-ʿacāʾibdür Ü1. 9. beyitten sonra 
Reşid maddesinin 12, 13. beyitleri olan şu iki beyit geçiyor: 

“Ḥarf-ı fikrüñ derūn-ı rābıṭası 
Bikr-i naẓmuñ tamām-ı vāsıṭası 
 
Ṭabʿ-ı hem-dest-i lāşe ḫvāre-ġurāb 
Dāne-çīn-i miyāne-i çirkāb” A, Ü2, Ü3. 

10a Ḥarf-ı saṭr-ı A, Ü2, Ü3. / nīmdār u: nīmdār-ı A, Ü2, Ü3. 12a Tekrār: derkār A, Ü2, Ü3. 16a İmlādur: ehlīdür 
A, Ü2, Ü3. / b maʿnādur: maʿnīdür A, Ü2, Ü3. 17a Lafẓ-ı saṭr-ı A, Ü2, Ü3. 22. beyitten sonra “Ġazel-i Mezbūr” 
Ü1. 

10. Ḥarf-ı şiʿrinde lafẓ-ı bed-inkār 
Kilem-i nīmdār u yek ḫardār 

11. Nefs-i serd ü nā-ḫoşī el-ḥaḳ 
Türrehāt-ı terāne-i ʿaḳʿaḳ 

12. Saṭr-ı şiʿrinde nükte-i tekrār 
Lāne-i laḳlaḳ-ı firāz-ı menār 

13. Ḥabs-i mażmūna ḥarf-ı eşʿārı 
Hem-çü perde kilīm-i ʿayyārı 

14. Ṭabʿıdur ol hezār-fen-i dellāl 
Cins-i düzdīde dūşı māl-ā-māl 

15. Olur ol maḫlaṣ-ı ġalaṭ-meşḥūn 
Levŝ-i dāmān-ı şāhid-i mażmūn 

16. Ṭabʿ-ı ḫoş-dest-i naẓm-ı imlādur 
Rāyegan düzd-i cins-i maʿnādur 

17. Lafẓ-ı şiʿrinde nükte-i meşhūr 
Vesme ber-ebruvān-ı merdüm-i kūr 

18. Ṭabʿı gāhī ki naẓma rāġıb olur 
Raḫne-endāz-ı şiʿr-i Ṭālib olur 

19. Nice Ṭālib o rind-i nükte-naṣīb 
Ṭālib-i Rūm ü üstād-ı edīb 

20. ʿĀlemüñ ḫoş-edā vü maḳbūli 
Ṭālib-i Rūmī vü Sitanbūlī 

21. Vaḳf-ı yaġmā-keşān ḫayāl-i hücūm 
Aña dīvān-ı naġz-ı Ṭālib-i Rūm 

22. ʿAdd olınsa bu şīve-i maḳbūl 
Budur eşʿār-ı Sebzī-i meçhul 

41 
MEVLĀNĀ SEZĀYĪ 

1. Ḥāl-i müstaḳbel ü dem-i māżī 
Birisi de Sezāyī-i ḳāżī 

2. Ṭutar anuñ tekellümin maḳbūl 
Ḫoş-edāyān-ı şehr-i İstanbūl 

3. Reviş-i ṣakkda ḫoş-ʿibāretdür 
Ṣalb-i mażmūna şiʿri ḥüccetdür 

4. Olur ol naẓm-ı aḳdesi ḫāme 
Kūr-ı Bū Cehl içün vaḳıf-nāme 

5. N’ola ṭutsa selīṭa-i mażmūn 
Şiʿrini ḥüccet-i ṭalāḳ-nümūn 

6. Yazar ol ḫāme-i ġalaṭ-erḳām 
Ṣalb-i maʿnāya ḥüccet-i aḥkām 

7. Şiʿri kim dāġ-ı nükteye ṣıladur 
Cins-i mażmūna vaḳf-ı mürseledür 

8. Olmış ol naẓm-ı cild ḫar-ı evrāḳ 
ʿAbd-ı mażmūn içün sefīr-i ʿatāḳ 

9. Nüsḫa-i şiʿri ṭurfa-müsvedde 
Ġalaṭāṭ-ı sicill-i āb-zede 

10. Eylese ṭabʿı ḥüccet-ārāyı 
Ṣalb ider ḥarf ḥarf maʿnāyı 

11. O süḫan kim anuñ maḳālesidür 
Süḫanuñ vācibü’l-izālesidür 

12. Bulmaz ol nükte ṣūret-i imlā 
Müstehāḳ olmayınca ṣalbe o tā 

13. Süḫan-i şiʿrin itmedin mektūb 
Şāḫ-ı kilke ider ḳażā maṣlūb 

                                                           
41 Başlık: Sezāyī-i Ḳāżī-i (ol A) İstanbūlī A, Ü2, Ü3. 1b Birisi de: Rūmda hem Ü1. 2, 12, 15. beyitler A, Ü2, Ü3’de 
yoktur. 3b Şiʿri: şimdi A, Ü2. 5a N’ola ṭutsa: ṭutar añuñ Ü1. 7a Şiʿri: şiʿrini Ü1. 15. beyitten sonra “Ġazel-i 
Mezbūr” Ü1. 

14. Anda maṣlūb şāhidān-ı raḳam 
Şāḫa-i ṣalbdur meger o ḳalem 

15. Meclis-i güft (ü) gūda bulsa niẓām 
Budur ol şiʿr-i vācibi erḳām 

 

42 
MEVLĀNĀ SELĪM ʿALĪ ÇELEBİ 

1. Bu gürūhuñ ḥarīf-i ḫoş-nesebi 
Birisi de Selīm ʿAlī Çelebi 

2. Oldı dirler bunı da ehl-i uṣūl 
Sāye-perver ü şehr-i İstanbūl 

3. Ḫaṭṭı var iḫtirāʿ-ı maʿnādan 
Behresi var zemīn-i inşādan 

4. Gül-i bāġ-ı ḫayāli tāze vü ter 
Ġayret-i mülk-i sebzedār-ı dīger 

5. Nükteden bā-naṣīb ü ḫōş-vāye 
Şiʿri levḥ-i ḳażāya pīrāye 

6. Semt-i naẓmuñ ḥarīf-i ḫoş-raḳamı 
Rūzgāruñ edīb-i ḫoş-ḳalemi 

7. Şiʿri bī-dāġ-ı intiḫāb olmış 
Dāḫil-i merkez-i niṣāb olmış 

8. Tāze-gūdur bu ṭabʿ-ı nükte-nedīm 
Eylemez iltifāt-ı ṭarz-ı ḳadīm 

9. Baʿde meşḳ-i veṭīre-i muʿtād 
Budur ol şiʿr-i ʿanberīne sevād 

                                                           
42 Başlık: Selīm ʿAlī el-İstanbūlī A, Ü2, Ü3. 2, 3, 9. beyitler A, Ü2, Ü3’de yoktur. 8a Bu: o A, Ü3. 

43 
MEVLĀNĀ SĀMİʿĪ ÇELEBİ 

1. Bir de Rūmuñ ferīd ü zenc-lebi 
Birisi daḫi Sāmiʿī Çelebi 

2. Ḫoş-nümādur süḫanda māhirdür 
Bu da İstanbūl içre şāʿirdür 

3. Şehrüñ ol rūzgār-dīdesidür 
Sāde-rū ḳısmınuñ güzīdesidür 

4. Ṭabʿı āsūde-gerd-i nükte-i pār 
Şiʿri hem-dest-i şāhid-i bāzār 

5. Kendi ʿālem-nişīn ü hercāyī 
Naẓmı hem-dūş-ı dāġ-ı rüsvāyī 

6. Şiʿr-i Rıfḳī gibi ġalaṭ-ārā 
Ġaŝeyān-ı ṭabīʿat-ı maʿnā 

7. Cins-i naẓmuñ beyān-ı çespānı 
Māye-i rūy-ı dest-i dükkānı 

8. Olmış ol şiʿr-i bü’l-ʿaceb-maʿnā 
Sebeb-i ẕevḳ-i zümre-i şuʿarā 

9. Görse ol naẓm-ı dil-keşin her-bār 
Olur inzāl-ı muġlim-i güftār 

10. Şiʿre kim raġbet-i tamām eyler 
Nükteyi vaḳf-ı iḥtilām eyler 

11. Gāh gāhī ki fikr-i mürteheni 
Alsa dest-i ḫayāle ger süḫeni 

                                                           
43 Başlık: Maḫdūm Zorba Ḥasan Aġa-zāde Ṣāmī-i Çelebi el-İstanbūlī A, Ü3. / Sāmī-i Çelebi el-İstanbūlī 
Maḫdūm Zorba Ḥasan Aġa-zāde Ü2. 1a Bu gürūhuñ ḥarīf-i ẕi-ḫalebi (zenc-lebi A, Ü3) A, Ü2, Ü3. 2, 3, 26, 27. 
beyitler A, Ü2, Ü3’de yoktur. 6b Maʿnā: dünyā Ü1. 8a Bü’l-ʿaceb maʿnā: ʿaḳl-ı küll imlā Ü1. / b sebeb-i ẕevḳ-
i: nüsḫatü’l-ʿayş-ı Ü1. 9a Görse ol: göricek Ü1. 11a Fikr-i: ẕikr-i A, Ü2. 20, 22, 23, 25. beyitler Ü3’de yoktur. 
21a İtmiş: eyler Ü1. / b vaḳf-ı bālīni: dāmen-ālūd-ı A, Ü3. / rāż-ālūd-ı Ü2. / itmiş: eyler Ü1. 22a Varup: ṣarup 
A, Ü2. 23b Şīve-i vādī-i: ruḫṣat-ı şīve-i A, Ü2. 24a Eylemiş şiʿr-i tabʿī ṣoñra hemīn A, Ü2, Ü3. 26. beyit; 

“Müncemid oldı żarṭa-i maʿkūs 
Oldı minbaʿd-ı Rıfḳī-i menḥūs” A, Ü2, Ü3. 

12. Elf-i saṭr-ı naẓm-ı ḫoş-merkez 
Ola destinde mıṭraḳ-ı mihrez 

13. Māliş itdükce mıṭraḳ-ı meẕkūr 
Ola pür-iḥtilām-ı dūr-ā-dūr 

14. İşte şāʿir olınca öyle gerek 
Nükte-dān ḫoş-ḫayāl ü nükte-derek 

15. Ḫıṭṭa-i Rūmda olup sāʿir 
İltifāt ü mekārime dāʿir 

16. Ṣıla-i şiʿri görmedük illā 
Bu cenāb-ı kerem-şiʿārda tā 

17. Nāḳılān-ı ġarāʾib-i ʿālem 
İtdiler bir rivāyet-i mübhem 

18. Sāmiʿī sehv ile meger bir gün 
Çaldı bir żarṭa-i ġarībe-nümūn 

19. Oldı ol żarṭa-i ġarībe-nesīm 
Müḥtelīm sāz-gīr-i heft-iḳlīm 

20. İtdi ol żarṭa çarḫ-ı peyvesti 
Mihrez-i çarḫuñ oldı hem-desti 

21. Kīr-i Merrīḫi hem tamām itmiş 
Vaḳf-ı bālīn-i iḥtilām itmiş 

22. Varup eyler o göz tāze-nümūn 
Zühreyi iḥtilām-ı dīger-gūn 

23. Baʿd-ezīn eyler ol sütūde-nihād 
Şīve-i vādī-i dīger-īrād 

24. Ḳor heves-sencī-i ḫayāli hemīn 
Żarṭayı bir ġarīb şekle ḳarīn 

25. Ṣarf idüp anı ʿillet-i nabża 
Yaʿni dām-ı keş-ā-keş-i ḳabża 

26. Müncemid eyleyüp o rīḥi tamām 
Nām ider aña Rıfḳī-i ḫoş-kām 

27. Baḥŝ-ı naẓmında didi ehl-i temīz 
Böyledür şiʿr-i vāhime-engīz 

(Şin Harfi) 
 

44 
MEVLĀNĀ ŞEYḪĪ-İ BŪRNĀZ 

1. Rūmda şāʿir-i ġalaṭ-perdāz 
Birisi daḫi Şeyḫī-i Būrnāz 

2. Didiler rāst-nāḳilān-ı süḫen 
Mevlidin ḫıṭṭa-i Midilli’den 

3. Bu da ʿaṣruñ ḫoş-āzmūnıdur 
Devletüñ vaʿde-i kümūnıdur 

4. Şiʿri mażmūna meslek-i merʿī 
Ġalaṭāṭ-ı sefīr-i nā-şerʿī 

5. Semt-i naẓmuñ ġalaṭ-rüsūmıdur 
İftiḫār-ı ḳużāt-ı Rūmīdür 

6. Yaʿni zuʿmınca ol da şāʿirdür 
Şiʿr ü inşāda ḫayli māhirdür 

7. Nākil-i şiʿr-i el-ʿacāʾibdür 
Rāvī-i nükte-i ġarāʾibdür 

8. Gerçi ṭaʿrīfi maḥż-ı ŝıḳletdür 
Līk ammā ġarīb-i ḥikmetdür 

9. Şiʿrin eylerdi dil-nişīn taʿbīr 
Burnı olmasa māniʿ-i taḥrīr 

10. Kūh-ı Ḳāf olsa da ider nā-būd 
Burnı itdükçe sāyesin maḥdūd 

11. Ḫoş-edādur n’ola iderse sükūt 
Besdür aña terāne hāy-ı burūt 

                                                           
44 Ḥarfü’ş-şīn A, Ü2. Başlık: Şeyḫī-i Būrnāz Ḳāżī A, Ü2, Ü3. 1a Rūmda şāʿir-i: vādī-i şiʿrde A, Ü3. / ġalaṭ: süḫen 
Ü1. 2, 3, 4, 5, 6, 7, 8, 13, 15. beyitler A, Ü2, Ü3’de yoktur. 11. beyit Ü1’de yoktur. 12a O enf-i: burūt-ı A, Ü2, Ü3. 
14b Tırāş: telāş A, Ü2, Ü3. 



TEŞRÎFÂTÜ’Ş-ŞU’ARÂ   92 
 

12. Bed-ṣadūdur o enf-i nā-ehli 
Hem-çü sūr nā-yı sūr-ı Bū Cehli 

13. Cāy-ı āsāyiş ola dehre ḳaçan 
Kūşe-i enfin itse sāye-figen 

14. Kecḫayālī-i ṭabʿın eyler fāş 
Saṭr-ı şiʿrinde lafẓ-ı herze-tırāş 

15. İrse encāme ṭayy-ı efsāne 
Budur ol şiʿr-i üstadane 

 

45 
MEVLĀNĀ ŞEYḪĪ MERḤABA-ZĀDE 

1. Bu gürūh-ı ġalaṭ-muʿammāda 
Biri hem Şeyḫī Merḥabā-zāde 

2. Köhne-efsāne-gūy u köhne-mekīn 
Şehr-i İstanbūl içre kūşe-nişīn 

3. Bu da ʿaṣruñ ġalaṭ-rüsūmıdur 
Sāde-levḥ-i ḳużāt-ı Rūmīdür 

4. Şiʿri ne ḫoş-zemīndür ne saḳīm 
Belki hem-dest-i rūzgār-ı ḳadīm 

5. ʿĀlemüñ köhne nev-rüsūmıdur 
Hem-ʿayār-ı ḳużāt-ı Rūmīdür 

6. Olmış ol şiʿr-i Ḥamza-nāme-zemīn 
Rūzgāriyle gāhvāre-nişīn 

7. Belki ol müfredāt-ı āb-zede 
Nüsḫa-i ṭıbba köhne-müsvedde 

8. Virdi saḳmūniyā-yı lafẓ-ı maḳāl 
ʿĀleme ḥükm-i şerbet-i ishāl 

                                                           
45 Başlık: Dīger Şeyḫī Merḥaba-zāde el-İstanbūlī A, Ü2, Ü3. 1a Ġalaṭ-muʿammāda: heves-temennāda A, Ü2, 
Ü3. 2, 3, 6, 7, 8, 13. beyitler A, Ü2, Ü3’de yoktur. 5. beyit Ü1’de yoktur. 9b Köhne-çīde: nārsīde A, Ü2, Ü3. 10a 
Fenn-i ṭıbda egerçi alādur Ü1. 11a ʿİlletdür: laʿnetdür A, Ü2. / töhmetdür Ü3. / b ṭutki: çünki Ü2. 

9. Gāh tārīḫ ü geh ḳaṣīde ider 
Beẕl-i eŝmār-ı köhne-çīde ider 

10. Vādī-i ṭıbb u ṣakkda aʿlādur 
Ḫaṭṭ-ı şiʿri dürüst imlādur 

11. Şiʿri bī-dāġ-ı ḥarf-ı ʿilletdür 
Ṭut ki mażmūn-ı levḥ-i ḥüccetdür 

12. Nüsḫa-i şiʿrin itmede her-bār 
Fi’l-meŝel ḥüccet-i ṣaḥīḥ-ʿayār 

13. Dehre virür bu şiʿr-i tāze-eŝer 
Ḥabb-ı ishāl deñlü ḥükm-i dīger 

 

46 
MEVLĀNĀ ŞEFĪʿĪ SEYYİD 

1. Bu gürūh içre nükte-ver sāḥir 
Bir de Seyyid Şefīʿī-i şāʿir 

2. Oldı bu şāʿir-i Balāṭ-mesken 
Şāʿir-i tāze-gūy-ı tāze-süḫen 

3. N’ola ger olsa dīr gūy-i edā 
Dürr-i sencīde az olur ammā 

4. Ḫoş-nüvīs ü tamām ḫoş-güftār 
Fārisīdān u Bū ʿAlī-miḳdār 

5. Fārisü’l-ḫayl-i nükte-perdāzī 
Semt-i naẓmuñ edīb-i mümtāzı 

6. Saṭr-ı naẓm-ı ḫayāl-i naḳḳādı 
Sırr-ı ḫaṭṭ rūzgār-ı āzādī 

7. Çünki taʿrīfi bulamaz encām 
Budur eşʿār-ı bī-naẓīri tamam 

 

                                                           
46 Başlık: Seyyid (es-Seyyid A) Şefīʿī-i el-İstanbūlī A, Ü2, Ü3. 2, 3, 7. beyitler A, Ü2, Ü3’de yoktur. 

47 
FETVĀ-NÜVĪS-İ ṢOFYA ŞEHDĪ 

1. Rūmuñ üstād-ı ʿaḳl-ı külltābı 
Şehdī-i tāze-gūy-ı ʿAyntābī 

2. Sebz-i nāzuñ ḫayāl u meh-çehri 
ʿĀlemüñ āfitāb-ı ḫoş-behri 

3. Şāhidi naẓmınuñ debīr-edā 
Vaṣf-ı gīsū vü rūyını meŝelā 

4. Kātib-i çīre-dest-i bāġ-ı ḳalem 
Eylese levḥ-i rūzgāra raḳam 

5. Şuʿle-i mihr olup ḫaṭı yek-tīr 
Zülf-i şebden ide aña taḥrīr 

6. Ṣofiyede anı ḥakīm-i ezel 
İtmiş iftā-maḥall u ṣadr-ı ecel 

7. Şiʿri ʿālem-pesend ü tāze-raḳam 
Şāḫ-ı güldür meger elinde ḳalem 

8. Ki ider feyż-i kilk-i muʿcize-fāş 
Bāġ-ı levḥ-i ḫayālini gül-pāş 

9. Böyle eyler ḫayāl-i ḫoş-rāyı 
Ṭarz-ı eşʿār-ı ʿālem-ārāyı 

 

Ġazel-i Şehdī-i Süḫan-Pīrā 

Mefʿūlü / Fāʿilātü / Mefāʿīlü / Fāʿilün 

1. Fāş itdi ḫalḳ-ı ʿāleme rāz-ı nihānumı 
Gözden bıraḳdum ʿāḳıbet eşk-i revānumı 

2. Bīhūde gird-i gūçe-i bāzār ḥayretüm 
Bilmem cünūn-ı ʿaşḳ ile sūd u ziyānumı 

                                                           
47 Yalnız Ü1’de yoktur. 1a Tābı: yābı Ü3. 2a Sebz-i: Sebz ü Ü3. 3b Rūyını: rūdını A, Ü2. 9. beyitten sonra gelen 
Şehdīʿye ait gazel Ü3’de yoktur. 

3. Ḳavs-i ḳuzaḥ degül görinen āsumānda 
Çarḫ-ı berīne aṣdı zamāne kemānumı 

4. Ol murġ-ı per-şikeste-i gülzār-ı miḥnetüm 
Ḫār-ı cefāda yapdı felek āşiyānumı 

5. Şehdī o şāh-ı ḥüsne fedā itmedür ġaraż 
Mühlet virüp Ḫudā eger almazsa cānumı 

 

48 
MEVLĀNĀ ŞEHRĪ 

1. Bu gürūh içre feylesōf-nihād 
Birisi daḫi Şehrī-i üstād 

2. Şarḳdandur zemīn-i mevlūdi 
ʿĀlemüñ rind-i tāze-peymūdi 

3. Līk ammā o rind-i pāk-edā 
Şehr-i İstanbūl içre buldı nemā 

4. ʿUrfī-i Rūmdur ʿaceb mi eger 
İtse ibdāʿ meslek-i dīger 

5. Ḫaṭṭ-ı naẓmında nükte-i meşḥūn 
Metn-i beytü’l-ḳaṣīde-i mażmūn 

6. Ṭabʿ-ı derrāki bā-hezār-ı hücūm 
Terbiyet-yāb-ı Nefʿī-i merḥūm 

7. Mülk-i mażmūna ol sütūde-nihād 
Ser-firāz ü güzīde-i efrād 

8. Ṭabʿı itdükçe nükte-peyvesti 
Naẓm-ı Ṭarzī’nüñ oldı hem-desti 

9. Oldı ṭabʿ-ı ḫayāli maʿlūmı 
Muʿciz-āŝār-ı mülket-i Rūmī 

                                                           
48 Başlık: Üstād-ı Maʿnī-ṭırāz Şehrī el-İstanbūlī A, Ü2, Ü3. 2, 3, 15, 16, 18. beyitler A, Ü2, Ü3’de yoktur. 4b 
Meslek-i: mülket-i Ü3. 6a Bā-hezār-ı hücūm: bā-ḫuṣūṣ u ʿumūm Ü1. / b terbiyet: perveriş Ü1. 7a Nihād: 
nijād A, Ü2, Ü3. / b ser-firāz ü: şimdi oldı A, Ü2. 9a Ḫayāli: netīce Ü1. 10a Ḫıṭṭa-i: mülket-i A, Ü2, Ü3. 12b 
Rūmda tāze-gūy-ı ḫoş-erḳām Ü1. 17a Sāyirin: sātirīn A. / b vaḳti geldükde eylesün īrād Ü1. 



TEŞRÎFÂTÜ’Ş-ŞU’ARÂ   96 
 

10. Ḫıṭṭa-i Rūmda şāʿir-i şiʿār 
Şāʿirān gerçi kim ḳaṭār ḳaṭār 

11. Līk ber-vefḳ-i ḥaḳ-şināsānı 
Cümle maʿdūddur ḫoş-elḥānī 

12. İki üçdür bu fırḳa içre tamām 
Şāʿir siḥr-senc ü ḫoş-erḳām 

13. Bunda ser-meşḳ-i levḥa-i taʿdād 
Evvelā biri Ṭarzī-i üstād 

14. Mülk-i Rūmuñ ḥarīf-i ḫoş-behri 
Ŝāniyen merd-i nükte-ver Şehrī 

15. Daḫl olınmaz zemīn-i maʿnāda 
Mücmelen Nāʾilī-i üstāda 

16. Vāridāt-ı süḫanda nādire-cūy 
Bir cihetden Nedīm-i safsaṭa-gūy 

17. Sāyirin ḫāme-i ḳażā-i irşād 
Hep maḥallinde eylesün īrād 

18. Olma bu güft gūydan ġāfil 
Budur eşʿār-ı Şehrī-i ʿāḳil 

 

49 
MEVLĀNĀ ŞEKĪBĪ-İ MÜNECCİMÜÑ 

1. ʿİllet-i ḥikke faḫr-ı ehl-i uṣūl 
Biri daḫi Şekībī-i mechūl 

2. İ..enüñ ol nedīm-i maḳbūli 
Sāye-perverde-i Sitanbūli 

3. Saʿd ü naḫs-ı sipihre vāṣıldur 
Ṭabʿı semt-i nücūma māʾildür 

                                                           
49 Başlık: Şekībī-i Müneccimüñ el-İstanbūlī A, Ü2, Ü3. 2, 3, 4, 5, 15. beyitler A, Ü2, Ü3’de yoktur. 6a Āsumān-
ı: rūzgār-ı Ü1. / b rūzgār-ı: āsumān-ı Ü1. 10a Heykel-i: heyʾet-i A, Ü2, Ü3. 11a ol ʿadīm-i naẓīr: eyleyüp taʿbīr 
Ü1. 13b Çıḳar: olur Ü3. 

4. Olmış ol tāze-gūy-ı bezm-i cihān 
Zühāle ser-müneccim-i dīvān 

5. Gösterür rūzgār-ı maḥrūre 
Semt-i teşḫīṣ-i ḥükm-i ḳārūre 

6. Kevkeb-i naḫs-ı āsumān-ı ʿulūm 
Zübdetü’l-ʿaṣr-ı rūzgār-ı nücūm 

7. Heykel-i ḥikke-i süḫan-dānī 
Cereb-āmūz-ı ḫāriş erzāni 

8. Ḥuḳne terkīb ü ḥikke istiʿdād 
Kīr-i kāş-ı salīṭa-i īrād 

9. Ḳalemi şaḫṣ-ı naẓma şāḫa-i ṣalb 
Ḫāne-perver devāʿ-i cūʿü’l-kelb 

10. Olmış ol heykel-i ġarībe-nümūd 
Hem-sirişt-i ḳadīd-i deyr-i Yehūd 

11. Gāh ider şiʿrin ol ʿadīm-i naẓīr 
Dehen-i bāz-gūneden taḳrīr 

12. Ol sebebden o şiʿr-i maʿnīdār 
Gāh mevzūn ü gāh nā-hencār 

13. Ruḫṣat-ı keyf olursa rāh-nümūn 
Nefes-i şiʿri hep çıḳar mevzūn 

14. Dāġdur dāġ-ı ʿillet-i ḳabża 
Kim baḳar nā-dürüstī-i nabża 

15. Mā-ḥaṣal ey dil-i heves-fersā 
Budur ol şiʿr-i dil-firīb imla 

50 
MEVLĀNĀ ŞEVḲĪ 

1. Bu gürūhuñ tamām-ı meşġūli 
Biri de Şevḳī-i Sitanbūlī 

2. Ḥāliyā ol mühendis-i devrān 
Ṣadr-ı iḳbāle kātib-i dīvān 

3. Şiʿr ile āzmāyişi vardur 
Ṭabʿınuñ ḫoş-güşāyişi vardur 

4. Meclis-ārā-yı nükte-dānidür 
Şiʿri hem-rütbe-i maʿānidür 

5. Şiʿri bī-ḳayddur tekellüfden 
Ṭabʿı bī-vāyedür teʾessüfden 

6. Ṭabʿı bilmez hücūm-ı kār nedür 
Celb-i mażmūn-ı müsteʿār nedür 

7. Raġbet itmez ḫayāl-i meşḥūna 
Vaḳti yoḳ iḫtiraʿ-ı mażmūna 

8. Siḥr ider ṭabʿı istese yek-bār 
Līk bilmez tekellüf-i güftār 

9. ʿUrfī-i Rūmdur zamān-ı maḳāl 
Līk yoḳ vaḳt-i iḫtirāʿ-ı ḫayāl 

10. Şiʿri elmās-pāre-i taʿbīr 
Ṭabʿı bilmez tekellüf-i taḳrīr 

11. Eyler itdükçe maʿnī-i mümtāz 
Ḥarf-ı şiʿrin bu gūne levḥa-ṭırāz 

                                                           
50 Başlık: Kitābdan Nükte-perver Şevḳī Çelebi el-İstanbūlī A, Ü2, Ü3. 2, 8, 9, 10, 11. beyitler A, Ü2, Ü3’de 
yoktur. 5a Şiʿri: naẓmı Ü1. 7a Meşḥūna: mevzūna Ü2. 

51 
MEVLĀNĀ ŞĀNĪ 

1. Erżurūmī ḥarīf-i ḫoş-edā 
Biri hem Şānī-i sütūde-edā 

2. Ṭabʿı nāzük ḫayāli nādire-fer 
Bezm-i maʿnā sürūde rāmiş-ger 

3. Olmış ol şāʿir-i ġarībe-şiʿār 
Erżurūma henüz defterdār 

4. Şiʿri ġāyet laṭīf ü mevzūndur 
Mūcid-i ḫoş-nikāt-ı meşḥūndur 

5. Naẓmı gerçi selīs ü raʿnādur 
Semt-i tārīḫde ḫoş-edādur 

6. Cümle manẓūrımuz olan eşʿār 
Naẓm-ı zībā ḫayāl ü ḫoş-hencār 

7. Cümleden birisi każā-tevbīḫ 
Lafẓ-ı iʿcāz-ı ẓarf ol tārīḫ 

8. Nūr-ı evvel ẓuhūr-ı Rebbānī 
Ḥarf-i metn-i velādet-i ḫānī 

9. Oldı el-ḥaḳ o naẓm-ı nādire-fen 
Dāġ-ı tārīḫ-i müşkilāt-ı süḫen 

 

Tārīḫ-i Meẕkūr 

Fāʿilātün / Fāʿilātün / Fāʿilātün / Feʿilün 

Didiler tārīḫ-i mevlūdın anuñ Şānī gibi 
Nūrdur geldi Muḥammed ṣulb-i İbrāhīmden 

(H. 1051 / M. 1641) 

                                                           
51 Başlık: Erżurūmī Şānī Efendi Defterdār A, Ü2, Ü3. 1, 3, 4. beyitler A, Ü2, Ü3’de yoktur. 2. beyit Ü1’de yoktur. 
5a Gerçi: pāki Ü1. / b Ṭarz-ı tārīḫi līk aʿlādur Ü1. 7b Lafẓ-ı: şiʿr-i Ü1. / ẓarf: ḥarf Ü1. 9a O: bu Ü1. / b dāġ-ı: 
ḥāl-ı A, Ü2, Ü3. 9. beyitten sonraki bir beyitlik “Tārīḫ-i Meẕkūr” A, Ü2, Ü3’de yoktur. 

(Ṣad Harfi) 
 

52 
ṢIDḲĪ-İ NİŞĀNĪ 

1. Şiʿri kim reşk-i dil-sitānidür 
Biri hem Ṣıdḳī-i Nişānīdür 

2. Olmış ol fikret-i ḫayāl-nümūn 
Vāriŝü’l-mülk-i kişver-i mażmūn 

3. Ṭabʿ-ı kim māye-i beyān virür 
Ḥarf-i iʿcāzdan nişān virür 

4. Olmış ol şiʿri bü’l-ʿaceb imlā 
Rūy-pīrā-yı ḳālib-i maʿnā 

5. Semt-i naẓma ḫayāl-i mümtāzı 
Melikü’l-mülk-i nükte-perdāzī 

6. Olmış ol nükte-i ḫıred-ʿunvān 
Rāst-miʿyār-ı pelle-i ʿirfān 

7. Mā-ḥaṣal ey dil-i heves-fercām 
Budur eşʿār-ı dil-peẕīri tamam 

 

53 
MEVLĀNĀ ŞEYḪ ṢĀBİR-İ PĀRSĀ 

1. Biri hem semt-i nüktede ḫoş-sāz 
Ṣābir-i Pārsā-yı nükte-ṭırāz 

2. Olmış anuñla reşk-i kāşāne 
Gelibolı’da mevlevīḫāne 

3. Gelibolı’da yaʿni kim ḥālā 
Mevlevī şeyḫidür o ḫoş-edā 

                                                           
52 Başlık: Nādire-dān-ı ʿ Ālem-i Ṣıdḳī Paşa-yı Nişānī A, Ü2, Ü3. Ḥarfu’ṣ-ṣād A, Ü2. 1a Dil-sitānidür: dāsitānidür 
Ü3. 4a Olmış ol: nükte-i Ü1. / b rūy: rūḥ Ü1, Ü3. 6b ʿİrfān: iẕʿān Ü1. 7. beyit A, Ü2, Ü3’de yoktur. 
53 Başlık: Der-taʿrīf-i Şeyḫ-i Mevlevīḫāne-i Gelibolı Sābir-i Pārsā A, Ü3. / Der-taʿrīf-i Ṣābir-i Pārsā Şeyḫ-i 
Mevlevīḫāne-i Gelibolı Ü2.1a Hem: de Ü1. 4, 5. beyitler A, Ü2, Ü3’de yok. 6a Dil-i: dili Ü1. 

4. Hele maʿnāda ḳīl ü ḳāldadur 
Şiʿri hem merkez-i kemāldadur 

5. Sālik-i tāze semt-i maʿnāye 
Meclis-i güft (ü) gūda ḫoş-vāye 

6. Merkez-i nüktenüñ dil-i ḫāli 
Noḳṭa-i müstaḳīm-i aḥvāli 

7. Luṭf-ı ṭabʿından eyler istiʿfā 
Pārsāyān-ı ʿālem-i maʿnā 

8. Mülk-i naẓmuñ ḥarīf-i kişveridür 
ʿĀlemüñ merdüm-i ḳalenderidür 

9. Pārsā-yı hüner ki ursa sezā 
ʿĀleme p..t-i pāy-ı istiġnā 

10. Dilin ol baḥre āşinā eyler 
Leked-i pāy ile şinā eyler 

 

54 
ŞİKĀYET-İ EVŻĀʿ-I RŪM 

1. Bu nasaḳda dil-i heves-perver 
Baḫtdan böyle şekve itdi dīger 

2. Reşk-i reşkā hezār ṣadr-ı şikā 
Ey dil ü çeşm-i mevce-rīz işkā 

3. Āh kim olsa baḫt-ı üftāde 
Dāmgāh-ı ḳażādan āzāde 

4. Olsa bu ṭāliʿ-i ġalaṭ-teşyīd 
Vāye-yāb-ı niyāyiş-i tecrīd 

                                                           
54 A, Ü2, Ü3’de “Ṣābir-i Pārsā“ maddesinin devamı, Ü1’de ise; “Şikāyet-i Evżāʿ-ı Rūm“ başlığı altında devam 
ediyor. 1, 20, 21. beyitler A, Ü2, Ü3’de yoktur. 2b İşkā: şikā Ü3. 4b Tecrīd: taḳlīd Ü1. 8a Ḳafādur: ḳażādur Ü2, 
Ü3. 10a Şimdi: oldı Ü1. / b oldı: şimdi Ü1. 12a Olmaya: olmasa Ü1, Ü2, Ü3. 14b Ṣunʿī-zāde-i: ḫām-ı dāver-i Ü1, 
Ü3. 16, 18, 27. beyitler Ü1’de yoktur. 17a Mehter-i: dāver-i Ü1. 18b Edā: devā A. 22b Rūmda ḳāżīü’l-ḳuḍāt 
olan dūnun Ü1. 23a Ḥīz-i i..e: i..e-ḥīz Ü2. / ṣadr-ı i..e Ü1. / b ider: olur Ü1. 

5. Olmasa meslek-i tereddüdde 
Olsa āzāde-ser tecerrüdde 

6. Beni ṣalmış o semte rūz-ı diger 
Fāʿil-i muṭlaḳ-ı każā vü ḳader 

7. Ol ki hem-dest-i ḫırs u hem-ḫardur 
Anda pā-dāş ü hem berāberdür 

8. Gāv u ḫar anda hem-ḳafādur hep 
Nāʾil-i rütbe-i każādur hep 

9. Olur anda nümūne-i tecnīs 
Gāv-ı Ādemle ḫırsek-i İblīs 

10. Bā-ḫuṣūṣā ki şimdi semt-i ḳażā 
Oldı hem-destān-ı rūz-ı cezā 

11. Oldı dehrüñ o cins-i bedkārı 
Kes-meḫar bir metāʿ-ı bāzārı 

12. Rūz-ı maḥşerde olmaya hem-vā 
ʿAḳd-ı tevḳīt-i rūzgār-ı ḳażā 

13. Cümle nā-ehl müstefīd andan 
Rū-nümā beyʿ-i men yezīd andan 

14. Anı bir şekle eyledi maḳrūn 
Ṭamaʿ-ı Ṣunʿī-zāde-i meʾbūn 

15. Eyledi irtişā-yı germ-rıżā 
Ālet-i i..e oldı şimdi ḳażā 

16. Oldı rüşvet-tamām pür-raġbet 
Māye-i ẕevḳ-i i..edür rüşvet 

17. Şimdi oldı o mehter-i i..e 
Mālikü’l-mülk-i kişver-i i..e 

18. Oldı ḥālā vesīle-baḫş-ı ḳażā 
Kethüdā-yı ẓarīf (ü) i..e-edā 

19. İ..e oldı sipihre hem-sāye 
Sāye ṣaldı o deñlü dünyāya 

20. ʿUnṣūr-ı ümmehāt p..t oldı 
Baʿz-ı cins-i ḳużāt p..t oldı 

21. Şeyḫ meʾbūn mürīd (ü) ʿābid p..t 
Gālibā oldı hem ʿUṭārid p..t 

22. Ḥaḳ belāsın vire o meʾbūnuñ 
İ..e Ṣunʿī didikleri dūnuñ 

23. Bu gürūhı o ḥīz-i i..e verek 
Tīh-i ḥırmān-nişīn ider giderek 

24. Bir ālāy hīzī ol ġalaṭ-teʾyīd 
Eyledi levŝ-i dāmen-i taḳlīd 

25. O ġalaṭ-rev ki olmaz i..e-rıżā 
Eylemez anı mustaḥaḳḳ-ı ḳażā 

26. İtmeye ol ki i..e-peyvestī 
Anuñ itmez każā-yı hem-desti 

27. Nīce p..t olmasun ḳużāt-ı faḳīr 
Olınur şimdi p..ta hep tevḳīr 

 

55 
MEVLĀNĀ ṢAFVETĪ 

1. Bu gürūhuñ tamām-ı ḫoş-nesebi 
Birisi daḫi Ṣafvetī Çelebi 

2. Şiʿri dāġ-ı derūn-ı çarḫ-ı denī 
Perveriş-yāb-ı nükte-i maʿnī 

3. Kişver-i Rūm-ı naẓma hem gūyā 
Ḥarf-ı mażmūnı muḥteşem monlā 

4. ʿĀlem-i naẓma Ḫusrev-i Dehlev 
Mülket-i Rūm-ı cūda Ḥātem-i nev 

                                                           
55 Başlık: Der-taʿrīf-i Maḫdūm Kerīm-i Ṣafvetī Efendi A, Ü2, Ü3. 3b Monla: imlā Ü3. 4a ʿĀlem-i naẓma: ʿāleme 
naẓm-ı Ü3. 7a Her: meh Ü1, Ü3. 8b ʿĀriyet-i: ġāret-i Ü3. 11a Yoḫsa: yoḳsa A, Ü2. 12a ʿİbārātı: ḫayālātı Ü1. / b 
ḫayālātı: ʿibārātı Ü1. 14b Eḫlāf: eslāf Ü1. 15. beyit A, Ü2, Ü3’de yoktur. 15. beyitten sonra gelen “Ġazel-i 
Mezbūr” başlığı altındaki bir beyit A, Ü2, Ü3’de yoktur. 

5. Gül-i mażmūnını ṣabā gāhī 
İtse Keşmīre tuḥfe-i rāhi 

6. Ṣalmadın daḫi sāye-i teʾŝīr 
Ola gül-rīz-i dāmen-i Keşmīr 

7. Rūḫ-ı bikr-i ḫayāli her cāda 
Ġāze-i istiʿāreden sāde 

8. Şāhid-i naẓmın eylemez yek-ser 
ʿĀriyet-cūy-ı nükte-i dīger 

9. İtmeyüp şiʿri çarḫ-ı ġam-vāye 
Ruḫṣat-ı raġbet ile hem-sāye 

10. ʿAdem-i raġbet eylemiş yek-ser 
Tīġ-i endīşesini künd-āver 

11. Yoḫsa eylerdi mevc-i güftārı 
Vaḳf-ı pā-yāb-ı baḥr-ı eşʿārı 

12. Zīb-i īcād olan ʿibārātı 
Oldı enmūzec-i ḫayālātı 

13. Himmetiñ luṭfı reh-nümūnidür 
Semt-i cūduñ ḫoş-āzmūnidür 

14. Olmada ol güzīde-i eşrāf 
Dūdmān faḫr-ı zümre-i aḫlāf 

15. Bulsa ger bezm-i güft (ü) gūy-ı zemīn 
Böyle olur beyān-ı şiʿre zemin 

 

Ġazel-i Mezbūr 

Mefāʿīlün / Mefāʿīlün / Mefāʿīlün / Mefāʿīlün 

Men ol mestem ki her-dem mey içer meyḫāne meyḫāne 
Ne mümkin içmemek sāġar suna mestāne mestane 

56 
MEVLĀNĀ ṢĀDIḲ-I BŪ SUʿŪD-ZĀDE 

1. Rūmda nükte-verziş-i dīger 
Ṣādıḳ-ı Bū Suʿūd-zāde yeter 

2. Ṭurfe-maḫdūm-ı pāk-sīretdür 
Şiʿri nev-bāve-i belāġatdur 

3. Bāġ-ı dil-keş derūn-ı dīvāni 
Ḫaṭṭ-ı eşʿārı sünbülistānı 

4. Olmada levḥ-i şiʿrine her-bār 
Ṭabʿ-ı nūr-ı nigāhdan āhār 

5. Hīç görmez beyāż-ı ʿunvānı 
Renciş-i ḥakk-i ḫaṭṭ-ı dīvānī 

6. İtse lāyıḳ aña ḳażā yek-ser 
Rişte-i nūr-ı mihrden mısṭer 

7. Basṭ olınsa beyān-ı merḳūmı 
Böyledür şiʿr-i pāk-i maḫdūmı 

 

57 
MEVLĀNĀ ṢUBḤĪ 

1. Şiʿri ẓulmet-sirişt-i dūde-i Şām 
Birisi daḫi Ṣubḥī-i güm-nām 

2. Oldı ol şaḫṣ-ı nükte-i medḫūl 
Ḫāne-perverd-i şehr-i İstanbūl 

3. Reviş-i naẓma gūşişi vardur 
Sāde-levḥāne verzişi vardur 

4. Şiʿri hem-dest-i şām-ı tīre-sevād 
Nefesi vā-pesīn-i ṣubḥ-ı murād 

                                                           
56 Başlık: Der-taʿrīf-i Ṣādıḳ Çelebi Ebu’s-suʿūd-zāde A, Ü2, Ü3. 1a Bir daḫi nükte-verz-i (A, Ü2) siḥr-eŝer A, 
Ü2, Ü3. 7. beyit A, Ü2, Ü3’de yoktur. 
57 Başlık: Der-taʿrīf-i Ṣubḥī el-İstanbūlī A, Ü2, Ü3. 2, 3, 9. beyitler A, Ü2, Ü3’de yoktur. 5b Ġame: dem-i Ü1. 

5. Ṭabʿı mīrāŝ-ḫvār-ı nükte-i ġayr 
Tīre-şām-ı ġama ṣabāḥü’l-ḫayr 

6. Rūz-ı bāzār-ı nüktede ḳāṣid 
Ġāret-i naẓma vāriŝ-i vāḥid 

7. Rūzgār-ı peyāma ṭurfe-sürāġ 
Ḫoş-nesīm-i edāya ḫaşv-i demāġ 

8. Şiʿri kim nā-dürüst-i imlādur 
Düzd-i pūşīde-rūy-ı maʿnādur 

9. Böyle olur olınca eşʿārı 
Ḫaşv-ı dīvānçe-i ġalaṭkārı 

(Ṭı Harfi) 
 

58 
MEVLĀNĀ ṬARZĪ 

1. ʿUrfī-i Rūm u Enverī-i īrād 
Birisi daḫi Ṭarzī-i üstād 

2. Būy-ı şiʿr ile ger ṣabā gāhī 
Mülk-i maʿnāya itse ger rāhi 

3. İde ḫāk-ı mezār-ı Ḫāḳānī 
Lāleden ʿarż-ı dāġ-ı ḥayrānī 

4. Semt-i inşāda rehber-i Veysī 
ʿĀlem-i naẓmuñ İmrü’l-Ḳaysı 

5. Dānişinden olur ḥakīm-i ḫıred 
Edeb-āmūz-ı ḥükm-i şerʿ-i raṣad 

6. Ṭabʿı naẓma ḥakīm-i ŝānīdür 
Evvelin ḥarf-ı nükte-dānīdür 

7. Urur endīşesi dem-i güftār 
Rūy-i siḥre ṭabānçe-i āzār 

8. Aña ḥālā müsellem ü maḫṣūṣ 
Fenn-i eşʿārda ʿumūm u ḫuṣūṣ 

9. İtse gāhi ḫayāli bālā-cemāl 
Vaṣf-ı gīsū vü rūy-ı māh-miŝāl 

10. Eyler īrād-ı kilk-i meh-nesebi 
Levḥ-i inşāda meşḳ-i rūz u şebi 

11. Sāye-efgen olursa ḫāmesi hem 
Ola sünbülsitān-ı bāġ-ı raḳam 

                                                           
58 Yalnız Ü1’de yoktur. (Ü1’de sadece başlık ve 1. beyit vardır.) Ayrıca Ü1’de Ṭıflī, Ṭalʿatī, Ṭāliʿī maddelerinin 
tamamı yoktur. Ṭālib maddesinin ise başlığı ve 1. beyti eksiktir. Bunlardan; Ü1’in (26ab-27ab) arasından 
iki varak koparak kaybolduğu anlaşılıyor. Bu ara A, Ü2, Ü3 nüshalarından alındı. Başlık: Zübde-i Büleġā-yı 
Rūm Ṭarzī Efendi el-İstanbūlī A, Ü2, Ü3. 1a İrād: inşād A, Ü2, Ü3. 2b İtse: olsa Ü2. 

12. İde pür-nükte levḥ-i iʿcāzı 
İtse ḳaṣd-ı daḳīḳa-perdāzi 

13. Mülket-i Rūmda odur ḥālā 
Ser-firāz-ı güzīde-i şuʿarā 

14. Şuʿarā çün nücūm-ı sāʾiredür 
Ẕātı ol ḫayli ḳuṭb-ı dāʾiredür 

 

59 
ZÜBDE-İ ŞĀH-NĀMEḪvĀNĀN-I RŪM ṬIFLĪ ÇELEBİ 

1. Bir daḫi Şāh-nāmeḫvān-ı ḳadīm 
Ṭıflī-i tāze-gūy u köhne nedīm 

2. Vāriŝ-i gürz-i Sām u nīze-i Gīv 
Pehlivān-ı sütürg ü Zengī-i nīv 

3. Şiʿrine nisbet oldı tāze vü ter 
Türrehāt-ı ḳabīle-i ʿAnter 

4. Heykel-i berş ü ḳāleb-i afyon 
Ṭurfe-terkīb (ü) bü’l-ʿaceb maʿcūn 

5. Müşkilümdür bu kār-ı ḥayret-zā 
ʿİllet-i ḳabża dāġ iken ḥālā 

6. Heykel-i şiʿri ṭurfe-ḥikmetdür 
Pāy-tā-ser tamām-ı līnetdür 

7. Līnet-i güft (ü) gūya māʾildür 
Gūyiyā şiʿri ḥabb-ı müshildür 

8. Gelse germ-i şaḳā ger encümene 
Ṣ..ar āġūş-ı mıṭraḳ-ı süḫene 

9. Olur iḳlīm-i Ḳāf’a raḥle-gīr 
Peste-ālūde ḫvāce-i taʿbīr 

                                                           
59 Yalnız Ü1’de yoktur. 2a Nīze-i: nīze vü Ü3. 13b Ḥādiŝedür: ḥāzinedür Ü3. 19. beyit A, Ü2’de yoktur. 33. 
beyit Ü3’de yoktur. 36a Aña: tāki A. / baḫt: baḥŝ Ü3. 

10. Olmış ol şiʿr-i Şāh-nāme şiʿār 
Ḳayy-i maḫmūr-ı līnet-i güftār 

11. Naḳl-ı Şeh-nāme köhnekāridür 
Meclisüñ ḥādiŝe-güẕāridür 

12. Naḳl-i Şeh-nāme’de iderse ḳaçan 
Refʿ-i bürḳaʿ ʿiẕār-ı ḥādiŝeden 

13. Güft (ü) gūy-ı şaḳāya bāʿiŝedür 
Ceyb ü dāmānı cümle ḥādiŝedür 

14. Ṣūret-i ḳabż iken o ḫoş-heyʾet 
Nedür ammā sözinde ol līnet 

15. Ḳıṣṣaḫvān-ı ḫayālī teng-ā-teng 
İtse Şeh-nāme naḳline āheng 

16. İtmeden bā-hücūm-ı ṣad efsūs 
Ser-i ser-deste-i tekellümi būs 

17. Ṣoḳup eyler ʿibāret-ārāyı 
G..ine deste çūb-ı maʿnāyı 

18. O..rur bezmi pür-ṣadā eyler 
Nefy ü iŝbāt-ı mācerā eyler 

19. Zīr ü bālā-yı bezmden güftār 
Gerden-efrāḫte olur çü menār 

20. Ṣoñra eyler öküz bed-sāzı 
Aña taʿlīm-i ḳıṣṣa-perdāzī 

21. O sükūt itse ol ider āheng 
Teng teng-i beyānı teng-ā-teng 

22. Ḳatı ḫoş ḳıṣṣaḫvān olurdı eger 
Dāmen-i ıṣṭılāḥa ṣ..masa ger 

23. Ser-güẕeştinden eyleyüp rāhı 
Naḳl-i hengāme itse ger gāhı 

24. Deheninden çıḳan edā yek-ser 
Ḳaʿr-ı çirkāb-ı ıṣṭılāḥa düşer 

25. Rāviyān-ı ḥikāyet-āyīni 
Böyle naḳl itdi kār-ı pīşīni 

26. Ṭıflī bir gün dem-i seyāḥatda 
Naḳl-i ser-germī-i şeṭāretde 

27. Selb-i ālāyiş-i küdūret içün 
Girdi cevf-i ḫalāya ḥācet içün 

28. Düşürür ḥükm-i ṭāliʿ-i dūnı 
Gūh-i ḫalāya ġıdā-yı afyonı 

29. Olmasun bī-dimāġ-ı gūh-ḫvāre 
Neylesün neylesün o bī-çāre 

30. Arayup anı ʿur u mużṭarr olur 
Yaʿni baḥr-i ġama şināver olur 

31. Bunı īrād idüp o ḥasret-pey 
Gördi kim āḫırü’d-devāʾü’l-key 

32. Döndürüp ṣoñra anı maʿcūna 
Bedel eyler ġıdā-yı afyona 

33. Āh illā ki ḥavż-ı şād-ābı 
Eylemiş anı ḳıṣṣa ḳullābı 

34. Eyler anı o baḫt-ı bed-cāda 
Daḫi çoḳ çāh-ı ḥırṣa üftāde 

35. Şekline eyler ʿarż-ı dāmen-būs 
Leb-i naʿş-ı cenāze-i Ḳaḳnūs 

36. Eyler aña hemīşe baḫt-nümūd 
Lāşeḫā-yı ḳadīd-i deyr-i Yehūd 

60 
ṬĀLİB-İ RŪMĪ-İ SİTANBŪLĪ 

1. Rūmda ḳāżī-i ḳażā-īrād 
Bir daḫi Ṭālib-i süḫan-inşād 

2. ʿİlm ü ʿirfāna gūşişi vardur 
Derk-i maʿnāya verzişi vardur 

3. Ḳaṣabü’s-sebḳ-i nüktedür ḳalemi 
Ḫoş-nevādur edā-yı ḫoş-raḳamı 

4. Şiʿri dāġ-ı derūn-ı ḫoş-ḳalemān 
Rūşenā-yı żamīr-i tīre-dilān 

5. Bed ü nīk-i sipihr-i dīde tamām 
Āzmūn-sāz-ı çarḫ-ı bed-fercām 

6. Üft ü ḫīz-i sitāre-dīde besi 
Miḥnet-i ʿāşıḳı keşīde besi 

7. Ṭālib-i āmil-i ḥaẓīre-i Rūm 
Üstād-ı edīb-i nükte-rüsūm 

8. Ülfet-endūz-ı Güftī-i şeydā 
Yār-ı dīrīne-i dil-i rüsvā 

9. Ḥaḳ bu kim üstād-ı ʿālemdür 
Reviş-i tāzede müsellemdür 

10. Bezm-i yārāna olsa pīş-nihād 
Böyledür şiʿr-i Ṭālib-i üstād 

11. Sābıḳā bu dil-i heves-perver 
Ki Selānīki itdi cāyu maḳar 

12. Oldı manẓūr-ı şiʿr-i Ṭālib’den 
Baña bu şiʿr-i ḫūb u tāze-süḫen 

13. Aña Sebzī-i çīre-dest-i edā 
Meşḳ-i taġyīr-i maḫlas itmiş aña 

                                                           
60 Ü1’de başlık ve 1. beyit yoktur. 1a Ḳażā: ḳader Ü3. 7b Ḳulzüm-i dāniş-i cezīre-i Rūm Ü1. 10, 11, 12, 13, 14, 
15, 16. beyitler A, Ü2, Ü3’de yoktur. 16. beyitten sonra gelen “Ġazel” A, Ü2, Ü3’de yoktur. 

14. Sīmyākārī-i ḫayālī hemīn 
Eyleyüp ʿarż-ı iḫtirāʿ-ı rezīn 

15. Ṭālibī Sebzī eyleyüp fi’l-ḥāl 
Ḥarf-ı tafṣīli eylemiş icmāl 

16. Maḫlaṣ-ı Sebzī’yi bu ʿabd-i kemīn 
Eyledüm vaḳf-ı gizlik-i nefrīn 

 

Ġazel 

Mefāʿilün / Feʿilātün / Mefāʿilün / Feʿilün 

1. Dem-i viṣāl geçer neşʾe-i şarāb gibi 
Ḳalur gözümde o demler ḫayāl-i ḫvāb gibi 

2. Esīr-i vaʿde-i ebleh-firībiyüz yāruñ 
Ki teşne-dilleri sīr-āb ider serāb gibi 

3. Cemāli keŝret-i neẓẓāreden ʿayān olmaz 
Ki tār u pūd-ı naẓār setr ider niḳāb gibi 

4. Fenā-peẕīrī-i bezm-i şebāneden bildüm 
Bu ʿālemüñ de ṣoñı Ṭālibā ḫarāb gibi 

 

61 
ŞĀʿİR-İ İ..E ṬALʿATĪ ÇELEBİ 

1. Rūzgāruñ edīb-i bed-nesebi 
Birisi daḫi Ṭalʿatī Çelebi 

2. Feylesōf-i ḫıred ġarībe-süḫen 
İ..e ibdāʿ-ı Rūm (u) mūcid-i fen 

3. Āzmūn itmiş ol ḫayāl-i şigerf 
İ..e düstūr-ı ḫalṭı ḥarf-be-ḥarf 

4. Olmış ol şiʿr-i bü’l-ʿaceb tesvīd 
Rīş-ḫand-ı ḫoş-āmed-i taḳlīd 

                                                           
61 Yalnız Ü1’de yoktur. 12a Olmaḳla: olmaġla Ü3. 

5. Olur itdükce şiʿrden perhīz 
Ḥāne-zād-ı leḳānet-i pālīz 

6. Naḳd-ı ʿUrfī be-zuʿm-ı bāṭıl-ı ḫvīş 
Kān-ı maʿnī be-fikr-i ʿāṭıl-ı ḫvīş 

7. Kendi zuʿmınca gerçi ehl-i süḫan 
Ḫar-ı ḥanẓal-fürūş-ı cehl-i süḫan 

8. Ḥarf-i teʾŝīr-i i..eden dīger 
Oldı meʾbūn birīşim-i mısṭar 

9. Levḥ-i fikre idince vażʿ-ı ḳalem 
Oldı mażmūn-ı şiʿri i..e-raḳam 

10. İ..e itmiş dem-i ẓuhūr-meniş 
Ḥarf-i şiʿr ile öyle āmīziş 

11. Olsa manẓūr eger o ḥarf u rüşt 
Der ü dīvār-ı kāʾināt ola p..t 

12. Şimdi olmaḳla ẕātına maḳrūn 
Oldı destār-ı ṣad-girih meʾbūn 

13. Giderek öyle eylerin iẕʿān 
P..t ola elde sübḥa-i mercān 

14. Ḳorḳarın eyleye dem-i dīger 
Baʿd-ezīn ḥalḳa-i riyāya eŝer 

15. Baʿd-ezīn rūzgār p..t oldı 
Ġazel-i ābdār p..t oldı 

 

62 
PŪR-I İSḤAḲ ṬĀLİʿĪ ÇELEBİ 

1. Rūmun üstād-ı Bū ʿAlī laḳabı 
Birisi daḫi Ṭāliʿī Çelebi 

2. Fārisü’l-ḫayl-i ʿilm-i Rebbānī 
Nesaḳ-āmūz-ı rāz-ı Ḳurʾānī 

                                                           
62 Yalnız Ü1’de yoktur. 

3. ʿAḳl-ı ŝānī edīb-i nükte-maḥal 
Mefḫar-ı küll Muʿallim-i evvel 

4. Vaḳf-ı gülzār-ı şiʿridür her-bār 
Kārbān-ı nesīm-i sebze-bahār 

5. Şiʿri ʿālem-bahā vü maḳbūle 
Revnaḳ-ı tāzedür Sitānbūla 

6. Oldı ol şiʿr-i āteşīn-īrād 
Gül-i bāġ-ı zamāne-i inşād 

7. Rūzgāruñ edīb-i maḳbūli 
Bezm-i ʿilmüñ nedīm-i meşġūli 

8. Olmış ol faḫr-ı nükte-sencānı 
Zīb-i medrese-i Süleymānī 

  



TEŞRÎFÂTÜ’Ş-ŞU’ARÂ   116 
 

(Ẓı Harfi) 
 

63 
MEVLĀNĀ ẒUHŪRĪ 

1. Rūmuñ evvel ẓuhūr u meh-nesebi 
Biri daḫi Ẓuhūrī-i Çelebi 

2. Didiler rāviyān-ı nükte-ḳarīn 
Ola İstanbul içre sāye-nişīn 

3. Didi tārīḫ-perverān-ı umūr 
Semt-i ʿilm içre ola tāze-ẓuhūr 

4. Kilk-i evvel Ẓuhūrī siḥr-raḳam 
Gül-i pālīz-i fikri tāze-ḳalem 

5. Ḥarf-i mażmūn-ı levḥ-i eşʿārı 
Sünbülistān-ı bāġ-ı ferḫārı 

6. Her rubāʿī-i ʿālem-ārāsı 
ʿĀlemüñ çārbāġ-ı maʿnāsı 

7. Ḥarf-i teʾŝīr-i şiʿr-i ḫoş-raḳamı 
Müşg-bīz itdi sāye-i ḳalemi 

8. Güldi olmadı şiʿr-i pāk-eŝer 
Gül-i gülbün-fürūz-ı bāġ-ı naẓar 

9. Dile virdi bu naġme feyż-i şuʿūr 
Ki ṣadā-yı dühūl ḫōşest zi-dūr 

10. Tā-be-key güft (ü) gūy-ı ḫod-sāzı 
Budur ʿayniyle şiʿr-i mümtāzı 

  

                                                           
63 Ḥarfu’ẓ-ẓā A, Ü2. Başlık: Pūr-ı İsḥaḳ-ı Sitanbūlī Ẓuhūrī Çelebi A, Ü2, Ü3. 2, 3, 10. beyitler A, Ü2, Ü3’de yoktur. 
7a Raḳamı: ḳalemi Ü1. / b ḳalemi: raḳamı Ü1. 8a Güldi: gerçi Ü1. / b Gülbün-efrūz-ı saḥn-ı bāġ-ı naẓar Ü1. 

(ʿAyın Harfi) 
 

64 
MELİKÜ’Ş-ŞUʿARĀ-YI RŪM ḤAŻRET-İ ʿİṢMETĪ EFENDİ SELLEMEHU’L-LĀH 

1. Bir daḫi Rūmda daḳīḳa-ṭırāz 
Ḥażret-i ʿİṣmetī-i nādire-sāz 

2. Ḥāliyā ol güẕīde-i ʿulemā 
Anaṭol ṣadrına şeref-pīrā 

3. Oldı ol ẕāt Bū ʿAlī-ibdā 
Terbiyet-yāb-ı Ḥażret-i Yaḥyā 

4. Oldı ḥālā o ser-firāz-ı güzīn 
Şuʿarā meclisinde ṣadr-nişīn 

5. Vāriŝü’l-ʿahd-ı nükte-sencānī 
Nüktenüñ ḫvāce-i debistānī 

6. Naẓmınuñ dāġ dāġ-ı īcāzī 
Nükte-i ġayb-ı Şeyḫ Şīrāzī 

7. Şiʿrinüñ sīne-çāk ü ḥayrānı 
Rūḥ-ı ʿUrfī revān-ı Ḫāḳānī 

8. Mülket-i Rūmda odur ḥālā 
Melikü’l-mülk-i zümre-i şuʿarā 

9. Şiʿri ʿālem-pesend ü neşnīde 
Līk inṣāf olınsa maʿnīde 

10. Öyle nāzük-ḫayāl ü nādire-ḥarf 
Hīç lāyıḳ mı ola ḫisset-i ẓarf 

11. Naẓar-ı raġbetinde güher ü ḫāk 
Olmaya hem terāzū-yı idrāk 

                                                           
64 Ḥarfu’l-ʿayn A, Ü2. Başlık: Ḥażret-i ʿİṣmetī-i Nādire-sāz A, Ü2, Ü3. 2, 3, 4, 31. beyitler A, Ü2, Ü3’de yoktur. 
13a Vaḳt ü: vaḳtı Ü2, Ü3. 17a Ḫurūş ile: ḫōrişde Ü1. 18b Meclis-i: himmet-i Ü1. 25a Luṭf-ı: Ü1’de yoktur. 31. 
beyitten sonra “Maṭlaʿ” ve 3 beyitlik gazel A, Ü2, Ü3’de yoktur. 

12. Reviş ü cūdi bā-ḫuṣūṣ u ʿumūm 
Hem-çü luṭf-ı Bahāyī-i merḥūm 

13. Olmaya naḳd-ı vaḳt ü cūd-eŝer 
Ola mevḳūf-ı vāde-i dīger 

14. Hem-çü tevḳīt-i rūzgār-ı ḳażā 
Ola vaʿdī ḥavāle-i ferdā 

15. Vaʿde ammā olınca tāze-berāt 
İde dehrüñ ḥudūŝını iŝbāt 

16. Ola ol vaʿd-ı luṭf u tāze-edā 
Ḳadem-i rūzgāra hem-daʿvā 

17. Ola menʿ ḫurūş ile rūzesitān 
Hem-çü şūrbā-yı kāse-i Ramażān 

18. Kendi eyler keremde baḥŝ-nümūd 
Līk ḥelvā-yı meclis-i bī-dūd 

19. Görseñ eyler o himmet-i mevfūr 
Hīzem-i maṭbaḫın tırāşe-i Ṭūr 

20. Aña hīzem ḫayāl-i şevḳ yeter 
Niʿmetin sūz-i āh puḫte ider 

21. Çūp-ı nefrīn-i cevʿ ile her-dem 
Maṭbaḫında ḳurāża-çīn-i ʿadem 

22. Görse gāhī nigāh-ı dūr eyler 
Dīde-i āfitābı kūr eyler 

23. Bunuñ iḥsānı bī-bahāne degül 
Vażʿ-ı luṭfı ḳalenderāne degül 

24. Bundan olmaz mı ṭarīḳa bāʿīd 
Ola mirāŝ-ḫvār-ı Pinti Ḥamīd 

25. Ola her vaʿd-ı luṭf-ı tāze-ẓuhūr 
Maṣraf-ı rūzgār-ı dūr-ā-dūr 

26. Olur ol vaʿde-i sitāre-fürūġ 
Ḫarc-ı ṣad-rūze-i hezār-dürūġ 

27. Aña bir rind-i Enverī-īrād 
Eylese bir ḳaṣīde pīş-nihād 

28. Ṭabʿı Şeh-nāme-gūy-ı ḫisset olur 
Dāġ-ı ruḫsāre-i mürüvvet olur 

29. Eyler īrād-ı şiʿrini ekŝer 
Belki dībāce-gūy-ı semt-i dīger 

30. Ẕātı ḫisset-nijād-ı ʿahd-i kerem 
N’ola ḫissetde olsa şimdi ʿalem 

31. Mücmelen ʿİṣmetī-i nādire-sāz 
Böyle olur fesāne-gūy-ı mecaz 

 

Maṭlaʿ 

Mefʿūlü / Fāʿilātü / Mefāʿīlü / Fāʿilün 

Bāzū-yı baḫt ger pür iderse kemānumı 
İster verā-yı Ḳāf’a ḳosunlar nişānumı 

 

Ġazel-i Mezbūr 

Mefāʿilün / Feʿilātün / Mefāʿilün / Faʿlün 

1. Ġam-ı cihānı ne bilsün o şūḫ-ı hercāyī 
Çeken bilür ġam-ı ṭāḳat-rübā-yı dünyāyı 

2. Ṣaḳın ṣaḳın ki muġaylān-ı rāh-ı kūy-ı emel 
Hezār-pāre ider dāmen-i temennāyı 

3. Cihānı āteş-i āhum yaḳardı ʿİṣmetīyā 
Eger güşāde ideydüm dehān-ı şekvayı 

65 
EFṢAḤÜ’Ş-ŞUʿARĀ ḤAŻRET-İ ʿİZZETĪ ÇELEBİ SELLEMEHU’L-LĀH 

1. Bu da vālā dem-i ḫuṣūṣ u ʿumūm 
ʿİzzetī-i bülend-pāye-i Rūm 

2. Rūmuñ üstād-ı Bū ʿAlī-nesebi 
Yaʿni kim Vişne-zādedür laḳabı 

3. Şuʿle-i nūr-ı fikri feyż-eŝer 
Şemʿ-i meclis-fürūz-ı Ṭūr-ı dīger 

4. Şiʿr-i rengīn-ḫayāl-i meh-sübüli 
Meclisüñ āteşīn-libās-ı güli 

5. Yazsa ḥarf-ı edā-yı mehveşini 
Şuʿle eyler libās-ı dil-keşini 

6. Meclis-i naẓma kim çerāġ yaḳar 
Sīne-i āfitābe dāġ yaḳar 

7. Yazsa şekl-i ḫayāl-i meh-ẓarfın 
İder elmās-ı rīzeden ḥarfın 

8. Şiʿrin itdükçe āteşīn-libās 
Ḥarfın eyler tırāşe-i elmās 

9. Naẓmın itdükçe zīver-i īrād 
Olur aña sevād-ı dīde-midād 

10. Olsa manẓūr o şiʿr-i nādire-sāz 
Şiʿrine rūzgār ider aġrāz 

11. Anuñ içün o ẕāt-ı vālā-der 
Rūmda ʿİzzetī taḫallüs ider 

12. Ḥāṣıl-ı nükte üstüḫvān-ı süḫen 
Gūş ḳıl şiʿr-i dil-peẕirinden 

                                                           
65 Başlık: ʿİzzetī Vişne-zāde-i Çelebi A, Ü2. / Vişne-zāde-i ʿİzzetī Ü3. 1a Bu da: bir dem Ü1. 3a Nūr-ı fikri: fikr-
i pāki Ü3. 4a Şiʿr-i naẓm-ı Ü1, Ü3. 10b Aġrāz: āġāz Ü3. 12. beyit A, Ü2, Ü3’de yoktur. 12. beyitten sonra gelen 
4 beyitlik gazel A, Ü2, Ü3’de yoktur. 

Ġazel-i Mezbūr 

Feʿilātün / Feʿilātün / Feʿilātün / Faʿlün 

1. Dil-i ġam-dīdeye fikr-i ruḫ-ı dilber düşdi 
Āba ṣan pertev-i ḫūrşīd-i münevver düşdi 

Mefāʿīlün / Mefāʿīlün / Mefāʿīlün / Mefāʿīlün 

1. Dil-i hecr-āşināya vuṣlat-ı dildār müşkildür 
Belī erbāb-ı ʿaşḳa ṭāḳat-ı dīdār müşkildür 

2. Metāʿ-ı vaṣla lāzım gelse naḳd-i cānı olmazsuñ 
Senüñle ey perī-rū ḥāṣılı bāzār müşkildür 

3. Olur ser-māye-i cemʿiyyet-i dil-i ʿİzzetī berbād 
Uyarsa rūzgāra zülf-i dilber kār müşkildür 

 

66 
MEVLĀNĀ ʿĀRİF 

1. Şiʿri nā-sāz kendi hem nā-sāz 
Bir daḫi ʿĀrif-i ġalaṭ-perdāz 

2. Vāridāt-ı ḫayāle mūnisdür 
Ḫāricī dāḫilī müderrisdür 

3. Naẓmı vādī-i fikre dāhiyye 
Ḫar-gedā sākin-i Kütāhiyye 

4. Dāġ-ı nisyān-ı ḫāṭır-ı īrād 
Ṣūret-i cehl-i ʿālem-i inşād 

5. Gāv-ı Ādem-liḳā ḫār-ı ʿālem 
Şekl-i mevhūm-ı ṣūret-i mübhem 

6. Selselü’l-bevl-i ṣadr-ı meclis-i ḳāl 
Ḫande-i hezl ü renciş-i ishāl 

                                                           
66 Başlık: Heykel-i Ġalaṭ-süḫan ʿĀrif-i Kütahya A, Ü2, Ü3. 1a Kendi: ḳaddi A, Ü2, Ü3. 2, 3, 15. beyitler A, Ü2, 
Ü3’de yoktur. 4a İrād: īrādı A, Ü2. / b inşād: īrādı Ü2. / īrād A. 5a Liḳā ḫār-ı: tefāḫür-i Ü2, Ü3. 7a Sevdā: ferdā 
Ü1. / b emʿā-yi: emʿā vü Ü1. 11a Diger: eŝer Ü1. / b Eŝer: diger Ü1. 12a Celīlesidür: cemīlesidür Ü1, Ü3. 



TEŞRÎFÂTÜ’Ş-ŞU’ARÂ   122 
 

7. Nā-gehān ceste-i żarṭa-i sevdā 
Rīḥ-i imʿā-yi Ḳoncolos-ı ḫalā 

8. Nefes-i şiʿri eyle āġeşte 
Żarṭa-i nā-maḥal fürū-hişte 

9. Nefes-i şiʿrine maḥall-i sükūn 
Żarṭa-i saḫt Kūh-ı Ḳāf-nümūn 

10. Lehçe-i pākine kühen-varṭa 
Kūh-ı Ḳāf-ı cezīre-i żarṭa 

11. Saṭr-ı şiʿrinde hem-sirişt-i dīger 
Şütür ü gürbe dāsitān-eŝer 

12. Şiʿri kim māye-i celīlesidür 
ʿĀlemüñ Dimne vü Kelīlesidür 

13. Şiʿri ḥayret-fezā ṣudāʿ gibi 
Rāʿşe-perver dem-i cimāʿ gibi 

14. Olur itdükce şiʿrden perhīz 
Ḳabż-ı rīḥ-i fesāneden leb-rīz 

15. Böyledür didi rāviyān-ı be-nām 
Ġalaṭ-eşʿār-ı ʿĀrif-i güm-nām 

 

67 
ʿAMRĪ NAṢŪḤ PAŞA-ZĀDE 

1. Bir daḫi Rūmda sütūde-meniş 
ʿAmrī-i tāze-gūy u tāze-reviş 

2. Ṣadr-ı bālā-nişīn-i bezm-i fuḥūl 
Ġıbṭa-i tāze-gūy-ı İstanbūl 

3. Ḫoş-nevā ʿandelīb-i tāze-edā 
Pūr-ı muʿcīz-dem-i Naṣūḥ Paşa 

                                                           
67 Başlık: ʿAmrī-i Ḫoş-dem Sitanbūlī A, Ü2, Ü3. 1b Gūy u: gūy-ı A, Ü1. 2, 21. beyitler A, Ü2, Ü3’de yoktur. 9a 
Ṭabʿın: anı Ü1. 11b Eslāfda: isrāfda Ü1. 13a Olur: ider Ü1. 16a Kim: Ü2’de yoktur. 17a Tekrār: yek-bār Ü1. 18a 
Ġanīm: ʿālīm Ü3. 19a Hemīşe: tamām-ı Ü1. 21. beyitten sonra gelen 2 beyti yazılmış gazel A, Ü2, Ü3’de 
yoktur. 

4. ʿAḳl-ı şākird-i tāze-tedḳīḳi 
Ḫvāce-i meh-ġulām-ı mūsīḳi 

5. Nesḫ-i ḳānūn-ı cūdda ḫayyāl 
Reviş-i ḫaṭda ḫoş-nişīn-i kemāl 

6. Līk olmış o ẕāt-ı vālāyı 
Mīr kim ḫarc-ı ṣadr-ı bālāyı 

7. Raḫşınuñ āfitāb-ı zer-serci 
Mīr-i bālā-nişīn-i kem-ḫarcı 

8. Ṭabʿı nüssāḫ-ı şīve-i dīger 
Rīşine cūy-ı Nīl-i ābişḫōr 

9. Ṭabʿın itmiş rüsūm-ı gerdūnı 
Vādī-i ḫissetüñ Felāṭūnı 

10. Bu ne ḫisset olur teʿāl-Allāh 
ʿAḳl-ı ġavrından olamaz āgāh 

11. Olur ol deñlü ṭabʿ-ı siḥr-āŝār 
Menʿ-i eslāfda daḳīḳa-güẕār 

12. Ḫōriş-i rīş aña besdür bes 
Eylemez niʿmet-i cihāna heves 

13. Şaḫṣ-ı cūʿa ġarīb-ḥālet olur 
Maṭbaḫ-ı liḥyede żiyāfet olur 

14. Rīş-i imsāki eyleyüp pürtāb 
Eyler anı ẕaḫīre-i aḥbāb 

15. Eyler ol rişte-i ġarībe-nümūn 
Rīş-ḫand-ı żiyāfet-i gerdūn 

16. O ḫōriş kim ḳażā-pesend eyler 
Rīşi bir tār-ı mūya bend eyler 

17. Ṭabʿı bir mūya bend ider tekrār 
Ḫōriş-i ʿālemi ḳaṭār ḳaṭār 

18. Eylemiş destine sipihr-i ġanīm 
Ḳufl-i cūduñ kilidini teslīm 

19. Ṭutar elde hemīşe ṭāliʿ-i süst 
Ḫam-ı ser-rişte-i niyāzı dürüst 

20. Eyler ol tār-ı niʿmet-āgende 
Rīş-i gerdūna dāʾimā ḫande 

21. Ẕikr olınduḳça şiʿr-i maʿnī-zād 
Budur eşʿār-ı ʿAmrī-i üstād 

 

Ġazel-i Mezbūr 

Mefʿūlü / Mefāʿīlü / Mefāʿīlü / Feʿūlün 

1. Cem gitdi ise sāġar-ı ʿişret bize degdi 
Geldi dönerek Ḥātem-i devlet bize degdi 

2. Çeksün dem-i gülbāng-i ẓafer zümre-i yārān 
Ṣavduḳ bir iki ḥamleyi nevbet bize geldi 

 

68 
MEVLĀNĀ ʿAVNĪ-İ KĀTİB 

1. Rūmda nükte-perver-i rātib 
Birisi daḫi ʿAvnī-i Kātib 

2. Ḥāliyen olur ol kühen meşġūl 
Sākin-i merzibūm-ı İstanbūl 

3. Nüktenüñ ḳāleb-i füsürdesidür 
ʿĀlemüñ görk-i sāl-ḫūrdesidür 

4. Olmış ol heykel-i ʿaceb-ʿunvūn 
Münşī-i çarḫa ṣūret-i nisyān 

5. Melekü’l-mevte şekl-i bī-hūşi 
Neşʾe-i dārū-yı ferāmūşī 

6. Ḥādiŝ ammā ḳadem-ḳarīn olmış 
Melekü’l-mevte hem-nişīn olmış 

                                                           
68 Başlık: Ḫoş-eŝer ʿAvnī-i Sitanbūlī A, Ü2, Ü3. 2, 10. beyitler A, Ü2, Ü3’de yoktur. 5b Neşʾe-i: neşve-i Ü2. 



125      GÜFTÎ 
 

7. Ḳaddi dest-i hirem-kepādesidür 
Felegüñ belki ʿammī-zādesidür 

8. Belki gehvāre-i ʿademde ḳażā 
Olmış anuñla hem-nişīn-i fezā 

9. Olur itdükçe aña ḳaṣd-ı namāz 
Mevt-i seccāde-i zemīn-i niyāz 

10. Bulsa ṣūret bu baḥŝ-ı nādire-sır 
Budur eşʿār-ı ʿAvnī-i şāʿir 

 

69 
ḪAZĪNEDE ʿABDĪ 

1. Ḫoş-nişīn-i serāy-ı şāh-ı cihān 
ʿAbdī-i tāze-gūy-ı nükte-verān 

2. Ḥarem-i ḫāṣda odur ḥālā 
Ser-firāz-ı ferāyīd-i şuʿarā 

3. Her sözi maʿrāż-ı ḳarīnededür 
Bir güherdür o kim ḫazīnededür 

4. İḳtibās-ı süḫanda maḥż-ı sedād 
Hem-tebār-ı Meẕāḳī-i üstād 

5. Şiʿrinüñ ʿaḳl-ı küll ġalaṭ-ḥarfı 
Lafẓınuñ āfitāb u meh ẓarfı 

6. Şāriḥ-i ʿUrfī ḫoş-terāne-i Rūm 
Enverī-i ḳażā-fesāne-i Rūm 

7. Bārek-Allāh ġarīb şerḥ-i laṭīf 
Cevher-i evvel aña ḥarf-ı redīf 

8. Ḳulzüm-i nüktedür o şerḥ-i pür-āb 
Baḥr aña mevc-i dāmen-i pā-yāb 

                                                           
69 Başlık: Ḫoş-nişīn-i Serāy-ı Şeh-i ʿAbdī A, Ü2, Ü3. 2, 3, 4, 15. beyitler A, Ü2, Ü3’de yoktur. 9a Mehtābı: şād-
ābı Ü1. 10a Ber-hevesi: bü’l-hevesi Ü1. 11a Pālīz: pākīz Ü3. / b hep: ki A, Ü2, Ü3. 12b Bāġ-ı ḫayāli: mevzūn 
nihāli Ü1. 14a Şiʿr-i āteş-siriş ü mevzūnı Ü1. 

9. Bāġ-ı mażmūn ḫayāl-i mehtābı 
Mīve-i naḫl-i ḥarfi hep ābı 

10. Bāġbān anda fikr-i ber-hevesi 
Gül-i ḫurşīd naḫl-i tāze-resi 

11. Ṭabʿı ʿālem-bahā ʿaceb-pālīz 
Hep gül-i āfitāb ile leb-rīz 

12. Ḥarf-i āteş-meʾāli āteşdür 
Gül-i bāġ-ı ḫayāli āteşdür 

13. Eṣ-ṣalā Hinduyān-ı ḫāne-siyāh 
Rūmda oldı dīger āteşgāh 

14. Şiʿrinüñ ḥarf-ı āteş-efzūnı 
İtdi āteş-perest mażmūnı 

15. Tā-be-key cilve-i teng-ẓarfı 
Böyledür şiʿr-i āteşīn-ḥarfi 

 

70 
ʿĀRİF ḲĀSIMPAŞALI 

1. Sākin-i ḫıṭṭa-i Ḳāsımpaşa 
Bir daḫi ʿĀrif-i sütūde-edā 

2. Bu da zuʿmınca ṭurfe-şāʿirdür 
Ḫoş-ʿibāret ḥarīf-i māhirdür 

3. Bu da İstanbuluñ güzīdesidür 
ʿĀrif-i rūzgār-dīdesidür 

4. Güft (ü) gūsiyle virdi dehre telāş 
İtdi Şeh-nāme-i sefāheti fāş 

5. Şiʿr-i meʾbūn cenāb u ḫoş-behri 
Ḥikkedār itdi dāmen-i şehri 

                                                           
70 Başlık: Ḫoş-edā ʿĀrif-i Ḳāsımpaşa A, Ü2, Ü3. 1b Sütūde-edā: Ḳāsımpaşa Ü3. 2, 3, 4, 16. beyitler A, Ü2, Ü3’de 
yoktur. 8b Mihrez-i: mıṭraḳ-ı Ü1. 12b Eylese: eyledi Ü1. 14a Ṣāfī-i: i..e-i Ü1. 15b Manẓar-ı: saṭr-ı Ü2. 

6. Varmaz oldı ḥārim-i cāmiʿa p..t 
Oldı ṭarz-ı ḫırām u sāmiʿa p..t 

7. Öyle p..t oldı ḥarf-ı eşʿārı 
İtse gāhī ḫayāl-pergārı 

8. Ṣoḳar elbette ṭabʿ-ı ḫoş-raḳamı 
Kevn-i mażmūna mihrez-i ḳalemi 

9. Ḳorḳarın merdüm-i raḳam ola p..t 
Baʿd-ezīn ḳāġıd u ḳalem ola p..t 

10. Ṭabʿı bāġ-ı süḫan muʿāmeledür 
İ..e anda gül-i muḫayyeledür 

11. İtse bād-ı ḫayālini gül-bīz 
Dāmen-i rūzgār olur leb-rīz 

12. Ḫāriş-i dāġ-ı ḥikkesi dīger 
Eylese şāhid-i ḫayāle eŝer 

13. Fikri dāġ-ı visāde-i ḥikke 
Evvelīn cūş-ı bāde-i ḥikke 

14. Ṣafī-i şiʿrine ider taḥsīn 
Bācdārānı Ṣofya nūs-nişīn 

15. Şāhid-i naẓmına maḥall-i sükūn 
Manẓar-ı nīm ḫāya-i gerdūn 

16. Tā-be-key baḥŝ-ı kār-ı bü’l-ʿacebi 
Budur ʿaynıyla şiʿr-i zenc-lebi 

 

71 
MEVLĀNĀ ʿAHDĪ-İ MARʿAŞĪ 

1. Bir daḫi ṭurfe-gūy u ṭurfe-edā 
Marʿaşī ʿAhdī-i süḫan-pīrā 

                                                           
71 (71’deki Mevlānā ʿAhdī-i Marʿaşī Ü1 ile 72’deki Muḥteşem-lehçe ʿAbdī-i Çelebi A, Ü2, Ü3. Bu iki şâiri 
anlatan beyitlerden 4-3, 5-4, 6-5, 7-6, 8-7, 9-8, 10-9, 11-10, 12-11, 13-12, 14-13, 15-14, 16-15, 17-16, 18-18, 19-
19, 20-20. beyitleri aşağıda gösterilen farkların dışında aynen benzemektedir.) Ü1’deki 1, 2, 3 ve 21. beyitler 
A, Ü2, Ü3’de yoktur. A, Ü2, Ü3’deki 1, 2 ve 17. beyitler ise Ü1’de yoktur. 4a Rehīn: 3a zemīn A, Ü2, Ü3. 5b 

2. Beste-i şiʿr-i dil-keş olmışdur 
Yaʿni monlā-yı Marʿaş olmışdur 

3. Olmış ol merkez-i şināsāyī 
Ser-firāz-ı ṭarīḳ-i monlāyī 

4. ʿİlm ü ʿirfān ile sütūde-rehīn 
Mā-ḥaṣal mā-ḥaṣal o ẕāt-ı güzīn 

5. ʿĀlemüñ nükte-dān u āgāhı 
Naẓmı siḥrüñ zemīn-i dil-ḫvāhı 

6. Rūz-ı baḫtı ḫarāb (u) dil-siyehi 
Naḳd-himmet velīk kīse-tehī 

7. İtdi anı sipihr-i bed-sāye 
Ṣadr-ı bālā-nişīn ü pes-pāye 

8. Çekdi gerdūna tīġ-i çīreveşi 
Şiʿrden itdi intiḳām-keşī 

9. Alup itdi ḥarīf-i dil-ḫūnı 
Şiʿri vaḳf-ı telāş-ı şeb-ḫūnı 

10. Reviş-i kīnsitālıġa ruḫsat 
Naẓma oldı ʿilāve-i raġbet 

11. Rūḥ-ı şiʿr ol sebeble dil-ḫundur 
Sebeb-i intiḳām-ı gerdundur 

12. Oldı eşʿār-ı intiḳām-nümūn 
Ḥüccet-i ḳatl-i şāhid-i mażmūn 

13. Maḥberinde midādı kim ḫundur 
Cümle ḫūn-ı şehīd-i mażmundur 

14. Oldı ol şiʿr-i tāzenüñ yek-fen 
Ḥarfi bismilgeh-i şehīd-i süḫen 

                                                           

Siḥrün: 4b şiʿrüñ A, Ü2, Ü3. 8a Çīre: 7a māh A, Ü2, Ü3. 9b Şiʿri vaḳf-ı telāş-ı şeb-ḫūnı: 8b şiʿrden intiḳām-ı 
gerdūnı A, Ü2, Ü3. 10a sitālıġa: 9a sitānlıġa Ü2. / 10b naẓma: 9b şiʿre A, Ü2, Ü3. 12a Oldı eşʿār-ı: 11a olur ol 
şiʿr-i A, Ü2, Ü3. 14a Oldı: 13a olmış A, Ü2, Ü3. 14a Tāzenüñ: 13a tāze-i Ü3. 16b Diyet-i: 15b cümle hep A, Ü2, 
Ü3. 16b Heder: 15b be-der A. 17b Levḥ-i: 16b saṭr-ı A, Ü2, Ü3. 19a Eşʿārını: 19a eşʿārın A, Ü2, Ü3. 71 yalnız 
Ü1’de vardır. 

15. Şiʿrden alur ol süḫan-pīrā 
İntiḳām-ı sipihri bī-pervā 

16. Oldı şiʿrüñ bu ʿarṣada ekŝer 
Diyet-i ḫūn-ı küştegānı heder 

17. Cümle yārān-ı Rūmuñ oldı künūn 
Levḥ-i eşʿārı maḳtel-i mażmūn 

18. Şiʿri yārān-ı Rūm mücmel ider 
Her sözin bir kitāb-ı maḳtel ider 

19. Eyler eşʿārını ferāyid-i fen 
Nüsḫa-i Maḳtel-i Ḥüseyn-i süḫen 

20. Küştegān-ı süḫan ḳaṭār ḳaṭār 
Kerbelādur o levḥa-i eşʿār 

21. Ẕikr olınsa netīce-i ḥāli 
Böyledür şiʿr-i tāze-minvāli 

 

72 
MUḤTEŞEM LEHÇE ʿABDĪ-İ ÇELEBİ 

1. Bir de Monlā-yı Rūm u nükte-nişān 
Muḥteşem-lehce ʿAbdī-i devrān 

2. ʿAlem-efrāz-ı nükte-fermāyī 
Hem-niṣāb-ı ṭarīḳ-i yektāyī 

3. ʿİlm ü ʿirfān ile sütūde-zemīn 
Mā-ḥaṣal mā-ḥaṣal o ẕāt-ı güzīn 

4. ʿĀlemüñ nükte-dān u āgāhı 
Naẓmı şiʿrüñ zemīn-i dil-ḫvāhı 

5. Rūz-ı baḫtı ḫarāb (u) dil-siyehi 
Naḳd-himmet velīk kīse-tehī 

6. İtdi anı sipihr-i bed-sāye 
Ṣadr-ı bālā-nişīn ü pes-pāye 

                                                           
72 Yalnız Ü1’de yoktur. 

7. Çekdi gerdūna tīġ-i māhveşi 
Şiʿrden itdi intiḳām-keşi 

8. Alup itdi ḥarīf-i dil-ḫūnı 
Şiʿrden intiḳām-ı gerdūnı 

9. Reviş-i kīnsitānlıġa ruḫsat 
Şiʿre oldı ʿilāve-i raġbet 

10. Sebeb-i intiḳām-ı gerdundur 
Rūḥ-ı şiʿr ol sebeble dil-ḫundur 

11. Olur ol şiʿr-i intiḳām-nümūn 
Ḥüccet-i ḳatl-i şāhid-i mażmūn 

12. Maḥberinde midādı kim ḫundur 
Cümle ḫūn-ı şehīd-i mażmundur 

13. Olmış ol şiʿr-i tāzenüñ yek-fen 
Ḥarfi bismilgeh-i şehīd-i süḫen 

14. Şiʿrden alur ol süḫan-pīrā 
İntiḳām-ı sipihri bī-pervā 

15. Oldı şiʿrüñ bu ʿarṣada ekŝer 
Cümle hep ḫūn-ı küştegānı heder 

16. Cümle yārān-ı Rūmuñ oldı künūn 
Saṭr-ı eşʿārı maḳtel-i mażmūn 

17. Ḥarf-i mażmūn-ı rū-siyāhı bes 
Rīziş-i ḫūn-ı bī-günāhı bes 

18. Şiʿri yārān-ı Rūm mücmel ider 
Her sözin bir kitāb-ı maḳtel ider 

19. Eyler eşʿārın ol ġarāyib-i fen 
Nüsḫa-i Maḳtel-i Ḥüseyn-i süḫen 

20. Küştegān-ı süḫan ḳaṭār ḳaṭār 
Kerbelādur o levḥa-i eşʿār 

73 
MEVLĀNĀ ʿĀRİFĪ ÇELEBİ 

1. Pūr-ı İbn-i Kemāl-ı meh-nesebi 
Bir de maḫdūm-ı ʿĀrifī Çelebi 

2. Devlete necl-i ser-güşāde budur 
Necl-i pāk-i Kemāl-zāde budur 

3. ʿĀlemüñ meh-ẓuhūr u maʿlūmı 
Tāze-naḫl-i riyāż-ı maḫdūmı 

4. Gül-i nev-bāve-i riyāż-ı Kemāl 
Gülbün-efrūz-ı kār-nāme-i ḳāl 

5. Ekmelü’l-ḫalḳ u ʿaḳl-ı küll-cevher 
Żıdd-ı kāmil-sirişt-i ḫūy-ı peder 

6. Ṭabʿı pālīz-i nükte-i ġarrā 
Şiʿri ol bāġa būstān-pīrā 

7. Ẕātı faṣl-ı şitāye tāze-bahār 
Gül-i ḫoş-būy-ı naḫl-i ispīdār 

8. Ḫūy-ı şīrīn-i rūzgār-ı ʿanīd 
Şāḫ-ı gül-dāde-i dıraḫt-ı pelīd 

9. ʿĀlemüñ rūz-ı saʿd-ı bed-raṣadı 
Feleküñ vażʿ-ı ḫūb (u) ḫūy-ı bedī 

10. Olmış ol ẕāt-ı behcet-āhengi 
Ḫāl-ı nīgū be-çehre-i zengī 

11. Olmış ol ḫilḳat-i ḫired-mevfūr 
Māh-ı tābende-i şeb-i deycūr 

12. Fi’l-meŝel ol vücūd-ı ḥüsn-medār 
Gül-i nev-restedür miyāne-i ḫār 

13. Gevher-i tāze-āb u āteştāb 
Ġalaṭ-üftāde-i miyān-ı ḫalāb 

                                                           
73 Başlık: İbn-i Kemāl-zāde Maḫdūm-ı ʿĀrifī A, Ü2, Ü3. 2, 16. beyitler A, Ü2, Ü3’de yoktur. 3b Naḫl-i: serv-i Ü1. 
4a Riyāż-ı: zemīn-i A, Ü2, Ü3. 5b Zıdd-ı: ṣadr-ı Ü3. 8b Dāde-i: zāde-i A, Ü1. 13a Āb u: āb-ı Ü1. / tāb: yāb Ü3. 15b 
Cūş-ı: ḫoş-ı Ü3. 16. beyitten sonra gelen 4 beyitlik gazel A, Ü2, Ü3’de yoktur. 

14. Ḫoş-libās-ı vücūd-ı ʿüryānı 
Ḫande-i rūzgār-ı giryānı 

15. Vaḳt-ı ḫūb-ı tesellī-i āzār 
Cūş-ı şevḳ-ı zamāñ-ı defʿ-i ḫumār 

16. Dehrüñ olsun tamām-ı maʿlūmı 
Budur eşʿār-ı pāk-i maḫdūmı 

 

Ġazel-i Mezbūr 

Mefāʿīlün / Mefāʿīlün / Mefāʿīlün / Mefāʿīlün 

1. Diyārın terk idüp düşmişdi ʿārından o kūh-sāre 
Degüldi kūh-ken ḥāşā benüm gibi süḫan-ḫvāre 

2. Ne iş gördi hemān bīhūde geşt-i deştden ġayri 
Hüner yāri der-āġūş itmedür Mecnūn-ı āvāre 

3. Doḳınsa mihr-i ʿālem-sūz dil-ber olsa ḫaṭṭ peydā 
Delālet eyler ol baḫt-ı siyāh-ı ʿāşıḳ-ı zāre 

4. Ruḫ-ı dildāra iŝbāt-ı naẓāʾir eyler ol yoḫsa 
Ne ġam ey ʿĀrifī olsa göñül mirʾātı ṣad-pāre 

 

74 
MEVLĀʾİ’L-MERḤŪM ʿAZĪZĪ 

1. Rūmda tāze-gūy-ı şiʿr-i rüsūm 
Biri daḫi ʿAzīzī-i merḥūm 

2. Rūzgāruñ edīb-i meh-nesebi 
Dūdmān-zīver-i Ḳara Çelebi 

3. Levḥ-i şiʿri gül-i ġarībe-nümūn 
Ḫoş u nīgū fütāde-i mażmūn 

                                                           
74 Başlık: Faḫr-i ʿĀlem ʿAzīzī-i Fetvā-cāh Ü3. / ʿAzīzī-i Fetvā-cāh A, Ü2. 18, 19, 20, 21, 22, 24. beyitler A, Ü2, 
Ü3’de yoktur. 



133      GÜFTÎ 
 

4. Aña pīrāye-i bisāṭ-eŝer 
Nüsḫa-i Gülşen-i Niyāz yeter 

5. Metn-i taʿrīfinüñ yeter ẓarfı 
Ẕeyl-i tārīḫ-i nādirü’l-ḥarfi 

6. Saṭr-ı taʿrīfinüñ ḫoş-ʿunvānı 
Ẕeyl-i Tārīḫ-i Āl-i ʿOŝmānī 

7. Gerçi ṭabʿ-ı ḫoş azmūde-eŝer 
Eylemiş idi baḥŝ-i semt-i dīger 

8. Ḥarf-i levḥ-i ḥayāt olan yārān 
Kilk-i taʿrīfe ola meşḳ-i beyān 

9. Līk merḥūm-ı sālif-i meẕkūr 
K’ola cennetde şāh-beyt-i ḳuṣūr 

10. Eylemişdi dil-i ŝenā-ḫvānı 
Kāse-gerdān-ı ḫvān-ı iḥsānı 

11. Anı ṭabʿ-ı fesāne-perdāzı 
Görmedi lāyıḳ-ı süḫan-sāzī 

12. K’ola naʿt u duʿāsı bālā-cemāl 
Ḥarf-ı nisyān-ı kūşe-i iḥmāl 

13. Ḥaḳ bu kim nükte-dān-ı ʿālem idi 
Vādī-i cūdda müsellem idi 

14. Eyleyüp beẕl-i cūd-ı şāhāne 
Cūd-ı daʿvā-keşān-ı devrāne 

15. Eyler idi o himmet-i vālā 
Ḫande-i hezli ḥarf-i istiḥzā 

16. Luṭf-ı Ḥaḳ anı ber-murād itsün 
Rūḥ-ı pākini yaʿni şād itsün 

17. Virmiş idi o himmet-i mevfūr 
Dil-i Güftī-i nā-ṣabūra sürūr 

18. Olsun erbāb-ı dānişe maʿlūm 
Budur eşʿār-ı ḥażret-i merḥūm 

19. Ḥadd-i iḳlīm-i mülk-i sābiʿde 
ʿAhd-ı Sulṭān Murād-ı rābiʿde 

20. Oldı İstanbul’a o ḥibr-i ferīd 
Mınṭaḳa-bend-i devlet-i taḳlīd 

21. Ġamz-ı aʿdā ile şeh-i devrān 
Eyledi nefyini anuñ fermān 

22. Nüsḫa-i Gülşen-i Niyāza tamām 
Virdi Ḳıbrıs’da ṣūret-i encām 

23. Eylesün ḫāme-i heves inşād 
Bir iki beytini anuñ īrād 

“Ez-kitāb-ı Gülşen-i Niyāz berāy-ı nefy-āmeden” 

24. Nā-gehan bir gürūh-ı bustānī 
Ṭalʿati bāʿiŝ-i perīşāni 

(Ġayın Harfi) 
 

75 
MEVLĀNĀ ĠAVŜĪ-İ MEVLEVĪ 

1. Bir daḫi Rūmda ġalaṭ-tekrār 
Mevlevī Ġavŝī-i fesāne-güẕār 

2. Oldı İstanbul’a o merd-i güzīn 
Āşiyān-zād-ı ḫāne-i temkīn 

3. Ḫaṭṭ-ı taʿlīḳi sāde-levḥāne 
Dāġ-ı dildür beyāż ü dīvāna 

4. Ṭabʿı meydān-ı nüktede her ān 
Ḫār-ı cevcev-zen ü keşīde-ʿinān 

5. Vaḳt-ı taḥrīr ider o kīr-i ḫari 
Ḫāne-i ter-zebān-ı şiʿr-i teri 

6. Ṭabʿı pūşīde-rūy-ı düzd-i ḳabūl 
Naẓmı hem-dest-i Sebzī-i mechūl 

7. Mezhebi ṭurfe-deyrdür her-bār 
Küfr ü İslām raḫne-i dīvār 

8. Gül-i İslām dāġ-ı maṭlabıdur 
Ḫār-ı ṣaḥrā-yı küfr meẕhebidür 

9. Ḳoydı vażʿ-ı tamām-ı ferhengi 
Küfr-i İslāma dāġ-ı yek-rengi 

10. Olsa İslām gizlik-i raḳamı 
Küfr olur hep tirāşe-i ḳalemi 

11. Aña olmış ʿale’l-ḫuṣūṣ ekŝer 
Semt-i iġlām-ı meẕheb-i dīger 

                                                           
75 Ḥarfu’l-ġayn A, Ü2. Başlık: Mevlevī Ġavŝī-i Sitanbūlī A, Ü2, Ü3. 2, 3, 21. beyitler A, Ü2, Ü3’de yoktur. 6a 
Ḳabūl: fużūl Ü1, Ü3. 8b Ḫār-ı: ḫāṣ-ı A, Ü2. 11a Ekŝer: eŝer Ü3. 14b K’ola: ola Ü1. 18b İtdi şiʿrin: oldı şiʿri Ü1. 19a 
Āhuvān-ı: Ü3’de yoktur. 

12. İtdi İslām olınca pey-siperi 
Kün-i hīzānı meẕheb-i digeri 

13. Şarṭ-ı İslāmı eylese taḳdīm 
Küfr olur ṭavḳ-ı gerden-i teslīm 

14. Ṭurfe-rind-i ḳalenderāne-reviş 
K’ola İslām-ḫūy u küfr-meniş 

15. Bü’l-ʿaceb nev-heves Müselmāndur 
Zühd ü rindi yanında yek-sāndur 

16. Cins-i düzdīde ile şiʿri hemān 
Oldı gūyā maḥalle-i düzdān 

17. Oldı her tāze-şiʿr-i neş-nīde 
Çār-sūy-ı libās-ı düzdīde 

18. Ḳatl-ı mażmūna eyleyüp şeb-ḫūn 
İtdi şiʿrin ḳanāra-i mażmūn 

19. İtmede āhuvān-ı naẓm-ı ʿadem 
Tīġ-i cellād-ı nüktedür o ḳalem 

20. Belki ol ḫāme-i ġalaṭ-mevfūr 
Oldı ḳaṣṣāb-ı ṭabʿına sāṭūr 

21. İtse ḳaṣd-ı zemīn-i āgāhī 
Böyle efsāne-gū olur gāhī 

 

76 
MEVLĀNĀ ĠĀZĪ 

1. Herze-perverde-i ḳader-rāżī 
Rūmda bir de Ġāzī-i ḳāżī 

2. Şiʿri mevhūm-ḥarf u nā-dīde 
Ḫoş-raḳam līk nā-pesendīde 

3. Naẓmı dürr-i ḫayāli cāmiʿadur 
Dil-ḫırāş-ı hezār-sāmiʿadur 

                                                           
76 Başlık: Yāve-perverde-i Ġāzī-i Ḳāżī A, Ü2, Ü2. 6a Gāh: vaḳt-ı Ü1. 8. beyit A, Ü2, Ü3’de yoktur. 

4. Naġme-i kilk-i nā-ḫoşī her-bār 
İtmede rūḥ-ı nükteyi āzār 

5. Nā-maḥal şiʿri fikr-i ḫvāb gibi 
Ḫāne hāy-ı dih-i ḫarāb gibi 

6. Ġalaṭ-āhengi şiʿri gāh raḳam 
Hem-çü taḥrīr-i mūyedār-ı ḳalem 

7. Eyler ol şiʿr-i nā-maḥal taḳrīb 
Rūḥ-ı maʿnāyı dāʾimā taʿẕīb 

8. Budur ey mey-perest-i aḫbārı 
Mey-i ser-cūş-ı ḫumm-ı güftārı 

(Fe Harfi) 
 

77 
MEVLĀNĀ FEYŻU’L-LĀH FEYŻĪ MAḪDŪM-I MİHTER-İ EBŪ SAʿĪD EFENDİ 

1. Rūmda naẓm-ı muʿcīz ābiş-ḫōr 
Naẓm-ı Feyżī-i ḫoş-terāne yeter 

2. Nice Feyżī meh-i felek-seyri 
Zāde-i Bū Saʿīd Ebü’l-Ḫayrī 

3. Nev-nihāl-i gül-i riyāż-ı Saʿīd 
Ḫānedān-zād-ı dūdmān-ı ümīd 

4. Şuʿle-nāk öyle levḥ-i dīvānı 
Farḳ olınmaz beyāż-ı ʿunvānı 

5. İtse şiʿrin debīr-i fehm-raḳam 
Tāb-ı ḫūrşīd olur midād-ı ḳalem 

6. Şuʿleden farḳ olınmaz eşʿārı 
Nūrdur bes ki ḥarf-i güftārı 

7. Şiʿri hep lafẓ-ı āşināyidür 
Gül-i mażmūnı hep ḫudāyidür 

8. Saṭr-ı eşʿārı ḥikmet-āgende 
Gül-i ḫurşīd gibi tābende 

9. O Kelīm-i tecelliyāt-eŝer 
Ḥarf-i mażmūnı şemʿ-i Ṭūr-ı diger 

10. Gerçi ḫoş-ṭabʿ ü māh-ṣūretdür 
Līk himmetde germ-i ḫissetdür 

11. Aña lāyıḳ mı himmet-i hemvār 
Ola rū-pūş-ı raġbet-i güftār 

                                                           
77 Ḥarfu’l-fā Ü2. / Fī-ḥarfu’l-fā A. Başlık: Feyżī-i Bū Ṣaʿīd Ebu’l (Bü’l Ü3)-Ḫayrī A, Ü2, Ü3. 5a Şiʿrin: şiʿr-i A, Ü2, 
Ü3. 6a Farḳ: fehm Ü2. 10a Ṣūretdür: ṣoḥbetdür A, Ü2, Ü3. 15a Ehl-i: K’ehli A, Ü2, Ü3. 19. beyit Ü1’de yoktur. 
20. beyitten sonra gelen 3 beyitlik gazel A, Ü2, Ü3’de yoktur. 

12. Olmaya deste-i gül-i mażmūn 
Naẓar-ı iʿtibārına maḳrūn 

13. Bu ḫayāl ile bī-dimāġ oldum 
Allāh Allāh tamām-ı dāġ oldum 

14. Bu reviş feẕlek-i rüsūm mıdur 
Yoḫsa teʾŝīr-i ḫāk-i Rūm mıdur 

15. Ehl-i vaḳf-ı süḫan-gedāyidür 
Meclis-ārā-yı ḫod-sitāyidür 

16. Kimi zuʿmınca Enverī-īrād 
Kimi ʿUrfī-i ʿaḳl-ı küll inşād 

17. Yine görseñ bu fırḳa-i meslūb 
Eylemez iʿtibār-ı nükte-i ḫūb 

18. İʿtibār eylese olur zīrā 
İʿtibārı netīce-baḫş-ı ʿaṭā 

19. Eyler īrād-ı şiʿrini tertīb 
Bu zemīnde dil-i heves-terkīb 

20. ʿAdl-i gerdūn oldı çün maʿlūm 
Böyledür şiʿr-i ḥażret-i maḫdūm 

 

Ġazel 

Mefʿūlü / Fāʿilātü / Mefāʿīlü / Fāʿilün 

1. Her eşk-i çeşmi laʿl-i Bedeḫşan ṣanur gören 
Fikr-i rūḫiyle dīdelerüm ḳan ṣanur gören 

2. Oldum o deñlü germ-i temāşā-yı yār kim 
Nūr-ı nigāhı āteş-i sūzan ṣanur gören 

3. Gencīne-i dilüm hele pür-naḳd-ı ʿaşḳdur 
Feyżī o genci gerçi ki vīran ṣanur gören 

78 
MEVLĀNĀ ŞEYḪ FEYŻĪ-İ ṢŪFĪ 

1. Tekyenüñ düzd-i māl-ı mevḳūfı 
Bir daḫi Şeyḫ Feyżī-i Ṣūfī 

2. Semtini ṣorsalar bu mechūlüñ 
Zāviye Şeyḫidür Sitanbuluñ 

3. Ekl ider sīb-i şiʿri bī-pervā 
Māl-ı mevḳūf-ı tekyedür gūyā 

4. Nükte-şiʿriyle germ-ṣoḥbetdür 
Fi’l-meŝel nāme-i ṭarīḳatdur 

5. Şekline şiʿri olmada ḥattā 
Māye-i rīş-ḫand-ı istihzā 

6. Ḥarf ḥarf-ı süṭūr-ı şiʿr-i ʿabeŝ 
Ḥaşv-ı bālīn-i ṣadr-ı dār-ı ḥadeŝ 

7. İtmede ol ḫayāl-i nükte-tırāş 
Silsile-nāme-i ṭarīḳatı-fāş 

8. Eyler itdükçe ṭabʿı fikr-i behem 
Çup-ı misvāki hem-zebān-ı ḳalem 

9. Olmış ol fikr-i ʿaḳl-ı küll cāde 
Naḳl-i rüʾyā-yı şiʿre āmāde 

10. Eyler itdükçe fikri ʿarż-ı sevād 
Güft (ü) gūy-ı kerāmeti īrād 

11. Virür eşʿārı başḳa zevḳ-i derūn 
Hem-çü taʿbīr-nāme-i mevzūn 

12. Şiʿri çün nüsḫa-i ḥurūfīdür 
Vāḳıʿāt-ı ṭarīḳ-i ṣūfīdür 

13. Görinür ol ḫayāl-i kec-vāye 
Çün namāz-ı veraʿ giran-sāye 

                                                           
78 Başlık: Ḫar-edā Şeyḫ-Feyżī-i Ṣūfī A, Ü2, Ü3. 1a Tekyenüñ: nüktenüñ Ü1, Ü3. 2, 11, 12, 13, 14. beyitler A, Ü2, 
Ü3’de yoktur. 3b Tekyedür: nüktedür Ü3. 9a Olmış: olur Ü1. 15. beyitten sonra “Ġazel” Ü1. 

14. Pāy-tā-ser o naẓm-ı bī-temyīz 
Çün ṣalāt-ı cenāze vaḥşet-ḫīz 

15. Olsa ger levŝ-i levḥa-i tekrār 
Böyledür şiʿr-i şeyḫ-i nādirekār 

 

79 
FETḤĪ-İ ṢOFYAVĪ 

1. Tāze şākird-i Güftī-i üstād 
Bir daḫi Fetḥī-i süḫan-īrād 

2. Ḫoş-edā ṭıfl-i tāze-ṭarḥ-ı süḫen 
Ṣofya mevlid ü ḫıred-mesken 

3. Oldı dir anda rāviyān-ı edīb 
Pederi Cāmiʿ-i Kebīre ḫaṭīb 

4. Ḫayli ḫoş-ṭabʿ u nükte-pīrādur 
Müstaʿidd-i ḫiṭāb-ı maʿnādur 

5. Evvelīn cevher-i zemīn-i ḫayāl 
Āḫirīn ḥarf-i gülsitān-ı kemāl 

6. Olmaz ol şiʿr-i āteşīn-meşreb 
Şāhid-i ġayrdan libās ṭaleb 

7. Ṭabʿı bezm-i ḫayālde ekŝer 
Eyler īrād-ı meclis-i dīger 

8. Gerçi ser-cūş-ı nüktedür süḫeni 
Germ ider ṣad-hezār encümeni 

9. Güftī-i zāre bā-ʿumūm u ḫuṣūṣ 
ʿAḳl-pādāş-ı nükte-i maḫṣūṣ 

10. Güftī-i zār u ʿaḳl-ı küll-eŝeri 
Veled-i maʿnevī ṭutar pederi 

                                                           
79 Başlık: Ṣofyavī Fetḥī-i Süḫan-pīrā A, Ü2, Ü3. 1a Bunlara zīb-i levḥa-i taʿdād A, Ü2, Ü3. 3, 4. beyitler A, Ü2, 
Ü3’de yoktur. 5b Kemāl: cemāl Ü1. 9b Pādāş-ı: şākird-i Ü1. 12. beyitten sonra “Ġazel-i Fetḥī-i Belīġ-edā” A, 
Ü2, Ü3. 4 beyitlik gazel A, Ü2, Ü3’de yoktur. 

11. Şāhid-i naẓmı ḫoş-muʿāmeledür 
Gülsitān-ı gül-i muḫayyeledür 

12. Şiʿrin īrād idüp dil-i ḫoşkār 
Eyler iŝbāt-ı müddeʿāya şiʿār 

 

Ġazel-i Mezbūr 

Mefāʿilün / Feʿilātün / Mefāʿilün / Faʿlün 

1. Esīr iden dili ol zülf-i müşk-fāmuñdur 
Belā-yı ʿāşıḳ-ı miskīn senüñ bu dāmuñdur 

2. ʿAceb mi eylemeseñ ārzū-yı müşk ey dil 
Ki būy-ı zülfi muʿaṭṭar iken meşāmuñdur 

3. Terāne-sencī-i ṭūṭī-i ṭabʿuma bāʿiŝ 
Ṣafā-yı neşve-i şīrīnī-i kelāmuñdur 

4. Egerçi ḫākdür ammā ki Fetḥī-i nāçīz 
Ġubār-ı pāy-ı semend-i sere ḫırāmuñdur 

 

80 
MEVLĀNĀ FĀʾİZĪ BĀḲĪ-ZĀDE 

1. Rūmda tāze-perver-i māhir 
Fāʾizī Bāḳī-zāde-i şāʿir 

2. Nükte-i şiʿri nüsḫa-i maʿnā 
Sāye-perverd-i nükte-i ġarrā 

3. Şiʿri nāzük-zemīn ü maḳbūldür 
Ḫānedān-perver-i Sitanbūldur 

                                                           
80 Başlık: Fāʾizī-i Bāḳī-zāde-i Monla A, Ü2, Ü3. 2, 13, 19, 20, 21, 22. beyitler Ü1’de yoktur. 3, 11, 14, 15, 16, 17, 
18, 26. beyitler A, Ü2, Ü3’de yoktur. 6a Tāze: fażl-ı A, Ü2, Ü3. 9a Zād: tīr Ü3. / b Hemçü taʿrīf-i himmet-i sāʾir 
Ü3. 10a Baḥŝ-ı: naḳl-i Ü1, / b Ẕikr-i çün baḥŝ-ı himmet-i sāʾir Ü1. 10. beyit Ü3’de yoktur. 13b Eyleye semt-i 
himmet-i iŝbāt Ü3. 16a ……… kelimeler silinmiş okunmuyor. 19. beyit Ü3’de yoktur. 22b Ḫvāruñı: ḫvāra key 
A, Ü3. 27. beytten sonra “Ġazel-i Fāʾizī-i Pür-maʿnā” A, Ü2. / “Ġazel-i Mezbūr” Ü1. 

4. Gül-i mażmūnı āteşīn-meʾāl 
Dūdmān-zād-ı şiʿr-i tāze-ḫayāl 

5. Ẕāt-ı ʿālī-nijādı fażl-rüsūm 
Ġonce-i bāġ-ı Bāḳī-i merḥūm 

6. Gül-i bāġ-ı ḫayāli tāze-nişest 
Olmış aña resīde dest-be-dest 

7. Kilk-i ḳassām-ı fıṭrat-ı inşāyı 
Yazmış aña naṣīb-i maʿnāyı 

8. Aña olmış edā-yı nādire-zīb 
Ribḥ-i māl (u) nuḳūd aṣl-ı naṣīb 

9. Olsa lāyıḳ o ẕāt-ı nādire-zād 
Ḥātem-i rūzgār-ı istiʿdād 

10. Olmasa baḥŝ-i ḫissete dāʾir 
Hem çü taʿrīf-i himmet-i sāʾir 

11. Olmayup ḥāli yek-sere maʿlūm 
Ḳaldı ser-meşḳ-i mebḥaŝi mevhūm 

12. Hele olmaḳ gerekdür icmālā 
Aña mīrāŝ-ı himmet-i ābā 

13. Virmiş olsa ḥadd-i nükte-ḳarīn 
Rūz-ı bāzār-ı himmete āyīn 

14. Şāʿir oldur kerīm-i dāver ola 
Baʿd-ezīn merdüm-i ḳalender ola 

15. Ḳoya ṭabʿ-ı tamām-ı ferhengī 
Yeʾs ü ümmīde dāġ-ı yek-rengī 

16. ……………… himmet-i dīger 
Pelle-i imtiyāza ḫāk ile zer 

17. Meclis-i cūdı bī-sebeb yaʿnī 
İde şaḫṣ-ı suʾāli müstaġnī 

18. Ola hem seng-i dāniş ü idrāk 
Naẓar-ı raġbetinde gevher ü ḫāk 

19. Ṣıfat-ı şāʿiri gerek bi’ẕ-ẕāt 
Eyleye semt-i himmeti iŝbāt 

20. Eyleye zīb-i ʿālemi tekvīn 
Beyża-i zāġ-ı beççe-i şāhīn 

21. Ola tertīb-i himmet-i mevfūr 
Zīver-i rūzgār-ı tāze-ẓuhūr 

22. Ola temkīn-i himmetinden tā 
Şarṭ-ı mīrāŝ-ḫvāruñ icrā 

23. Baʿd-ezīn ey dil-i muḥāl-i ḫayāl 
Besdür efsāne-i ʿadem minvāl 

24. Şaḫṣ-ı fikir ġalaṭ-ı sürāġ itme 
Sīne-i güft (ü) gūyı dāġ itme 

25. Eyler āvāz-ı ḫvāhişe her-dem 
Gūş-ı iḥsān-ı Rūm ʿarż-ı ṣamem 

26. İder erbāb-ı Rūm-ı sifle-nüvāz 
Keremin belki sürme-i āvāz 

27. Eyle demdür bu levḥada bi’ẕ-ẕāt 
Şiʿr-i nāzük-ḫayālini iŝbāt 

 

81 
FEYŻĪ-İ ṬOPḲAPULI EL-MERḤŪM 

1. Rūmda ḫoş-edā-yı tāze-rüsūm 
Birisi daḫi Feyżī-i merḥūm 

2. Sāye-perverde-i Sitanbūli 
Ṣāʾib-i ḫoş-ḫayāl-i Ṭopḳapulı 

                                                           
81 Başlık: Feyżī-i Tāze-perver-i Merḥūm A, Ü2, Ü3. 4, 5, 6, 7, 8, 9, 10, 11, 18, 19, 20, 21, 22, 23, 24, 25, 26, 40. 
beyitler A, Ü2, Ü3’de yoktur. 14a Şuʿle-ẓuhūr: şuʿle-i nūr Ü3. 15a Tāze-raḳam: siḥr-i ḳalem A, Ü2. 16. beyit 
Ü1’de yoktur. 17a Eyledi: Sābıḳā Ü1. / b Ani bu levḥaya delil-i: der-i taḥḳīḳa böyle ġayri Ü1. 28a Nādirekār: 
ġadr-ı tebār Ü1. 29a K’ola: ola Ü1. 31a Cümle: aña Ü1. 32a Olmadı: oldı kim Ü3. / b mihr: necm Ü1. 33b Nāvek-
i: bāre-i Ü1. 34a İtdi Rūmuñ gürūh-ı bed-nesebi Ü1. / b itdi: aña Ü1. 34. beyit Ü3’de yoktur. 35a İtdiler: eyledi 
Ü1. 37b Bu: o Ü1. 38. beyitten sonra “Ġazel-i Mezbūr” A, Ü1, Ü2. 3 beyitlik gazel A, Ü2, Ü3’de yoktur. 



145      GÜFTÎ 
 

3. Şāʿir-i tāze-gūy-ı tāze-rüsūm 
Nükte-i şākird-i Cevrī-i merḥūm 

4. Tāze-gūy idi ṭabʿ-ı nev-hevesi 
Ḫāme-dest olsa n’ola şiʿri besī 

5. Bāde-i naẓm-ı neşʾe-minvāli 
Daḫi ser-cūşdan degül ḫālī 

6. Sāde levḥ-i ḫayāli rūz-be-rūz 
Rind-i ālūde-dāmen idi henūz 

7. Ṭabʿı olmışdı gösterüp verziş 
Pārsā-yı ḳalenderāne-reviş 

8. Küfr ü İslāma gösterince bürūz 
Ṭarḥ-ı teklīf eylemişdi henūz 

9. Eyler idi ḫayāl-i ḫoş-rāyı 
Deyr-i rindīde nev-çelīpāyı 

10. Gül-i āteş ẓuhūr-ı idrāki 
Dāġ-ı reşk eylemişdi eflāki 

11. Baḫtını āḫır itdi diger-gūn 
Zaḫm-ı çeşm-i zemāne-i vārūn 

12. Şiʿri kem-ḥarf ve līk tāze-eŝer 
Zīb-i nev-dāde-i zemīn-i diger 

13. Zīver-i levḥi ḥarf-ı nev-zedenüñ 
Tāze-sāġar-keşi bu mey-kedenüñ 

14. Eyler idi o fikr-i şuʿle-ẓuhūr 
Şemʿ-i fikrin ḥarīf-i meclis-i Ṭūr 

15. Gerçi eyler debīr-i tāze-raḳam 
Naʿt-ı yārān-ı ʿaṣr-ı Rūmı maḳam 

16. Līk hengām-ı ŝebt-i tāze-nümūd 
Olmaḳ ile ṭırāz-ı levḥ-i vücūd 

17. Eyledi ḫāme-i sitāre-ḫırām 
Ani bu levḥaya delīl-i niẓām 

18. Gül-i bāġ-ı ḥayāt olan yārān 
Ola yaʿni ṭırāz-ı meşḳ-i beyān 

19. Ola ṭabʿa bu şīve-i āheng 
Māye-i beẕl-i genc-i gevher-güng 

20. Cümle mevcūd olan süḫan-gūyān 
Ola zīb-i cerīde-i tibyān 

21. Böyle oldı çü feẕlek-i tertīb 
Ya nedür böyle güft (ü) gūy-ı ġarīb 

22. Gerçi olur muḫālif-i düstūr 
Böyle evżāʿ-ı nā-şenīde-ẓuhūr 

23. Baʿde efsāne-i ġarībe-rüsūm 
ʿUrfī-i Rūm Feyżī-i merḥūm 

24. Çünki hengām-ı iḫtirāʿ u nümūd 
Olmış idi ṭırāz-ı ṣadr-ı vücūd 

25. Anuñ içün yerāʿa-i ḫoş-dem 
İtdi bu levḥ-i iḫtirāʿa raḳam 

26. O mey-i fikret-i ḫayāl-i bürūz 
Vaḳf-ı ser-ḫoş idi egerçi henūz 

27. Līk bulurdı şīve-i īrād 
İzdiyād-ı teraḳḳī-i taʿdād 

28. Cümle yārān-ı Rūm-ı nādirekār 
Eyler idi ḫayāl-i bed-inkār 

29. K’ola ol fikret-i ḳażā-şābāş 
Nükte-i ġayrdan sitāre-tırāş 

30. Bu nesaḳda süḫan-verān-ı ġayūr 
Eyler īrād-ı baḥŝ-i dūr-ā-dūr 

31. Cümle eyler bu ḥall-i mebḥaŝi hem 
Ṣarf-ı eşʿār-ı ḫoş-dilān-ı ʿAcem 

32. Līk manẓūrum olmadı merḥūm 
Ola şuʿle-tırāş-ı mihr-i hücūm 

33. Mülk-i Rūmuñ kemāniyān-ı bedi 
Sürdi ol ḥadde nāvek-i ḥasedi 

34. Gösterüp aña vażʿ-ı bed-nesebī 
İtdi isnād-ı fiʿl-i sebb-i nebī 

35. İtdiler ol gürūh-ı kīne-nümūn 
Böyle isnādı aña dāġ-ı derūn 

36. Böyle isnād-ı dāġ-ı dil-temkīn 
Ḥased-i luṭf-ı ṭabʿı oldı hemīn 

37. İde ḥāşā ki nükte-perdāzān 
Bu ġalaṭ güft (ü) gūyı dāġ-ı zebān 

38. Eyler īrād-ı şiʿrini tertīb 
Bu zemīnde dil-i heves-terkīb 

 

Ġazel-i Mezbūr 

Mefāʿilün / Feʿilātün / Mefāʿilün / Faʿlün 

1. Serümde sīnede dilde cigerde dāġ olsun 
O şūre yerleri ḳo reşk-i çārbāġ olsun 

2. Sirişk-i çeşmümi her-demde revġan it yā Rab 
Fetīlesi müjelerden gözüm çerāġ olsun 

3. Ben ārzū-yı şehādetle gelmişem Feyżī 
O tünd-ḫū eger öldürmez ise ṣaġ olsun 

 

82 
FİKRĪ-İ AḲSARĀYĪ 

1. Bir daḫi Rūmda süḫan-meşġūl 
Fikrī-i Aḳsarāyī-i mechūl 

                                                           
82 Başlık: Aḳsarāyī Ġalaṭ-edā Fikrī A, Ü2, Ü3. 1a Bir daḫi Rūmda: Rūmda bir daḫi Ü1. 3b Vażʿ-ı: maḥż-ı Ü1, Ü3. 
4a Şiʿri: sözi A, Ü2, Ü3. 5. beyitten sonra “Ġazel-i Mezbūr” A, Ü2. 

2. Şiʿri hem-dest-i ḫāme-i nisyān 
Noḳṭa-i ḥakk-i gizlik-i ʿirfān 

3. Reviş-i vażʿ-ı nā-ḳabūl-i süḫan 
Vażʿ-ı dāġ-ı dil-i ḥamūl-i süḫan 

4. Şiʿri ilbās-ı nükteden ʿārī 
Süḫanüñ nev-güşād bāzārı 

5. Şiʿrin eyler bu gūne itse ẓuhūr 
Levŝ-i dībāce-i niẓām-ı süṭūr 

(Ḳaf Harfi) 
 

83 
ḲADRĪ-İ MÜTEVELLĪ 

1. Tevliyetdār-ı vaḳf-ı şiʿr-i ḳadīm 
Ḳadrī-i hīç-gūy u hīç-nedīm 

2. Vaḳf-ı şiʿre vaẓīfe-ḫvār-ı benām 
Muḳtedā-yı zevāʾid-i eyyām 

3. Ṭabʿını itmiş inbisāṭ-ı derūn 
Kāse-şūy-ı ʿimāret-i mażmūn 

4. Saṭr-ı şiʿri ʿimāret-i maʿnā 
Fikri anda ṭabaḳ-zen-i şūrbā 

5. Olmış ol güft (ü) gūy-ı nādire-ẕīkr 
Fātiḥāḫvān-ı nev-ʿimāret-i fikr 

6. Fi’l-meŝel ol ḫayāl-i siḥr-īrād 
Sākinān-ı ribāṭa kāse-nihād 

7. Şiʿri maʿdūm līk bulsa vücūd 
Böyle eyler idince ḳaṣd-ı nümūd 

 

Ġazel 

Mefʿūlü / Mefāʿīlü / Mefāʿīlü / Feʿūlün 

1. Durmañ idelüm ẕevḳ ü ṣafā böyle dem olmaz 
Dilber çoġ olur böyle güzel ġonce-fem olmaz 

2. Gezdüm nice dem büt-gede-i deyr-i fenāyı 
Hīç sencileyin rūḥa yaḳın bir ṣanem olmaz 

                                                           
83 Ḥarfu’l-ḳāf A, Ü2. Başlık: Mütevellī-i Şāʿirān Ḳadrī A, Ü2, Ü3. 1a Şiʿr-i: tarz-ı Ü3. 3b Kāse-i şiʿr-i ġāret-i 
mażmūn Ü3. 5a Olmış ol: cā-be-cā Ü1. 6a Siḥr: ḫoş Ü1. 7. beyitten sonra “Şiʿr-i Mezbūr” Ü2. / “Ġazel-i 
Mezbūr” A. / “Ġazel” Ü1. 3 beyitlik gazel Ü3’de yoktur. Gazelin 2. beyti A, Ü2’de yoktur. 

3. ʿĀşıḳ geçinür gerçi saña çoḳ kişi ammā 
Ḳadrī gibi bir ʿāşıḳ-ı ŝābit-ḳadem olmaz  

(Kef Harfi) 
 

84 
MEVLĀNĀ NĀẒIM EL-ʿABDÜ GÜFTĪ 

1. Mülk-i Rūmuñ ḥarīf-i bed-şinevī 
Güftī-i i..ekār-ı Edirnevī 

2. Bī-nevā-yı Zuḥal-sitāre-i ġam 
Herze-güftār-ı meclis-i ʿālem 

3. Bu zemīnüñ ġalaṭ-hücūmıdur 
Dāġ-ı silk-i ḳużāt-ı Rūmīdür 

4. Ṭāliʿa ʿillet-i ferāmūşı 
ʿĀlemüñ rind-i ḫāme-ber-dūşı 

5. Yāve-perver zügürd-i kīse-kebūd 
Şāʿir-i köhne-gūy-ı tāze-nümūd 

6. Sifle-inkār-ı bezm-i bī-bāki 
Mütelāşī ḳadīd (ü) tiryākī 

7. Bezm-i dehrüñ tamām-ı dil-ḫūnı 
İ..enüñ Bū ʿAlī-i gerdūnı 

8. Yaʿni i..e cemāʿat-ı dehre 
Mütelāşī imām-ı bī-behre 

9. Ṣaff-ı cemʿ-i namāziyāne-künūn 
Ḥalḳa-gīr-i namāz-ı i..e-nümūn 

                                                           
84 Ḥarfu’l-kāf A, Ü2. Başlık: Güftī-i Bed-ḫayāli Edirnevī A, Ü2. 3, 4, 35, 36, 45, 51. beyitler A, Ü2, Ü3’de yoktur. 
6a Semt-i naẓmuñ ḥarīf-i bī-bāki Ü3. 8a Yaʿni: ṣaff-ı Ü1. 15a Bed-ḫvāhiş: ġam-verziş Ü1. / b besāṭ-ı bezm: 
simāṭ-ı nān Ü1. 16a Süḫan: edā Ü1. 17a dār-ı şehr-i: şehr ü dār-ı Ü1. / b ber-dāġ-ı: evżāʿ-ı A, Ü1. 20b Pīşgāh-
ı: şāhrāh-ı Ü1. 22a Encām: fercām Ü1. 28a Eylemez: itmede Ü1. 30b Dāde-i: ḫurde-i Ü1. 32, 33, 34. beyitler 
Ü1’de yoktur. 38b Nīrān: hīzān Ü1, Ü3. 39b Metropolid: metrepolid A, Ü1, Ü3. 46a Olmadı bā-sīret-i 
müselmāni Ü3. 47a Ṣabāḥıdur: ṣalāḥıdur Ü1. 50b İtmede: eyledi Ü1. 53a Bār-ı: hāy-ı Ü3. / b ḫisseti: ḫisset-i 
Ü3. 62a Gideseñ: gidesin Ü1, Ü3. / b ideseñ: idesin Ü1, Ü3. 68. beyitten sonra “Ġazel-i Mezbūr” A, Ü1, Ü2. 4 
beyitlik gazel A, Ü2, Ü3’de yoktur. 2 beyitlik kıtʿa A, Ü2, Ü3’de yoktur. 3 beyitlik gazel A, Ü2, Ü3’de yoktur. 2 
beyitlik kıtʿa Ü3’de yoktur. 

10. Olmaz anuñ ḥarīf ü pā-dāşı 
ʿĀlemüñ merdüm-i Ḳızılbaşı 

11. Ne berehmen ne rind ü ne zāhid 
Küfr ü ilḥāda vāriŝ-i vāḥid 

12. Düşmen-i zāhid ü verāʿ-endīş 
Şaḫṣ-ı İslām ü küfr hem der-pīş 

13. Rūze-telḳīn (ü) rūze-muʿtādān 
Rind-i mīrāŝ-ḫvāre-i Ramażān 

14. Eyler ol ser-girān-ı bed-güheri 
Ramażānı delīl-i rūze-ḫōrı 

15. İder ol bī-dimāġ u bed-ḫvāhiş 
Ramażānı bisāṭ-ı bezm-ḫōriş 

16. Līk şaḫṣ-ı süḫan-şināsīdür 
Ḥatem anuñ süḫan-gedāsıdur 

17. Ġurbet-āyīn-i dār-ı şehri ḫōdī 
Dāġ-ber-dāġ-ı şehriyān-ı bedī 

18. Dāġ-ı yārān-ı nā-maḥal-perdāz 
Ḫāne-i ġurbete bisāṭ-endāz 

19. Ülfet-endūz-ı mülk-i ġurbetdür 
Ser-girān (u) vaṭan ferāġatdür 

20. Vādī-i rūzgār-ı ümmīde 
Pīşgāh-ı diyār-ı ümmīde 

21. Ḫār-ı ṣaḥrā-yı vā-güẕāştını 
Çehre-fersūd-ı ʿarṣa-dāştını 

22. Yeʾs-peymūde-i heves-encām 
Dāġ-ı dil-zād-ı māder-i eyyām 

23. Her zaman dil-siyāh u tīre-çerāġ 
Ġonce-i ḫār-zād-ı dāmen-i bāġ 

24. Rāh-ı ümmīde dīde-dūḫteyi 
Dil-ḫırāş-ı sitāre-sūḫteyi 

25. Şiʿri mecmūʿa-i ġalaṭ-maʿnā 
Hezeyān-ı miyāne-i ḥummā 

26. Küfr ü İslām germ-i ġavġāda 
Kūşe-i deyr-i mülk-i maʿnāda 

27. Ṭabʿı ol büt-perest-i bed-hencār 
Secde-āver-i sāye-i dīvār 

28. Eylemez bā-tekellüfāt-ı ṣarīḥ 
Çūb-ı aʿmā-yı ḫāmeye tercīḥ 

29. Ḳalemi şehr-i nüktede her-ān 
Pāsbān-ı maḥalle-i düzdān 

30. Ḥücresinde o i..ekār ü be-nām 
Olsa sīm-āb dāde-i ārām 

31. Olur itdükce i..eye şeb-gīr 
Der ü bāmında ser-firaḫte-gīr 

32. Olmış idi netīce-i encām 
Aña destār ʿalāmet-i İslām 

33. ʿĀḳıbet itdi rūzgār-ı ḳażā 
Anı da beyʿ-i men-yezīd-i cefā 

34. Ber-ṭaraf oldı çün o ḳayd-ı tamām 
Oldı ruhbān-ı ṣūret-i İslām 

35. Bes ki ʿüryān-ten itdi çarḫ-ı niyām 
Oldı ruhbān-ı ṣūret-i İslām 

36. Cümle dāġum bu vażʿ-ı serdemeden 
Ġalaṭ itdüm ġalaṭ-meʾāl-i süḫen 

37. Eylemez şīve-i Müselmānī 
Hīç peẕīrā-yı dāġ-ı ruhbānī 

38. Oldı mānend-i mihrez-i ʿuryān 
Şimdi ruhbān-ı ẕille-i nīrān 

39. Baʿd-ezīn eyler anı çarḫ-ı ʿanīd 
Büt-perestān-ı Rūma Metropolid 

40. Belki eyler sipihr-i küfr-endīş 
Deyr-i kevn-i bütān-ı Rūma keşīş 

41. Elde eyler o küfr-senc-i ḳadīm 
Ẕilleden ʿarż-ı şekl-i micmer-i sīm 

42. Ḥāşe li’l-lāh bu güft (ü) gūy-ı ḳabīḥ 
Ola naḳl-i ṣarīḥ (ü) ḳavl-i ṣaḥīḥ 

43. Līk ber-muḳteżā-yı ḥükm-i maḥel 
Oldı şarṭ-ı idāre-i cedvel 

44. Bu ḳadar güft ü gūy-ı nā-çespān 
Oldı ser-meşḳ-i nükteye ʿunvān 

45. Hep ġaraż baḥŝ-ı mācerādur hep 
Meşḳ-i enmūzec-i şaḳādur hep 

46. Ola mı sīret-i Müselmānī 
Vaḳf-ı ʿuryān-tenī-i ruhbānī 

47. Maşrıḳ-ı dīnüñ ol ṣabāhıdur 
Bāng-i ḥayy-i ʿale’l-felāḥıdur 

48. Meşreb-i zühde vāye-baḫş namāz 
Rūzgār-ı ṣalāḥa ḥükm-ṭırāz 

49. Berhemen-şīve-i Müselmānī 
Ḳuṭb-ı pergār-ı büt-perestānī 

50. Bü’l-ʿaceb ḥāldur ki çarḫ-ı denī 
İtmede anı ḥarf-i dil-şikeni 

51. Eyledi ḫıyre-çeşm (ü) bīniş-i ḫōd 
Dāġ-ı evżāʿ-ı āferīniş-i ḫōd 

52. Ḥükmi yoḳ rūzgār iḥsānuñ 
Eŝeri yoḳ kerem-pesendānuñ 

53. Mübdiʿ-i rūzgār-ı bār-ı dīger 
Ḫisseti dehre eylemiş mısṭar 

54. Emr-i iḥsān ḫayāl-i hīç-nümūd 
Ḫvāhiş-i cūd dāġ-ı ġam-peymūd 

55. Kimseden kimseye ḥīmāyet yoḳ 
Yaʿni dünyāda ehl-i himmet yoḳ 

56. Ḫvāh sen dāġ-ı sīne iẓhār it 
Ḫvāh sūż-ı sekīne iẓhār it 

57. Eylemez cūd-meşrebān-ı leʾīm 
Reviş-i cūd u himmeti taḳdīm 

58. Semt-i ḫisset bulup tamām-ı niẓām 
İrdi bir ḥāle gerdiş-i eyyām 

59. Şimdi olur nigāh rencīde 
Menʿ-i isrāf-ı nūrdan dīde 

60. Baʿd-ezīn ey sirişk-i baḥr-emvāc 
Dīdeye olmasun naẓar muḥtāc 

61. Reşk-i nev-devletān-ı dil-şikene 
Ḫışm ider ʿarż-ı iḥtiyāc idene 

62. Ger ġalaṭ-semt-i ḫvāhişe gideseñ 
Vāy eger ʿarż-ı iḥtiyāc ideseñ 

63. Saña nev-kīse gān-ı çarḫ-ı denī 
Eyler iẓhār dāġ-ı dil-şikeni 

64. Pes-ezīn ḥālüñe nigāh itmez 
Menzil-i iltifāta rāh itmez 

65. Çekemez menzil-i icābete ser 
Ḳalmamış nāvek-i duʿāda eŝer 

66. Gūyiyā olmış ey dil-i bed-şāḫ 
Meclis-i ḳurbda duʿā-küstāḫ 

67. Besdür ey ḫāṭır-ı heves-meyyāl 
Bu ḳadar güf ü gūy-ı ṣūret-i ḥāl 

68. İtsün iŝbāt-ı müddeʿā yek-bār 
Ḳayd-ı temyīz-i nüsḫa-i eşʿār 

Ġazel-i Mezbūr 

Mefāʿīlün / Mefāʿīlün / Mefāʿīlün / Mefāʿīlün 

1. Dil-i sevdā-perest-i mülk-i ġamda iltimās olmaz 
Yaḫūd olsa derūn-ı ehl-i ṭabʿa rū-şinās olmaz 

2. Şümār-ı dāġum ey aḫter-şinās-ı ʿaşḳ hīç ṣorma 
Metāʿ-ı kem-revāc-ı ġamda tamġa-yı ḳıyās olmaz 

3. Bilürler ehl-i ʿaşḳı penbe-i dāġ-ı siyāhından 
Bu bismilgāh-ı ġamdur küştesi ḫūnīn-libās olmaz 

4. Ne sāḥirsin dem olmaz iḫtirāʿ-ı ḫāmenüñ Güftī 
Zemīn-i vādī-i güftārı ʿacz-i Bū Nüvās olmaz 

 

Ve Lehu 

Mefʿūlü / Mefāʿīlü / Mefāʿīlü / Feʿūlün 

1. Tā kilk-i ḳażā zīver-i menşūrumuz oldı 
Ġam vāḳıf-ı rāz-ı dil-i mestūrumuz oldı 
 

2.  Ol Mūsī-i ʿaşḳuz ki bizüm nūr-ı tecellī 
Pervāne-i şemʿ-i ḥarem-i Ṭūrumuz oldı 

 

Ve Lehu 

Fāʿilātün / Fāʿilātün / Fāʿilātün / Fāʿilün 

1. Küşte-i ʿaşḳum Mesīḥā hem-nefes olmaz baña 
Zindegī ḫāşāk-i seylāb-ı heves olmaz baña 

2. Öyle nā-būdum beyābān-ı ġam-ı ʿaşḳuñda kim 
Kem-sürāġī penbe-i gūş-ı ceres olmaz baña 

3. Bī-şuʿūr ol ṭurfe-Mecnūnum ki Güftī-i baʿd-ezīn 
ʿAḳl-ı teb-ḫāl-i leb-i cūş-ı nefes olmaz baña 

Ve Lehu 

Mefāʿilün / Feʿilātün / Mefāʿilün / Faʿlün 

1. Ne devr-i cām (u) ne āyīn-i bezm-i Cem maʿlūm 
Hemān bu mey-gedede telḫī-i elem maʿlūm 
 

2.  Siyāh-ı ḥarfī-i dībāce-i ümīdümden 
Olur tekellüf-i taʿdād-ı şām-ı ġam maʿlūm 

 

85 
DEFTER EMĪNİ KELĀMĪ 

1. Siḥr-ibdāʿ-ı nüktede māhir 
ʿĀlem-ārā Kelāmī-i şāʿir 

2. Rūzgāruñ edīb-i maḳbūli 
ʿAḳl-ı küll-i zāde-i Sitanbūli 

3. Bu daḫi tāze-gūy-ı kişverdür 
Şāh-ı dehre emīn-i defterdür 

4. Didiler nāḳilān-ı şūḫ-ı ʿinān 
Meclisin cāy-ı ʿiyş-i nükte-verān 

5. Āb-dānān-ı rūzgār-ı kühen 
Didiler ʿUrfī-i zemīn-i süḫen 

6. Her kelāmı muḫayyel ü mevzūn 
Şāh-beyt-i ḳaṣīde-i mażmūn 

7. Olmadı gerçi himmeti manẓūr 
Meclis-i rūzgārda meşhūr 

8. Ḫoş-nümūn şiʿri hem-çü rūy-ı bütān 
Dehen-i siḥre reşki dāġ-ı zebān 

                                                           
85 Başlık: Emīn-i Defter-i Şāhī Kelāmī-i Şāʿir A, Ü2, Ü3. 2, 3, 4, 5, 6, 7. beyitler A, Ü2, Ü3’de yoktur. 8a Nümūn: 
nişīn Ü1. / b siḥre: şiʿre A, Ü2. 10a Āb-ı yāḳūt: dāġ-ı aʿdā A, Ü2, Ü3. 14b Luṭfı: naẓmı Ü1. 15. beyitten sonra 
“Ġazel-i Mezbūr” A, Ü2. 

9. ʿĀlem-ārā o şiʿr-i ʿālem-gīr 
Hem-çü sebzān-ı ḫıṭṭa-i Keşmīr 

10. Āb-ı yāḳūt o şiʿr-i āteş-nāk 
Şiʿr-i ġayr anda çün ḫas u ḫāşāk 

11. Ḥātem ammā o rind-i cūd-ı ġulām 
Dāġ-ı kīse-kebūdī-i eyyām 

12. ʿArż ider aña naẓm-ı dīvānı 
Rūmuñ üstād-ı nükte-dānānı 

13. Ḳalemi müşg-bīd-i nādire-būy 
Cevher-i nükteye ḫoş-āmed-gūy 

14. Ḫānesi ehl-i ṭabʿa dārü’l-ʿiyş 
Luṭfı merhem-resān-ı sīne-i rīş 

15. Virür itdükçe fikr-i ḫāṭır-sāz 
Şāhid-i naẓmına bu gūne ṭırāz 

 

86 
MEVLĀNĀ KELĪM-İ EYYŪBĪ 

1. Rūmuñ üstād-ı köhne-üslūbi 
Biri daḫi Kelīm-i Eyyūbī 

2. Yāvenüñ tāze-ṭarḥ-ı maḳbūli 
Patburun-zāde-i Sitanbūli 

3. …………… ḫalā-yı muʿtāde 
Dāmen-i enf-i Patburun-zāde 

                                                           
86 Başlık: Kelīm-i Yāve-eŝer Yaʿni Patburun-zāde A, Ü2, Ü3. 1a Köhne: yāve Ü1. 3a, 4a, 5a ………… mısraları 
silinmiş okunmuyor Ü1. 3, 4, 5, 24, 25, 26. beyitler A, Ü2, Ü3’de yoktur. 7a Fikr-i: ḫalṭ-ı Ü1. 9a Noḳṭa-i: ŝiḳlet-
i Ü1. 10a Şiʿr: ḫalṭ Ü1. / b eyler: ider Ü1. 12b Ẕihni: ṭabʿı A, Ü2, Ü3. 17a Ṭurmaz: durmaz Ü1. / b Māye-i kāheş-
i mubāhātı A, Ü2, Ü3. 21a Ḳalmış aña bu şiʿr-i nādire-fen A, Ü2, Ü3. 24b, 25b, 26b … silinmiş okunmuyor Ü1. 
27a Kimi: ṣoñra A, Ü1. / o: bu Ü1. / b ḳay-ı maḫmūrı: silinmiş Ü1. 28a O: bu Ü1. 29b İtmiş īrād-ı: ʿillet-i baḥŝ-
ı Ü1. / baḥŝ-i bī-ser ü bün: silinmiş okunmuyor Ü1. 30. beyit Ü1’de yoktur. 31a Bulmış: bulur Ü1. 32a Olmış: 
gūyā A, Ü2, Ü3. / o: bu Ü1. 33. beyitten sonra “Ġazel-i Mezbūr” A, Ü2. “Ġazel” Ü1. 3 mısra Ü3’de yoktur. 2a 
A, Ü2’de yoktur. 2b boş bırakılmış Ü1, A, Ü2, Ü3. 



159      GÜFTÎ 
 

4. …………………………… 
Meclis-i hezle bu daḫi mezedür 

5. …………………… ḳazılmış 
Yed-i ḳudretle böyle yazılmış 

6. Semt-i hezlüñ ki yāve-güsteridür 
Patburun-zādenüñ birāderidür 

7. Olur itdükce fikr-i nev-āyīn 
Burnı bār-ı girān-ı gāv-ı zemīn 

8. Ḳūh-ı ruhbāna vaḳt-i āsāyiş 
Sāye-i burnı cāy-ı āsāyiş 

9. Noḳṭa-i ḥarfi şiʿre dāġ-ı derūn 
Vaḳf gerek āşināyī-i mażmūn 

10. Eylese fikr-i şiʿr-sencīde 
Eyler īrād-ı lafẓ-ı ḫāyīde 

11. Hem-çü şekl-i birāder-i digeri 
Yāvenüñ rāst-gūy-ı bed-güheri 

12. Olur Eyyūb nüktede her-ān 
Ẕihni meşġūl-ı loḳma-i ḳurbān 

13. Şiʿri naẓmuñ ġalaṭ-sitāresidür 
Şuʿarānuñ ẕekāt-ḫvāresidür 

14. Ṭabʿı istāre düzd-i mażmūndur 
Kirm-i şebtāb-ı ḥarf-ı meşḥūndur 

15. Fikri vādī-i nüktede gūyā 
Şāhid-i zūr-ı meclis-i maʿnā 

16. Olur itdükçe şekl-i naẓma ḥulūl 
Kāse-gerdān-ı nükte-i mechūl 

17. Ṭurmaz eyler bu yāve-ebyātı 
Metn-i dībāce-i mubāhātı 

18. Bu müzaḫref-ḫayāl-i nā-maḳbūl 
İtdi biñ şekl-i bāz-gūne ḥulūl 



TEŞRÎFÂTÜ’Ş-ŞU’ARÂ   160 
 

19. Olur itdükçe şiʿrini tenmīḳ 
Dāġ-ı īrād-ı maʿnī-i terzīḳ 

20. Aña olmış bu şiʿr-i bī-hüde ʿavn 
Köhne-mīrāŝ-ı dūde-i Firʿavn 

21. Ḳalmış aña meger bu ṭurfe-süḫen 
Meclis-i ʿālem-i cehāletden 

22. Ceddine kār-ı ḫāme-i evvel 
Silsile-nāmedür meger bu ġazel 

23. Olsa her devr-i diger ol ġazeli 
Eylemişler ḥarīf-i bī-bedeli 

24. Bu ġazel ṭurfe kār-ı ʿibretdür 
Silsile-nāme-i ……………… 

25. Meger olmış bu nā-ḳabūl-ı süḫan 
Ḥüccet-i sūr-ı rūzgār ………… 

26. Eylemiş belki münşī-i taḳdīr 
Anı tārīḫ-i rūzgār …………… 

27. Kimi itmiş o şiʿr-i pür-zūrı 
Vaḳf-ı īrād-ı ḳayʿ-i maḫmūrı 

28. Kimi itmiş o bü’l-ʿaceb güheri 
Ṣarf-ı ḥışt-ı ḫalā-yı bī-eŝeri 

29. Bu ġazelde süḫan-verān-ı kühün 
İtmiş īrād-ı baḥŝ-i bī-ser ü bün 

30. Yaʿni olmış bu şiʿr-i köhne-zemīn 
ʿİllet-i baḥŝ-i nāme-i pīşīn 

31. Bulmış ol şiʿr-i nā-maḥal inşād 
Her lisānda netīce-i īrād 

32. Çarḫa olmış o şiʿr-i köhne-raḳam 
Her zamān pāsbān-ı kūy-ı hirem 

33. Olmada dāġ-ı sīne-i taʿrīf 
Budur ʿaynī ile o şiʿr-i laṭīf 

Ġazel 

Mefāʿīlün / Mefāʿīlün / Mefāʿīlün / Mefāʿīlün 

1. Dil-i zārı ḫam-ı zülf-i girih-gīr içre göstermiş 
Ṣuver-naḳş-ı ezel Mecnūnı zencīr içre göstermiş 

2. Ḫayāl-i zülf-i Leylādur ki almış Ḳaysuñ eṭrāfın 
………………………………………………… 

 

87 
MEVLĀNĀ KELĪMĪ 

1. Rūmda ḫoş-fesāne-i māhir 
Biri daḫi Kelīmī-i şāʿir 

2. Didi tārīḫ-perverān-ı ḳabūl 
Anı sencīde-zād-ı İstanbūl 

3. O daḫi çün Kelīm-i sāde-derūn 
Leşker-i naẓma itmede şeb-ḫūn 

4. Şiʿri ḫāyīde ḥarf ü nā-çespān 
Vaḳf-ı āġūş-ı kūşe-i nisyān 

5. Baḳan eşʿār-ı ḫalṭ-ı serdemeye 
Beñzedürler Kitāb-ı Melḥameye 

6. Virür ol şiʿr-i ʿaḳl-ı küll cevher 
İ..e-nāme kitābına zīver 

7. Ḳıbṭī-i şiʿri pür-tekāsüldür 
Gūyiyā cizye-i tedāḫüldür 

8. İtmiş ol şiʿr-i cizyedār-ı naẓīr 
Ḳıbṭiyān-ı ḥurūfi der-zencīr 

                                                           
87 Başlık: Sitanbūlī Kelīmī-i Süḫan-perverde-i Şāʿir A, Ü2, Ü3. 2, 3. beyitler A, Ü2, Ü3’de yoktur. 5a Baḳan ol 
ḥarf-i şiʿr-i serdemeye A, Ü2, Ü3. / b melhemeye: melḥemeye Ü2. 6a Virür ol naẓm-ı bü’l-ʿaceb mısṭar Ü1. 
8a Şiʿr-i naẓm-ı Ü1. 10a Elde kilk-i sütūde imlāyı A, Ü2, Ü3. 11a Oldı bes ki: bes ki oldı Ü1. 12b Pürḫūn: hep 
ḫūn Ü1. 13a Şiʿrinde: naẓmında Ü1. 14a Ṭurfedür ḥükm-i şerʿ-i naẓm-ı ekser Ü1. / b heder: be-der A. 16b 
Rengīni: Ḳazvīnī Ü1. 16. beyitten sonra “Ġazel-i Mezbūr” A, Ü2. 

9. Her ṭaraf ḥarf-i şiʿr-i tāze-nümūn 
Sāye-i ḥabsḫāne-i mażmūn 

10. Elde gör kilk-i ṭurfe-imlāyı 
Çekdi zencīr-i ḥarfe maʿnāyı 

11. Ḳalmadı oldı bes ki ser-dāde 
Ṭabʿ-ı Firʿavniyān-ı maʿnāda 

12. Her ṭaraf ḫūn-ı küşte-i mażmūn 
Dāmen-i şiʿrin itmede pür-ḫūn 

13. Levḥ-i şiʿrinde tūde tūde hezār 
Küşte-i nīm bismil-i eşʿār 

14. Ṭurfe der-mülket-i süḫan eyler 
Diyet-i ḫūn-ı küştegānı heder 

15. Özgedür bu diyār-ı ḥayret-zā 
Kār-ı sebzān-ı kişver-i yaġmā 

16. Besdür iŝbāt-ı tāze-āyīni 
Budur ʿayniyle şiʿr-i rengini 

 

88 
MEVLĀNĀ KĀMĪ-İ MAĠNİSALI 

1. Rūmda herze-gūy-ı herze-fuḍūl 
Birisi daḫi Kāmī-i mechūl 

2. Oldı ol nā-dürüst ü ṭurfe-edā 
Dāġ-pīrā-yı ḫāk-i Maġnisā 

3. ʿĀlemüñ ḫalṭ-ı nā-peẕīridür 
Kendi ḫalṭı yine naẓīridür 

4. Şehr-i İstanbul’a gelür gāhī 
Gösterür çarḫa semt-i āgāhī 

                                                           
88 Başlık: Kāmī-i Ġalaṭ u Tiryāḳī-i Maġnisa-zemīn A, Ü2, Ü3. 2, 3, 4, 5, 6, 7, 24. beyitler A, Ü2, Ü3’de yoktur. 
11a Olur ol: oldı aña Ü2. / olmış ol Ü3. / evvel ol A. / būy-ı şiʿr-i bī-maʿnā: kilk-i ʿanberīn imlā A, Ü2, Ü3. 13a 
Sünen: hünen Ü3. 17b Tabʿı: fikri A, Ü1. 18b Kefen-i küşte: kefen-i ḫūn-i küşte Ü1. 21a Şiʿr-i Ü2’de yoktur. / 
b nükteye: nükteden Ü1. 23. beyit Ü1’de yoktur. 25. beyitten sonra “Ġazel-i Mezbūr” A, Ü2. “Ġazel” Ü1. 2 
beyit A, Ü2, Ü3’de yoktur. 

5. İtmede dehre ʿarż-ı ḫoşkārī 
Şiʿridür hep şikenc-i destārı 

6. Keyf ile mest iken eger seḥeri 
Düşse semt-i ḫalāya reh-güẕeri 

7. Nefes-i żarṭasın görüp diger 
Aña fi’l-ḥāl bir naẓīre ider 

8. Şiʿri nisyān-ı lafẓ-ı nev-āyīn 
Hem-çü taḳvīm-i nüsḫa-i pārīn 

9. Nüsḫa-i naẓmı ḫalṭ-ı bī-feẕlek 
Āşiyān-ı ḫarābe-i leglek 

10. Ḳalemi dil-ḫarāb-ı maʿnādur 
Ṭut ki şāḫ-ı ʿaṣā-yı aʿmādur 

11. Olur ol būy-ı şiʿr-i bī-maʿnā 
ʿIṭr-i dāmān-ı ḫāk-i Maġnisā 

12. Eyler ol naẓm-ı ḥikmet-āgende 
Ḥamza-nāme kitābına ḫande 

13. Fikri nev-nükte-i ṣalāḥ-ı sünen 
Hep şürūṭü’ṣ-ṣalāt metn-i süḫen 

14. Şiʿri ṭabʿ-ı namāza ḳūt yeter 
ʿAleme nāme ḳunūt yeter 

15. Naẓmı maḥż-ı bürūdet-i maʿnā 
Ki ṣalāt-ı cenāzedür gūyā 

16. Lafẓ-ı serdi füsürde-i maʿnā 
Ḥarfi tābūt-ı mürde-i maʿnā 

17. Küşte-i nükteye devātı mezār 
Ṭabʿı ġassāl-ı mürde-i eşʿār 

18. Kāġıd-ı şiʿri oldı elde hemīn 
Kefen-i küştegāna şiʿr-i metīn 

19. Küştegān-ı ḫayāl içün her-bār 
Elde kilk-i beyānı seng-i mezār 

20. Çāh-ı sīmin-devāt-ı āteş-māl 
Mürde-i naẓma kūze-i ġassāl 

21. Olmış ol levḥ-i şiʿr-i siḥr-nişān 
Küşte-i nükteye mezāristān 

22. Meẕheb-i rāfiżīdür ol taʿbīr 
Ki degül bir nesaḳda dāʾire-gīr 

23. Bü’l-ʿaceb şāʿir-i sütūde-şiʿār 
Ceyb ü dāmānı cümle hep eşʿār 

24. O muḫayyel-edā-yı safsaṭa-zād 
Bī-eŝer hem-çü meşreb-i ilḥād 

25. Nefy ü iŝbāt-ı nüktede süḫeni 
Böyle eyler edā-yı dil-şikeni 

 

Ġazel 

Fāʿilātün / Mefāʿilün / Feʿilün 

1. Bezm-i ġamda idüp tamām-ı süḫan 
Her sözüm oldı iḥtilām-ı süḫan 

2. Baña taḳlīd idemez Kāmī 
Bir alay müflis-i cüdām-ı süḫan 

 

89 
MEVLĀNĀ KEMĀLĪ 

1. Līnet-i nüktede sözi māhir 
Biri daḫi Kemālī-i şāʿir 

                                                           
89 Başlık: Maḥż-ı Līnet-i Kemālī-i Şāʿir A, Ü2, Ü3. 1a Māhir: dāʾir Ü3. / māʾil A, Ü2. 4a Şiʿr-i: naẓm-ı Ü1. 
/ b hīz-i: mīr-i Ü3. 5a Bī-cāy-ı: taʿbīr-i A, Ü2, Ü3. 8a Müstaḥsen: nādire-fen A, Ü2, Ü3. 9a Sencīde: ḫāyīde Ü1. 
/ b zāyīde: kābīde Ü3. 11. beyit: 

“Böyle taḥḳīḳ ider gören yārān 
Şiʿri maʿnā-siriştesini beyān” 

Ü1. Beyitten sonra “Ġazel-i Mezbūr” A, Ü2. 

2. Şiʿr-i līnet-meʾāli ḥayret-zā 
Hem-çü sīmā-yı kāse-i şurba 

3. Ṭabʿ-ı mażmūna virmede telyīn 
Ḥabb-ı müshil midür o şiʿr-i metīn 

4. Dönmede saṭr-ı şiʿr-i ḫoşkāra 
Hiz-i müstaʿmel-i cerebdāra 

5. Ḫalṭ-ı bī-cāy-ı ḥikke-āŝārı 
Cereb-endūz itdi güftārı 

6. Eylemez defʿ-i ḥikke-i raḳamın 
Kūn-ı mażmūna ṣoḳamasa ḳalemin 

7. Eylemiş kilk-i ḥikke-girdārı 
Öyle meʾbūn ḥurūf-i eşʿārı 

8. Bü’l-ʿacebdür bu vażʿ-ı müstaḥsen 
Şikem-i māder-i taḫayyülden 

9. Olmada ṭıfl-ı şiʿr-i sencīde 
Kūn-derīde hemīşe zāyīde 

10. Tāze itmez güşād-nāmesini 
G..üne ṣoḳmayınca ḫāmesini 

11. İder ol şiʿri seyr iden yārān 
Şiʿrini ʿayni ile böyle beyān 

(Lam Harfi) 
 

90 
MEVLĀNĀ LUṬFĪ RİYĀŻĪ-ZĀDE 

1. Bir daḫi şāʿir-i sütūde-rüsūm 
Luṭfī-i tāze-gūy-ı kişver-i Rūm 

2. Oldı bir ḳavl-i rāviyān-ı fuḥūl 
ʿAḳl-ı küll-zād-ı şehr-i İstanbūl 

3. Ḥarf-i müstaḳbele o māżīdür 
Cā-nişīn sāġar-ı Riyāżīdür 

4. Ḫalefidür zamān-ı māżīnüñ 
Oġlıdur ẓāhiren Riyāżīnüñ 

5. Eyledi ḥükm-i şerʿ-i maʿnāsı 
Tā anı Ṣofyanus monlası 

6. Eyler aña hemīşe baḥŝ-ı ḥudūŝ 
Nüsḫa-i ṣāḳī-nāme-i mevrūŝ 

7. Aña şiʿr-i Ẓuhūrī-i merḥūm 
Oldı yek-laḫt-ı vaḳf-ı dāġ-ı hücūm 

8. Pederinüñ o dāġ-ı kūridür 
Vāriŝ-i vāhid-i ẓuhūrīdür 

9. Gerçi ṭabʿ-ı Riyāżī-i merḥūm 
İtdi iŝbāt-ı vāridāt-ı ʿumūm 

10. Düşmeyüp pīç ü tāb-ı zīr ü beme 
Oldı ġālib Riyāżī-i ʿAceme 

11. Şiʿr-i rengīne virdi revnaḳ u fer 
Eyledi iḫtirāʿ-ı semt-i diger 

                                                           
90 Ḥarfu’l-lām A, Ü2. Başlık: Sitanbūlī Riyāżī-zāde Luṭfī-i ʿAceb-şāʿir A, Ü2, Ü3. 2, 5, 6, 27, 28, 29, 30, 31. 
beyitler A, Ü2, Ü3’de yoktur. 6a Hemīşe: tamām Ü1. 13b Şāʿirān-ı: sāḥir-ān-ı Ü1, Ü3. 21a Maḫdūm: merḥūm 
Ü1. 22b Böyle olsa: ola öyle Ü2. / öyle A, Ü3. 24a irāde: āzāde Ü3. 31. beyitten sonra “Ġazel” Ü1. 2 beyit A, Ü2, 
Ü3’de yoktur. “Ve Lehu” Ü1. 2 beyit A, Ü2, Ü3’de yoktur. 

12. Mā-ḥaṣal ol ḫayāl-i āteş-dem 
Oldı dil-reşk-i şāʿirān-ı ʿAcem 

13. Līk ḳoydı o ṭabʿ-ı nāzende 
Defter-i müsvedāt-ı dāmende 

14. Yaʿni ḳoydı o merd-i tāze-nefes 
Nice biñ müsvedāt-ı ḥikmet-res 

15. Şimdi ol şiʿr-i tāze-res oldı 
Oġlına māye-i nefes oldı 

16. Aña oldı delīl-i ḫoşkārı 
Nüsḫa-i müsvedāt-ı eşʿārı 

17. Müsvedātında ŝebt olan eşʿār 
Olmış ammā rekīk ü bed-hencār 

18. Yaʿni itdükde şiʿre tāze hücūm 
Görseñ ammā ne p.ḫ yemiş merḥūm 

19. Meŝnevīsinden eylemiş çīde 
Niçe biñ beyt-i nā-pesendīde 

20. Baʿd-ezīn cemʿ idüp anı maḫdūm 
Eylemiş Sāḳī-nāme-i manẓūm 

21. Bārek-Allāh ḫayāl-i nādire-res 
Olıcaḳ böyle olsa tāze-nefes 

22. Şimdi maḫdūmı dāġdārıdur 
Dāġ-ı taḳlīd-i herze-ḫvārıdur 

23. Düşse fikri ḫayāl-i īrāde 
Olur evvel ḫalāya āmāde 

24. Cümle sencīde olan eşʿārı 
Oldı fikr-i ḫalānuñ āŝārı 

25. Bu maḳūle süḫan-ver-i naḳḳād 
Şiʿrin eyler imiş ḫalā īrād 

26. Olur imiş o şiʿr-i nükte-medār 
ʿIṭr-i gīsū-yı şāhid-i efkār 

27. Olur imiş ġarīb-i rāz-ı nihān 
Anda mecmūʿ-ı ṭabʿ-ı ḫāṭıradān 

28. Oldı şimdi ġarīb-i tāze-rüsūm 
Aña meşġūl ḥażret-i maḫdūm 

29. N’ola itse o fikret-i naḳḳād 
Beste-āmiz nükteler īrād 

30. İtse ter-destī-i heves-tertīb 
Budur īrād olan o şiʿr-i ġarīb 

 

Ġazel 

Mefāʿīlün / Mefāʿīlün / Mefāʿīlün / Mefāʿīlün 

1. Ḫiyābānzār-ı ʿaşḳuñ berki bārı ḫārı āṭeşdür 
Nesīmi ġam-semender bülbüli gülzārı āteşdür 

2. N’ola söz olsa ḥāṣıl geştzār-ı ʿālem-i ʿaşḳuñ 
Zemīni Ṭūr-ı dildür bergi şuʿle ebri āteşdür 

 

Ve Lehu 

Mefʿūlü / Mefāʿīlü / Mefāʿīlü / Feʿūlün 

1. Ey dil dime yāre beni öldürme amān vir 
Gerçekden eger ʿāşıḳ iseñ ölmege cān vir 

2. Vir māh ile pīre-zen-i dehri ʿadūya 
Yā Rāb baña bir sīm-beden tāze-cevān vir 

 

91 
MEVLĀNĀ LEMʿĪ 

1. Nükte-gūyān-ı Rūmdan dīger 
Biri de Lemʿī-i süḫan-perver 

                                                           
91 Yalnız Ü1’de vardır. 

2. Ḫāne-perverde-i şehr-i İstanbūl 
Bu daḫi oldı şāʿir-i mechūl 

3. Olur itdükce ʿarż-ı cevher-güng 
Laʿlī-i cevheri ile hem-seng 

4. Bu da Rūmuñ netīce-perveridür 
Nüktenüñ sāde-gūy-ı kişveridür 

5. Rūmuñ üstād-ı kişveri çoḳdur 
Līk ḫoş-dest nüktesi yoḳdur 

6. Līk yārān-ı nükte-meşġūli 
Rūmuñ olmaz zemīn-i maḳbūli 

7. Rūmda ehl-i ṭabʿ-ı ʿūr oldı 
Çeşm-i temyīz-i Rūm kūr oldı 

8. Ṭutdı bāzār-ı rūzgārı kesād 
Cins-i dāniş degül ḥarīf-i mezād 

9. Cümle bu kişverüñ ṣanādīdi 
Oldı meşġūl-ı yeʾs-teʿyīdi 

10. Şiʿr meẕmūm-ı Rūmdur şimdi 
Semti nāḳıṣ-rüsūmdur şimdi 

11. Rūmda baḥŝ-i şiʿr iden bed-fen 
İder iŝbāt-ı nā-ḳabūl-i süḫen 

12. Felek-i ġam-rüsūmdan feryād 
Vażʿ u āyīn-i Rūmdan feryād 

13. Añlamaz ehl-i Rūm ḳadr-i maḳāl 
Ḳaldı mübhem muḳaddemāt-ı ḫayāl 

14. Olamaz Rūmuñ ehl-i ʿirfānı 
Ḥarf-dān-ı beyāż ü dīvānı 

15. Fāʿil-i muṭlaḳ-ı każā vü ḳader 
Rūma virmiş tamām-ı ḥükm-i diger 

16. Beni itmiş ne çāre ṭāliʿ-i şūm 
Rind-i sāye-nişīn-i kişver-i Rūm 

17. Kāş olaydum men-i derun-ḫaste 
Zülf-i sebzān-ı Hinde dil-beste 

18. Kāş deyr-i hevesde rind olsam 
Rind-i āteş-perest-i Hind olsam 

19. Virmiş üstād-ı kār-ı zūr-meniş 
Ḫāk-i Hinde nemekle āmīziş 

20. Olur erbāb-ı Hinde ḥükm-i sevād 
Meyl-i idrāk-i ehl-i istiʿdād 

21. Budur ʿayni ile olan ẓāhir 
Tāze-eşʿār-ı Lemʿī-i şāʿir 

(Mim Harfi) 
 

92 
ÜSTĀD-I ŞUʿARĀÜ’R-RŪM MEẔĀḲĪ EFENDİ SELLEMEHU’L-LĀH 

1. Rūma ʿUrfī-i gevherīn-īrād 
Biri daḫi Meẕāḳī-i üstād 

2. Ḫıṭṭa-i Bosnada o rind-i kühen 
Ṭutdı cāy niçe sāḥilinde vaṭan 

3. Ḥarem-i ḫaṣṣada güzīn-i fuḥūl 
Buldı terbiyyet-i zemīn-i ḳabūl 

4. Didi tārīḫ-i sifr-i cāmiʿde 
ʿAhd-ı Sulṭān Murād-ı rābiʿde 

5. Ġamz-ı aʿdā ile o ḫoş-üslūb 
Çıḳdı āḫir sarāydan maġżūb 

6. İtdi seyl-i każā-yı kem-nāmı 
Kāḫ-ı ḫurde-binā-yı ālāmı 

7. Devr-i eyyām-ı rūzgār-ı sitem 
İtdi āḫir fer ü güẕāşt-ı ġam 

8. Oldı çün baḥŝ-i mā-cerā bisyār 
Üstü-ḫvān-ı süḫan feẕālik-i kār 

9. Oldı düstūr-ı ekreme ḥālā 
Teẕkireci edīb-i rūşen-rā 

10. Ḥak bu kim üstād-ı ʿālemdür 
Kişver-i nüktede müsellemdür 

11. Nükte-āmūz-ı ʿandelīb-i rükün 
Hem-ʿıyār-ı Selīm-i sebz-süḫün 

12. Rūmda metn-i nükte-dānīdür 
Çün Meẕāḳī-i lā-hecānīdür 

                                                           
92 Yalnız Ü1’de vardır. 

13. İtmede çīre-destī-i inşād 
ʿUrfī-i Rūm olduġın īrād 

14. Şiʿri hep vaḥy-i āsumānīdür 
Ṭabʿı peyġamber-i maʿānīdür 

15. Vaḥy-ı mażmūn-ı ʿarża dāştīdür 
Siḥr-i nisyān-ı vā-güẕāştīdür 

16. Nükte nev-ḥarf-i saṭr-ı eşʿārı 
Şīve-taʿbīr-i naẓm-ı ḫoşkārı 

17. Şāhid-i ḥarfi ʿanberīn-cāme 
ʿAḳl-ı küll aña gizlik-i ḫāme 

18. Naẓmı Ṭūr-ı ḫayāle Mūsīdür 
Şuʿle-i Ṭūr-ı tāb-ı maʿnīdür 

19. Kendi Rūmuñ edīb-i kişveridür 
Ṭabʿı ol ḫıṭṭanuñ ḳalenderidür 

20. Ḥātem-i ʿahd u serverāne-reviş 
Pārsā-yı ḳalenderāne-meniş 

21. Ḥātem-i himmetine oldı hemīn 
Ḫarc-ı yek-rūze genc-i gāv-ı zemīn 

22. Himmet-i ṭabʿı olmada ekŝer 
Rāyegan-baḫş-ı genc-i bād-āver 

23. Oldı ol mefḫār-ı süḫan-dānī 
Mülket-i Rūma ʿUrfī-i ŝānī 

24. Cümleden biri ol sütūde-edā 
Baña itdügi luṭfı icmālā 

25. Ger beyān eylesem olur dīger 
Cīb-i taʿrīf cümle pür-gevher 

26. Beni luṭfiyle ol ḫıred-ʿunvān 
İtdi müstaġnī-i ʿaṭā-yı kesān 

27. Rūmuñ ol şimdi siḥrkārıdur 
ʿUrfi-i Ḥātem-iştihārıdur 

28. Oldı ḥālā o ʿaḳl-ı küll-mevsūm 
Ŝānī-i teẕkire-i āṣaf-ı Rūm 

29. O murabbaʿ-nişīn-i nükte-i ḥāl 
Anda ben bir ḳalender-i abdāl 

30. O ḫudāvend ü ben aña çāker 
Ben ḳalender o pārsā-yı hüner 

31. O debistān-ı vāridāta edīb 
Anda ben küdek-i ġalaṭ-tertīb 

32. O ḫum-ı feyż-i bāde-i maʿnā 
Anda ben bī-nevāyı cürʿa gedā 

33. Berg berg-i ḫayāli tāze vü ter 
Reşk-i gülzār-ı sebzedār-ı dīger 

34. Ben o bāġ içre ḫār-ı dāġ-ı derūn 
Ġonce-i fikri sebzeye gül-gūn 

35. Bāde-i feyże ṭabʿı meyḫāne 
Anda ben cürʿa-ḫvāh-ı rindāne 

36. O raḥīḳa dil-i ser-efgende 
Ser-ḫoş-ı nīm-cām dāmende 

37. O hem-āġūş-ı şāhid-i ṭalebi 
Ben giriftār-ı āh-ı nīm-şebi 

38. O ḫudāvend-i nükte-āyīni 
Ben anuñ bir ġulām-ı dīrīni 

39. O gül-i gülşen-i bihişt-sürāġ 
Anda ben ḫārzār-ı dāmen-i bāġ 

40. O edīb-i ḫıred nevāl-i diyār 
Anda şākird-i nevā men-i zār 

41. Tā-key ey dil bu ḥarf-i āteştāb 
Besdür eyle fesāneñi ıṭnāb 

42. Eyle demdür bu levḥaya yek-tīr 
Ġazel-i ābdārını taḥrīr 

Ġazel-i Mezbūr 

Mefāʿīlün / Mefāʿīlün / Mefāʿīlün / Mefāʿīlün 

Ṣunar biñ cām-ı memlū biñ tehī peymāneden ṣoñra 
Döner vefḳ-i murād üzre felek ammā neden ṣoñra 

 

Ve Lehu 

1. Göñül ki bezm-i maḥabbetde mest olup ḳalmış 
Tamām-ı mest-i şarāb-ı Elest olup ḳalmış 

2. Cemāl-i yāri görüp nūr-ı Ḥaḳḳı añlamayan 
Miŝāl-i āyine ṣūret-perest olup ḳalmış 

3. Meẕāḳī ḥayret ile şāhrāh-ı ḥasretde 
Düçār-ı dil-ber-i ḫançer-be-dest olup ḳalmış 

 

93 
MEVLĀNĀ MUḤİBBĪ EŞ-ŞEHĪR Bİ-İMĀM-ZĀDE 

1. Rūmda yāve-gūy-ı herze-nümūn 
Biri daḫi Muḥibbī-i meʾbūn 

2. ʿĀlemüñ rind-i i..e meşġūli 
İ..e-perverde-i Sitanbūli 

3. İder ol şāʿir-i ġalaṭ-meşġūl 
Naḳl-i terzīḳ-i ḫalṭ-ı nā-maḳbūl 

4. İtse iŝbāt-ı şīve-i ḥarekāt 
Bula hep küştegān-ı i..e ḥayāt 

5. Semt-i ḫaṭda dil-i ġalaṭ-şinevi 
ʿĀlemüñ oldı bir ʿİmād-ı nevi 

6. İtdi nādān-sirişt-i maḫdūmı 
Dāġ-ı hezli Naẓīm-i merḥūmı 

                                                           
93 Yalnız Ü1’de vardır. 26. beyitten sonra “Ġazel”. 

7. Eylemişdi o vażʿ-ı bī-maʿnā 
Ṭabʿ-ı merḥūmı vaḳf-ı istihzā 

8. İtdürürdi o dāġ-ı dil-ḥareket 
Patburun-zāde-i ḫara raḥmet 

9. Eyler idi każā-yı bī-pervā 
Ṭable-i nevk-i tīr-i istihzā 

10. İtmiş idi o naġme-i ḫara key 
Rūzgārı ḥarīf-i masḫara key 

11. Olsa meclisde gāhī germ-i şaḳā 
Eyler idi ḫayālin istihzā 

12. Böyle vażʿı Muḥibbī-i şūmuñ 
ʿİllet-i mevti oldı maḫdūmuñ 

13. Zīr-i ḫāk itdi ʿāḳıbet maḳarın 
Dāġ dāġ itdi sīne-i pederin 

14. Böyle evżāʿ-ı dāġ-ı dil-temkīn 
Oldı kār-ı mücerreb-i dīrīn 

15. Ehli ṣanma anuñ muʿammer olur 
ʿĀḳıbet zīr-i ḫāke hem-ser olur 

16. Gitdi gerçi Naẓīm-i bī-çāre 
Geldi nevbet Muḥibbī-i zāre 

17. Anı itmez muʿammer ol kārı 
Yaʿni vādī-i merdüm-āzārı 

18. Dursun ol baḥŝdan ferāġ yeter 
Sīne-i rūzgāra dāġ yeter 

19. İtme maḫdūmı ḥarf-ı saṭr-ı beyān 
Kilk-i taʿrīfi eyleme giryān 

20. Saña lāzım mı baḥŝ-ı merḥūmı 
Rūzgāruñ olınca maʿlūmı 

21. Ḫaṭda ḥadd-i kemāl bulmış idi 
Mūcid-i semt-i tāze olmış idi 

22. İrişüp tā kemāl-i tevfīḳe 
Tāb virdi şikeste-taʿlīḳe 

23. Üstüḫvān-ı süḫan kemālātı 
Çekmiş idi sipihre rāyātı 

24. Şiʿri olmış gerçi sencīde 
Behre bulmışdı cümle vādīde 

25. Çarḫa eylerdi ʿarża-ı kevkeb 
Sözi Öḳlides-i kemāl idi heb 

26. Līk şiʿr-i Muḥibbī-i meʾbūn 
Böyle olur ḳażāya dāġ-ı derun 

 

94 
MEVLĀNĀ MEYLĪ ÇELEBİ KĀTİB-İ DĪVĀN 

1. ʿĀlemüñ sāde-gūy-ı maḳbūli 
Bir daḫi Meylī-i Sitanbūli 

2. Melikü’l-mülk-i nükteye elʾān 
Sāde şākird-i kātib-i dīvān 

3. Süḫanuñ maḥrem ü enīsidür 
Ḫoş-ḳalem rind ü ḫoş-nüvīsidür 

4. Rūzgār-ı gezendīdür süḫanuñ 
Rind-i müşkil-pesendidür süḫanuñ 

5. Söylemez tercemān-ı güftārı 
Aforoz itmeyince eşʿārı 

6. Rāhib-i ṭabʿı eylemez temyīz 
Kūdek-i naẓmın itmese müftīz 

7. ʿĀlem-i ḫalṭda o lafẓ-ı rekīk 
Mülk-i Efrenc şiʿrine Venedik 

8. Olur itdükce şiʿrini taḳdīm 
Levḥa-i rūzgāra ḥarf-i saḳīm 

                                                           
94 Yalnız Ü1’de vardır. 11. beyitten sonra “Ġazel”. 

9. Semt-i ḫalṭuñ dil-i heves-ʿalemi 
Şāʿir-i nāmdār-ı ḫoş-ḳalemi 

10. Oldı zuʿmınca şiʿr-i ḫod-sāzı 
Meylī-i Rūm u rind-i Şīrāzı 

11. İtse ger meyl-i naẓm-ı ṭurfe-niẓām 
Şiʿrin eyler bu vech ile erḳām 

(Nun Harfi) 
 

95 
MEVLĀNĀ NĀZÜKĪ-ZĀDE 

1. Yāvenüñ i..e-ṭarḥ u maḳbūli 
Nāzükī-zāde-i Sitanbūli 

2. Nāzükī-maḫlaṣ özge ẕāt-ı ḳabīḥ 
Meclis-i i..eye şaḳā-yı ṣarīḥ 

3. Meclis-i i..enün güzīdesidür 
ʿĀlemüñ p..t-ı gen-derīdesidür 

4. İtdi ol vāridāt-ı i..e-nümūn 
Lafẓ lafẓ-ı ḫayālini meʾbūn 

5. Eyledi şiʿr-i ḥikkedārı tamām 
Ḥarf ḥarf-i süṭūr-ı naẓmı cüdām 

6. Bu da zuʿmınca nükte-perverdür 
Rūmda ʿUrfī-i süḫan-verdür 

7. Oldı ġavġa-yı i..eye aracı 
Anaṭol ṣadrına o teẕkireci 

8. Eyledi ḫāmesi ṣaḥīḥ ü zebūn 
Defter-i rūz-nāmeyi meʾbūn 

9. Baʿd-ezīn oldı lafẓ-ı teẕkire-p..t 
Liḳa meʾbūn midād u miḥbere p..t 

10. Selef-i i..enüñ o maʿlūmı 
Ḫalef-i Nāzükī olan şūmı 

11. Bir zamān rūzgār-ı bed-hencār 
Eyleyüb vaḳf-ı i..e-i bāzār 

12. Anı itmişdi çarḫ-ı bed-fercām 
Vaḳf-ı dellāk-ı Boḳlıca Ḥammām 

                                                           
95 Yalnız Ü1’de vardır. 27. beyitten sonra “Ġazel”. 

13. Cünbet eylerdi ẕāt-ı ḫod-kāmı 
Der ü bām-ı ḫalā-yı ḥammāmı 

14. Şimdi itmez o hīz-i bī-temyīz 
ʿĀleme bir nigāh-ı luṭf-āmīz 

15. Şimdi zuʿmınca p..t-ı bī-iẕʿān 
Merd-i redd ü ḳabūl-i nā-çespān 

16. Meyli var cānib-i ṣaḳal dökine 
Luṭf ider yaʿni kendisin s..ine 

17. Tā-key olsun o hīz-i i..e-redīf 
Ḳaleme dāġ-ı sīne-i taʿrīf 

18. Şimdi ʿaṣruñ nedīm-i i..esidür 
Rūzgāruñ ḥakīm-i i..esidür 

19. İ..enüñ bir ḥakīm-i ḥāẕiḳıdur 
Meşreb-i devletüñ muvāfıḳıdur 

20. Olsa ger ṣadr-ı i..ede cālis 
Olur evvel mürebbī-i meclis 

21. Şeref-i ḳadr-i i..edür şimdi 
Hem-dem-i ṣadr-ı i..edür şimdi 

22. Feleke baḫt-ı şūmdur yaʿnī 
P..t-ı meẕmūm-ı Rūmdur yaʿnī 

23. Ben bu dāġ-ı rüsūmdan ḫacilüm 
Baḥŝ-ı evżāʿ-ı Rūmdan ḫacilüm 

24. Böyle bir p..t-ı ġalaṭ-tertīb 
Meclis-i Rūma ola bāʿiŝ-i zīb 

25. Olur iken ḫayāl-i zīr ü bemi 
Feleküñ dāġ-ı rūde-i şikemi 

26. Ola böyle sefīh-i i..e-miŝāl 
Ṣadr-ı Rūma mürebbī-i aḥvāl 

27. Böyle eyler o ṭabʿ-ı safsaṭa-zād 
Cins-i mażmūnı tīre-rūz-ı kesād 

96 
MEVLĀNĀ-YI UḪUVVET-PENĀH-I RĀḲIMU’L-ḤURŪF NEŞĀṬĪ 

1. Rūmuñ ol söz ki ḫoş-neşāṭidür 
Eŝer-i lehçe-i Neşāṭīdür 

2. İtmede ṭabʿ-ı maʿrifet-şinevī 
Māye-i iştiḫārın Edrinevī 

3. İtmedi didi rāviyān-ı benām 
Ṭabʿ-ı semt-i ḳażāya raġbet-i tamām 

4. Bulmadı bir zamānda ruḫṣat-ı rāh 
Ẕihnine dāġ-ı meyl-i devlet ü cāh 

5. ʿĀḳıbet ol mürīd-i ḫoş-raġbet 
İtdi Monlā-yı Rūmdan bīʿat 

6. Urdı meydān-ı çarḫa bī-pervā 
Leked-i p..t (u) pāy-ı istiġnā 

7. Şimdi meşġūl-i nükte-dānīdür 
Ṭabʿı gencīne-i maʿānidür 

8. Noḳṭa-i şiʿrin itmede her-dem 
Dāġ-pīrā-yı ḫoş-dilān-ı ʿAcem 

9. Levḥ-i īrāde naẓm-ı ḫāṭır-sāz 
Şāh-beyt-i ḳaṣīde-i iʿcāz 

10. Lafẓ-ı şiʿr-i ḫoş u sitāre-redīf 
Metn-i iʿcāz-ı rūzgāra redīf 

11. Mekteb-i naẓma ol edīb-i dīger 
ʿAḳl-ı evvel aña sitāre-i der 

12. Her sözi gerçi nükteyi cāmiʿ 
O da Güftī gibi siyeh-ṭāliʿ 

13. Aña virmiş telāş-ı ḥayrānī 
Rūmuñ evżāʿ-i nā-be-sāmānı 

                                                           
96 Yalnız Ü1’de vardır. 



181      GÜFTÎ 
 

14. Dāġ-ı evżāʿ-ı Rūmdur o daḫi 
Bī-dil ü ġam-rüsūmdur o daḫi 

15. Bu siyeh-kāse rūzgār-ı denī 
İtmiş anı da dāġ-ı dil-şikenī 

16. Anı hem itdi ṭāliʿi dūnı 
Vaḳf-ı dāġ-ı telāş-ı gerdūnı 

17. Anı hem itdi bī-dimāġ-ı ṣudāʿ 
Kişver-i Rūmda kesād-metāʿ 

18. Sen gerek ʿUrfī ol gerek Ṭālib 
Şiʿre yok mülk-i Rūmda rāġib 

19. Rūmuñ olmaz ḳabūl-i yārānı 
Ya beyāżī ola ya dīvānī 

20. Bu yeter ehl-i dānişe her-gāh 
Nev-delīl-i zemīn-i baḫt-ı siyāh 

21. Mülk-i Rūmuñ ola ṣanādīdi 
Himmetüñ ḫıyre-ṭabʿ-ı ümmīdi 

22. Ola bī-dānişī aña māye 
Maʿrifetden ola tehī-vāye 

23. Bilmeye ḳadr-i cevher-i süḫeni 
Vaḳf ide ʿömr ü zinde-encümeni 

24. Vire aña ḫırāş-ı bed-sāzī 
Her zamān ortası açıḳ yazı 

25. Olmayınca ḫayāl-i derrāki 
Nice farḳ itsün ehl-i idrāki 

26. Şimdi aʿyān-ı Rūm böylecedür 
Vażʿ-ı ḥayret-rüsūm böylecedür 

27. Rūmda şimdi ey derūn-figār 
Kes-meḫar bir metāʿdur eşʿār 

28. Nice olsun o ḳavm-i ġam-vāye 
Rūmda iʿtibāra hem-sāye 

29. Nice merʿī ṭutarsın ol süḫeni 
İde muḥtāc tercemāna seni 

30. Şiʿr-i yārānı derk ü iẕʿāna 
Terceman lāzım oldı aʿyāna 

31. Rūma ṣanma ḫayāl lāzımdur 
Tercemān-ı maḳāl lāzımdur 

32. Tercemān-ı ḫayāluñ ol sözidür 
Şiʿrinüñ rūzgār balyozıdur 

33. Germ-raġbet olur mı ey dil-i zār 
Tercemāniyle añlanan güftār 

34. İlçī-i rūzgār-ı eşʿārum 
Añlanılmazsa n’ola güftārum 

35. Şīve-i tercemānını bilmem 
Yaʿni ʿaṣruñ lisānını bilmem 

36. Dāġ-ı ḫissetle ey dil-i ebter 
Rūmda oldı bir lisān-ı dīger 

37. Söylemez tercemān-ı esrārı 
Aforoz itmeyince güftārı 

38. Rūmda tāze-gūy-ı bī-pervā 
Ḥaḳ budur kim Neşāṭī-i şeydā 

39. Güftī-i zār u miḥnet-āyīne 
Hem-dem ü ġam-küsār-ı dīrīne 

40. Rūzgāriyle bu iki rencūr 
Oldı telḫ-ābe-nūş-ı bezm-i ḥużūr 

41. Gerçi oldı nifāḳ-ı ḫaṣm-ı ʿacūz 
Āteş ü naʿl-i ülfet-i Bihrūz 

42. Līk olmaz ḥuḳūḳ-ı hem-dūşi 
Tā ebed ʿillet-i ferāmūşī 

43. Tā-be-key güft ü gūy-ı ġam-fercām 
Üstüḫvān-ı maḳāl-i aṣl-i kelām 

44. İtmede baḫt-ı ḥayret-āhengi 
Ṭāliʿ-i Güftī ile hem-sengi 

45. Çāre ne rūzgār-ı bed-hencār 
İtmede cevrin ehl-i ṭabʿa şiʿār 

46. Olsa meşġūl-i şīve-i inşād 
Şiʿrin eyler bu vech ile īrād 

 

Ġazel-i Mezbūr 

Feʿilātün / Feʿilātün / Feʿilātün / Feʿilün 

1. Cilve-i nāze ʿaceb ol ḳad ü ḳāmet mi ḳopar 
Ne bu āşūb u fiten yoḫsa ḳıyāmet mi ḳopar 

2. Gülşen-i ḥüsnde ol tāze-res-i nāz gibi 
Perveriş-yāb-ı ṣafā ġonce-i behcet mi ḳopar 

3. Zīver-i nāz gerek ḥüsne göre dil-berde 
Yoḫsa her ṣūret-i bī-cāna maḥabbet mi ḳopar 

4. Kesb-i zūr ile hemān bī-med ü ḳuvvet-i ʿaşḳ 
Lücce-i dilde olan lenger-i ḥasret mi ḳopar 

5. Ne bu feryād Neşāṭī ney-i ḫāmende yine 
Sīneden ḥasretle yoḫsa şikāyet mi ḳopar 

 

97 
MEVLĀNĀ NĀʾİLĪ ÇELEBİ 

1. Rūzgāruñ edīb-i meh-nesebi 
Birisi daḫi Nāʾilī Çelebi 

2. Semt-i naẓmuñ tamām-ı meşġūli 
Sāye-perverde-i Sitanbūli 

3. Olmada ser-ḫaṭ-ı cerīde-i şān 
Şāh-ı devrāna kātib-i dīvān 

                                                           
97 Yalnız Ü1’de vardır. 30a ……… karalanmış, okunmuyor. 

4. Mülk-i Rūmuñ edīb-i mümtāzı 
ʿĀlemüñ şāʿir-i süḫan-sāzı 

5. Ṭabʿı iḳlīm-i naẓma köhne-hücūm 
Nükte-şākird-i Nefʿī-i merḥūm 

6. Ḳalem alduḳça destine fi’l-ḥāl 
Pür olur levḥ-i vāridāt-ı ḫayāl 

7. O süḫan-ver ki eylese meŝelā 
Ẕihni tevcīh-i nükte-i ġarrā 

8. Olmadın baḥr-ı fikri mevc-engīz 
Ola gevherle sāḥili leb-rīz 

9. Bu ḳadar muʿcizāt-ı vaḥyi yine 
Çoḳ mı peyġamber-i taḫayyüline 

10. Eydür ol şāʿir-i ḳażā-ḥikmet 
Eylemez daʿvī-i ulūhiyyet 

11. Ola rūy-ı necīb-i meh-peyker 
Aña āyīne-i ḳażā vü ḳader 

12. Ola rūyında mihr-i lemʿānı 
Feleküñ cümle rāz-ı pinhānı 

13. Feleke ḥüsni itse nīm-nigāh 
Eyleye āfitābı ḫāne-siyāh 

14. Güft (ü) gūy-ı nigāh-ı nāzın eger 
Eylese dāġ-ı sīne-i mısṭar 

15. ʿAraḳ-ı nāz-ı ebrū-yı pür-çīn 
Noḳṭa-i şiʿrin ide hep pervīn 

16. Eyler ol ebrū-yı hilāl-nümūd 
Aḫterān-ı ḫayāli vaḳf-i sücūd 

17. Gösterüp ebruvān-ı zībāyı 
Büt-perest itdi cümle dünyāyı 

18. Bu ḳadar dāniş-i giran-sāye 
Çoḳ mıdur Nāʾilī-i şeydā 

19. Anı āġūşa her ki ḳādir olur 
Ger ḫaẕef-pāre olsa şāʿir olur 

20. Çeküp āġūşa naḫl-i dil-bendin 
S..dürürse aña yaḫud kendin 

21. Şiʿri ser-germ iderdi encümeni 
Vaḥy ü ilḥām olurdı hep süḫeni 

22. Ḳanġı āhen-dile o Zühre olur 
O güle ḫoş-niyāz-ı behre olur 

23. İtmedin vaʿd-i vuṣlatın bī-bāk 
İde dünyāyı ẕevḳ-i vaʿdi helāk 

24. Ṭaş mıdur cānı Nāʾilī-i ḫaruñ 
Ola yanında öyle sīm-berüñ 

25. İtmeye nerkis-i füsūn-sāzı 
Günde biñ kerre küşte-i nāzı 

26. Ben iñanmam bu baḫt-ı maʿnādur 
Nāʾilī ṣūret-i heyūlādur 

27. Eyler itdükce ʿişve-perdāzı 
Ġamzesi anı küşte-i nāzı 

28. Şübhe yoḳ eyler ol revān-ı cehūl 
Günde biñ şekl-i nā-ḳabūle ḥulūl 

29. Eyler īrād o Bū ʿAlī-i eŝer 
Günde biñ meẕheb-i ḥulūl-i dīger 

30. Eylese gāhi …………… inşād 
Şiʿrin eyler bu ṣūret ile mezād 

 

Ġazel-i Mezbūr 

Mefāʿilün / Feʿilātün / Mefāʿilün / Feʿilün 

1. Göñül ki kāfir-i bezm-i Elest olup ḳalmış 
Baḳup cemālüñe ṣūret-perest olup ḳalmış 

2. Revācgāh-ı viṣālüñde tuḥfe-i dil ü cān 
Metāʿ-ı kes-meḫar u rūy-ı dest olup ḳalmış 

3. Dil-i ṭabīde girih-bend-i ebruvānuñ olup 
Miŝāl-i māhī-i üftāde-şest olup ḳalmış 

4. Vedāʿ-ı ḫāk-nişīnān-ı ʿışḳ idüp Manṣūr 
Firāz-ı dārda bālā-nişest olup ḳalmış 

5. Ne Nāʾilī ne maḥall-i vaṭan ne tāb-ı sefer 
Nifāḳ-ı baḫt ile ḫāṭır-şikest olup ḳalmış 

 

98 
NECĪB ÇELEBİ PERVERDE-İ NĀʾİLĪ-İ MEZBŪR 

1. Rūmda tāze-perver-i ḫoş-sāz 
Biri daḫi Necīb-i māh-ṭırāz 

2. Didi rāvī-i dāsitān-ı ḳabūl 
Ġonce-i bāġ-ı nāz-ı İstanbūl 

3. Ḳaddi nev-naḫl-i ser-zemīn-i bihişt 
Gül-i ruḫsārı āfitāb-sirişt 

4. Olur itdükce şīve-i muḳbil 
Leb-i taʿbīrine süḫan māʾil 

5. Ġonce-i bāġ her zamān bī-bāk 
Ḫande-i nāzına girībān-çāk 

6. Virür ammā o laʿl-i nāzük-ter 
Ḳālıb-ı nükteye ḥayāt-ı dīger 

7. Virmiş ammā ki münşī-i taḳdīr 
Ḥüsn-i güftārına ʿaceb teʾŝīr 

8. Olur itdükce şīve-i inşād 
Muḥtelim-sāz-ı ḫāme-i īrād 

9. Eyledükce taḫayyül-i eşʿār 
İḥtilām olsa ser-be-ser güftār 

                                                           
98 Yalnız Ü1’de vardır. 22. beyitten sonra “Ve Lehu”. 

10. Olur eşʿārın eyledükce raḳam 
Dāmen-ālūd iḥtilām-ı ḳalem 

11. Luṭf-ı taʿbīrin eyledükce ḫayāl 
Ola ervāḥ-ı nükte hep inzāl 

12. Cevher-i cānla olmış āteş ü laʿl 
Ṭut ki āb-ı ḥayātdur ol laʿl 

13. Virse ger āb u tāb o mīm-dehen 
Döne yāḳūt-ı ḫuşke āb-ı süḫen 

14. Olmadın elde kilki fitne-mesīr 
Ola zencīr-i ḫavfa siḥr esīr 

15. Murġ-i fikri olursa zemzeme-zen 
Ola ḫam-dāde bülbülān-ı çemen 

16. Feyż-i rūḥ itse laʿli şiʿre eger 
Her ḥarfi bir Mesīḥ-i dīger 

17. Çeẕbe-i ḥüsn o ḥadde kim yek-bār 
İtse āheng-i şīve-i reftār 

18. Ola tā ḥaşr ey dil-i ġam-gīn 
Dāmen-ālūd-ı iḥtilām-ı zemīn 

19. Ḳorḳum oldur ki ey dil-i meyyāl 
Ola gāv-ı zemīn hem-inzāl 

20. Ḥaḳ bu kim naḫl-i nāz-perverdür 
Ḳaddi hem-dest-i şūr-ı maḥşerdür 

21. Ṭurfe-āhū-yı nāz-ı ʿarbededür 
Līk ammā henūz seg-zededür 

22. Şiʿrin eyler o māh-rūy-ı be-nām 
Böyle ser-meşḳ-i levḥa-i eyyām 

99 
MEVLĀNĀ NAẒMĪ-İ FİLİBEVĪ 

1. Filbenüñ şāʿir-i ḳażā-ʿazmī 
Bir de Maḥmūd Efendi-i Naẓmī 

2. Gerçi olmışdur ol ġarībe-süḫen 
Terbiyet-yāb ḫāk-ı Edrineden 

3. Sābıḳa sāʾiḳ-i ḳażā vü ḳader 
Filbeye itmiş anı sevḳ meger 

4. Ḫoş-ḳalem şāʿir-i zemīn-i ḳadīm 
Şiʿri nāzük-ḫayāl ü siḥr-raḳīm 

5. Şimdi ol ḫıṭṭada o ṣāf-derūn 
Noḳṭa-i merkez-i zemīn-i sükūn 

6. Anda düşmiş ġarīb o ṭurfe-zemīn 
Hem-çü mażmūn-ı mıṣraʿ-ı tażmīn 

7. Dönmiş ol dürre kim ide gerdūn 
Ḫāk-i nisyānda anı medfūn 

8. Eŝerinden müʾeŝŝir-i maʿdūm 
Olur erbāb-ı dānişe maʿlūm 

9. Oldı meşġūl-ı iltimās-ı nihān 
K’ola nāmı bu muḫtaṣarda beyān 

10. Bende ber-vefḳ-i ḫvāhiş-i mestūr 
Eyledüm bu cerīde de mesṭūr 

11. Ḫaṭṭı var güft-gūy-ı maʿnādan 
Müstaʿidd-i ḫiṭāb-ı ẕevḳ-i süḫan 

12. Ẕevḳ-i şiʿrinden eylesün idrāk 
Rāz-dānān-ı fikret-i derrāk 

 

                                                           
99 Yalnız Ü1’de vardır. 

Ve Lehu 

Fāʿilātün / Feʿilātün / Feʿilātün / Faʿlün 

Naẓmiyā çek ayaġı mey-kededen dillendüñ 
Der-i meyḫāneye luṭf eyle heman gir mey gör 

 

Ve Lehu 

Fāʿilātün / Feʿilātün / Feʿilātün / Feʿilün 

1. Görmedüm cām-ı muṣaffā gibi yārāne döner 
Nitekim şemʿ-i ruḫuñ şavḳına pervāne döner 

Heme 

13. Olmış erbāb-ı şehr-i encümeni 
Añlamaz ḳadr-i rütbe-i süḫeni 

14. Zāġdan ʿandelībi farḳ itmez 
ʿAcemīden edībi farḳ itmez 

15. Görmemiş rūzgār-ı iḥsānı 
Farḳ itmez ümīd ü ḥırmānı 

 

100 
MEVLĀNĀ NEDĪM-İ EYYŪBĪ 

1. Mütelāşī sefīh ü bī-hüde-ḫūy 
Biri daḫi Nedīm-i safsaṭa-gūy 

2. Şiʿri naẓmuñ zemīn-i maʿyūbī 
Zāġuñ lāşe-ḫvārı Eyyūbī 

                                                           
100 Ḥarfu’n-nūn A, Ü2. Başlık: Nifāḳ-pīşe Nedīm Sefīh ü Hercāyī A, Ü2, Ü3. 1a Sefīh ü: sefīh-i A, Ü1, Ü3. 2a 
Zemīn-i: Nedīm-i A, Ü2, Ü3. / b zāġuñ: cīfe-i A, Ü2, Ü3. 3, 4, 5, 6, 7, 8, 9, 17. beyitler A, Ü2, Ü3’de yoktur. 10a 
Nāmı: kāmı Ü1. 13a Lafẓ-ı: aġlat-ı Ü3. 14, 16. beyitler Ü1’de yoktur. 15. beyit Ü1, Ü2’de yoktur. 17. beyitten 
sonra “Ġazel” Ü1. 

3. Ḫoş-zebānı geçer Sitanbūluñ 
Ḳıṣṣa-perdāzı meclis-i ġūluñ 

4. Rast-gūy-ı fesāne-i muġlaḳ 
Ālet-i dāsitān-ı Ḳaraṭ...ḳ 

5. Meclis-i i..ede ḫoş-āmed ḳıl 
Bezm-i Ḳaraṭ...ḳda herze-vekīl 

6. Meẕheb-i iʿtizāla rāst-ḫaber 
Naḳl-i ilḥāda dāsitān-ı dīger 

7. Meclis-i rafża naḳl-i tāze-ṣaded 
İʿtiḳādāt-ı felsefī gibi bed 

8. Ḥikkeye ḫāriş-i cerb-i maḳrūn 
İ..eye nev-ḥakīm-i Eflāṭūn 

9. Şehr-i İstanbul’a mühendisdür 
Ḫāric-i dāʾire müderrisdür 

10. Ālet-i ḥuḳnenüñ ġalaṭ-nāmı 
Rūzgāruñ muḥarrik endāmı 

11. Heyʾetī rūy-ı rūzgāra be-ḥaḳ 
ʿAlem-efrāz-ı nām-ı Ḳaraṭ...ḳ 

12. Yaʿni olmış o herze-ḫvār ü necis 
Şimdi Ḳaraṭ...ḳla hem-meclis 

13. Şiʿri meẕmūm u lafẓ-ı bed-rengi 
Rū-seyih hem-çü ḫuṣye-i zengi 

14. Bu ṣadedde süḫan-verān-ı kühen 
Eylemiş bir ḥikāye-i ḫoş-fen 

15. Meclis-ārā-yı rūzgār-ı şaḳā 
Eylemiş bir rivāyet-i ġarrā 

16. Bu maḥalle münāsebetle hemīn 
Eyler īrād-ı fikr-i nükte-karīn 

17. Fi’l-ḥaḳīḳa olınsa ger inṣāf 
Rütbe-i şiʿri ġıbṭa-i Vaṣṣāf 

101 
MEVLĀNĀ NİŜĀRĪ-İ MÜVERRİḪ 

1. Rūmuñ ol kim süḫan-güẕārıdur 
Biri daḫi anuñ Niŝārīdür 

2. Bu zemīnüñ ḥarīf-i meşġūli 
Şāʿir-i köhne-i Sitanbūli 

3. Heves-i intiʿāşe olsa celīs 
Rūzgāra olur kitāb-nüvīs 

4. Virdi ʿilm-i nücūma ḥükm-i cedīd 
Oldı aḫter-şināslıḳda ferīd 

5. Semt-i dīgerde itmeyüp cevlān 
Oldı şākird-i kātib-i dīvān 

6. Naẓmı gerçi ḥarīf-i maʿnādur 
Līk tārīḫi var ki aʿlādur 

7. Semt-i tārīḫe dāġ-ı maġlaṭadur 
Şiʿri mevzūn u ḫaşv-i safsaṭadur 

8. Eylemez ol zemīnde fikret-i şüst 
Cümle tārīḫi ḫoş-zemīn ü dürüst 

9. Besdür aña ʿilāve-i maʿnā 
Ġalaṭa tekyesinde icmālā 

10. Ḫıżra ābişḫōr-ı ḥayāt-ı meṭāf 
Mevlevī-ḫānede o çeşme-i ṣāf 

11. Ḥarf-i tārīḫi istiʿāre-redīf 
Levḥa-pīrā-yı nüsḫa-i taʿrīf 

12. Özge tārīḫidür ḥaḳīkatde 
ʿAḳlı ḳor dirki dām-ı ḥayretde 

                                                           
101 Başlık: Sitanbūli Niŝārī-i Müverriḫ A, Ü2. 2a Meşġūli: maḳbūli Ü1. / b köhne-i: nükte-i A, Ü2. 3, 4, 5. 
beyitler A, Ü2, Ü3’de yoktur. Ü3’de 7a ile 6b mısraları bir beyit halindedir. 6a ile 7b mısraları ve 8, 11. 
beyitler Ü3’de yoktur. 7b Haşv-i taʿbīr-i ġayr-i safsaṭadur A, Ü2. 13a Böyle: öyle Ü1. / ḫūbı: şūḫ-ı A, Ü2, Ü3. 
17. beyitten sonra “Budur ʿAynī ile Tāriḫ-i Meẕkūr” A, Ü2. 

13. Böyle tārīḫ-i ḫūbı bār-ı dīger 
Yazmamış kilk-i çīre-dest-i ḳader 

14. İtse lāyıḳ o şūḫ-ebyātı 
Māye-i servet-i mübāhātı 

15. Rūzgāruñ bu köhnekārıdur 
O da semtinde bir Niŝārīdür 

16. Dime kim aña şöyle böyletme 
Ġayri vādīde anı söyletme 

17. Budur ʿayniyle zāde-i fikri 
Saṭr-ı tārīḫ-i sālifü’ẕ-ẕikri 

 

102 
MEVLĀNĀ NAẒMĪ-İ ḲĀŻĪ 

1. Bir daḫi şāʿir-i ḳażā-rāżī 
Ġalaṭ-muʿtād Naẓmī-i ḳāżī 

2. Şiʿri dāġ-ı derūn-ı saṭr-ı ḳabūl 
Ḳāżī-i ḫaşv-perver-i Anaṭol 

3. Şiʿri hep rūzgār-ı maġlaṭadur 
Āb-rūy-ı kelām-ı safsaṭadur 

4. Olmış ol güft (ü) gūy-ı bī-ser ü bün 
Eŝer-i līnet-i mizāc-i süḫün 

5. Ṭabʿı zuʿmınca dāġ-ı redd ü ḳabūl 
Reşk-i yārān-ı ḫıṭṭa-i Anaṭol 

6. Şīve-i nükte ṭabʿına muḫtaṣ 
Kendi bī-şiʿr (ü) ṣāḥib-i maḫlaṣ 

7. Gāhī eylese ḫayāl-i mümtāzı 
Böyle eyler fesāne-perdāzī 

 

                                                           
102 Başlık: Ġalaṭ-perverde Naẓmī-i Ḳāżī A, Ü2. 2, 7. beyitler A, Ü2, Ü3’de yoktur. 3a Şiʿri: sözi Ü1. 4a Olmış: 
olur Ü1. / b eŝer-i: zāde-i Ü1. 5a Dāġ-ı: meşḳ-i Ü1. 

103 
MEVLĀNĀ NAẒĪRĪ 

1. Biri hem semt-i şiʿrde māhir 
Ṣofyadan Naẓīrī-i şāʿir 

2. Meslek-i naẓma zīver-i cāde 
Nükte-perver Ḫazīnedār-zāde 

3. Şehr-i İstanbul’a mekīn oldı 
ʿUlemā silkine ḳarīn oldı 

4. Ṭabʿı ʿilm-i ḫayāle mūnisdür 
Şimdi ol ḫıṭṭada müderrisdür 

5. Rūm-ı naẓmuñ edīb-i devrānı 
Meclis-i nüktenüñ ṣaded-ḫvānı 

6. Selef-i rūzgāra ḫayr-ı ḫalef 
Neyyirü’n-nevbe-i sipihr-i şeref 

7. Ḫāricü’l-vaṣf naḳl-i aḥvāli 
Böyledür şiʿr-i tāze-minvāli 

 

104 
NİHĀLĪ ÇELEBİ İSTANBŪLĪ 

1. Bir de Rūmuñ ferīd ü zenc-lebi 
Düzd-i mażmūn Nihālī-i Çelebi 

2. Fenn-i naẓmuñ ġalaṭ-sitāresidür 
Nāʾilī’nüñ ẕekāt-ḫvāresidür 

3. Bu da çün ṭabʿ-ı ḫoş-nevā-yı necīb 
Rūzgār-ı beyāna ṭurfe-edīb 

4. Fenn-i şiʿrüñ o bī-nevā ʿalemi 
Ḫoş-nüvīsi tamām-ı ḫoş-ḳalemi 

                                                           
103 Yalnız Ü1’de vardır. 
104 Yalnız Ü1’de vardır. 

5. Nāʾilī’nüñ tamām-ı ḥammālı 
Cins-i düzdānesine dellālı 

6. Rū-nümā anda himmet-i sirḳa 
Levŝ-i dāmān-ı töhmet-i sirḳa 

7. Leşker-i aḫẕa ol kelām-ı şecīʿ 
Bezm-i devrāne māye-i taṣdīʿ 

8. Ŝiḳlet-i naẓmı eyle ḫāṭır-çāk 
Dāmen-i ümmehāt-ı suflī-i ḫāk 

9. Olur ol ḫalṭ-gūy-ı bī-ser ü bün 
Aḫẕ-ı maẓmūna çīre-dest-i süḫün 

10. Eyler ol şiʿri seyr iden yārān 
Şiʿrini yaʿni eyle böyle beyān 

(Vav Harfi) 

105 
ʿURFĪ-İ RŪM MAḪDŪM-I MEʾĀLĪ-RÜSŪM VECDĪ ʿABDÜ’L-BĀḲĪ EFENDİ 

1. Bir de bu ʿarṣada sitāre-hücūm 
Vecdī-i tāze-gūy-ı kişver-i Rūm 

2. Naẓmı gülpāş-ı bāġ-ı feyż-i ḳabūl 
Naḫl-bend-i zemīn-i İstanbūl 

3. Püser-i Muṣṭafā Aġa merḥūm 
Meclis-i rūzgāra tāze-hücūm 

4. Süḫeni aḫter-i zemīn-peymā 
Daʿvet-i müstecābdur gūyā 

5. Ḥaḳ bu kim nükte-senc-i māhirdür 
Tāze-gūdur tamām şāʿirdür 

6. Rūzgāruñ sütūde-iẕʿānı 
Ehl-perver edīb-i devrānı 

7. Bezmi devletle meyn-beynīdür 
Meclis-i Mīrzā Ḥüseynīdür 

8. N’ola olsa o fikr-i tāze-libās 
Meclis-i naẓma rūz-i merre-şinās 

9. Gösterür ẕihn-i pāki itse ḥaşer 
İnʿiḳād-ı beyāna ḥall-i dīger 

10. Dürr-i eşʿārı reşk-i silk-i peren 
Naḳd ü vaḳt-i Selīm-i sebz-süḫen 

11. Ḥebbeẕā ṭabʿ-ı āfitāb-ı beyān 
Nüsḫa-i şiʿrine anuñ şāyān 

12. Zühre destinde rişte-i sāze 
Ki Süheyl itse żamm-ı şīrāze 

13. Ḳadri olur maḳāldan maʿlūm 
Sözdeki vecd ü ḥāldan maḳlūm 

                                                           
105 Yalnız Ü1’de vardır. 

14. Ḳalmasun şübhe naḳl-i maʿnāda 
Ki Boġuḳ Muṣṭafā Aġa-zāde 

15. Böyle olur o fikr-i āteş-ḫīz 
Meclis-i rūzgārda gül-rīz 

 

106 
MEVEDDET-NÜMŪN-I RĀḲIMU’L-ḤURŪF MEVLĀNĀ VAḤĪD ÇELEBİ 

1. Rūzgāruñ ḥarīf-i bezm-i nevi 
Biri daḫi Vaḥīd-i Ṣofyavī 

2. ʿĀlemüñ rind-i nükte-engīzi 
Hem-ʿayār-ı Vaḥīd-i Tebrīzī 

3. Virmiş ol şūḫ-dest-i tāze-sevād 
Ḫaṭ-ı taʿlīḳe şīve-i Bihzād 

4. Rūzgār-ı ḫayālde yek-ser 
Mūcid-i iḫtirāʿ-ı semt-i dīger 

5. Raġbet-i semt-i ḫoş-ḳumāş eyler 
Ḫaṭṭını aṣl-ı intiʿāş eyler 

6. Oldı ḥālā o ḫoş-nişīn-i ḳabūl 
Sākin-i merzubūm-ı İstanbūl 

7. Ẕātı ḫoş-ṣoḥbet ü sütūde-ṣıfāt 
Nāʾil-i ṭabʿ-ı fāyizü’l-berekāt 

8. Merd-i ḫoş-ṭabʿ-ı meclis-i ʿālem 
Meclis-ārā Nedīm-i pāk-şiyem 

9. Semt-i ʿilm ü hünerde şaḫṣ-ı ferīd 
Rūzgār-ı ḫayāle merd-i Vaḥīd 

10. Rāh-ı tecrīde Bū ʿAlī-verziş 
Pārsā-yı kalenderāne-reviş 

11. Ṭabʿınuñ vāye-gīr ü ḫūrsendi 
Nev-mürīdān-ı tekye-i rindī 

                                                           
106 Yalnız Ü1’de vardır. 

12. Oldı ol rūzgār-ı naẓma ẓahīr 
Āşinā-yı ḳadīm-i ʿabd-i faḳīr 

13. Olsa meclisde niʿmet-senc-i edā 
Böyle eyler gül-i ḫayālini vā 

 

107 
VECĪHĪ ÇELEBİ 

1. Rūmda şāʿir-i ḫıred-peyvest 
Biri daḫi Vecīhī-i ḫoş-dest 

2. Virmiş ol güft (u) gūy-ı maḳbūla 
Tāb u fer ḫıṭṭa-i Sitanbūla 

3. Fi’l-ḥaḳīḳa o şiʿr-i ḫāṭır-sāz 
Vā-güẕār-ı girīve-i iʿcāz 

4. Ḫām-destāne ṭarar ḫoş-süneni 
Daḫi ser-cūş-ı nüktedür süḫeni 

5. Nüktede ḫayli verzişi vardur 
Semt-i eşʿāra kūşişi vardur 

6. Bed degüldür ḫayāl-i ġarrāsı 
Nev-zemīndür ḫuṭūṭ-ı imlāsı 

7. Eyler ol vāridāt-ı pey-der-pey 
Metn-i ṭūmār-ı nükteyi hep ṭay 

8. Ḥātem-i nükte ḫoş-ḳalem şāʿir 
Nev-ẓuhūr-ı ḳabīletü’l-ʿāmir 

9. Zāʾidāt-ı ḫayāline maṣrūf 
İzdiyād-ı ḥisāb-ı ṣıfr-ı elūf 

10. Oldı bu fırḳanuñ o ḫoş-ḳalemi 
Ṣāḥib-i Keş ü feşş-i muḥteşemi 

11. Mā-ḥaṣal ol ḫayāl-i āteş-feş 
Böyle eyler taḫayyül-i dil-keş 

                                                           
107 Yalnız Ü1’de vardır. 



TEŞRÎFÂTÜ’Ş-ŞU’ARÂ   198 
 

108 
MĪR MUḤAMMED-İ VAḤDETÜ’L-MUṢĀḤİB 

1. Rūmda şāʿir-i ʿAcem-fıṭrat 
Bir daḫi Mīr Muḥammed-i Vaḥdet 

2. Faḫr-ı şāhānı mülket-i Rūmuñ 
Ki ḫüdāvendigār-ı merḥūmuñ 

3. Ḍarb-ı şemşīr-i āteşīn-mevci 
Gösterüp mülk-i düşmene fevci 

4. İtdi keyhān Ḫudā-yı Kisrā-bāb 
Yaʿni ol merzubūma ḍarb-ı ṭınāb 

5. Ḳoydı Efrāsyāb-ı ḫışt-ārāy 
Bāre-i zinde-pīl-i devlete pāy 

6. Eyledi tāc-baḫş-ı mihr-efser 
Esb-i bālā-yı rezme ʿarż-ı ḥaşer 

7. Çarḫ-ı pālīzbānı dünyāya 
İtdi laʿlīn-i ferşi pīrāye 

8. İtdi yek-reh yemlān-ı āhen-ḫāy 
Dest-bürd-i şahāneyi ber-pāy 

9. Sāye-i tīġ-i şuʿle-fercāmı 
Ṭutdı Dārü’s-selām-ı Aʿcāmı 

10. Oldı ol demde Vaḥdet-i merḳūm 
Ṣayd-ı ḫam-ı kemend-i Ḫüsrev-i Rūm 

11. İtdi anı keyān-ı zer-efser 
ʿArṣa-i bārgāh-ı Dārā-der 

12. Şāh-ı Cem-çāker ü Sikender-bāb 
Fetḥ idüp tehiyye-i esbāb 

13. Baʿd-ezīn dādkār-ı mülksitān 
Ḥabsini eyledi anuñ ḳurbān 

                                                           
108 Yalnız Ü1’de vardır. 

14. Yazdı ṭuġrā-nüvīs-i ḫāme-i fetḥ 
Rūzgāra güşād-nāme-i fetḥ 

15. Ṣoñra Key-ḫüsrev-i sitāre-sīmāt 
İtdi anı muṣāḥib-i bi’ẕ-ẕāt 

16. Çünki Sulṭān Murād tevfīḳi 
Buldı Dārü’s-selām-ı taḥḳīḳi 

17. Ḳaldı ol reşk-i ḫāme-i ʿAṣṣāf 
Daḫi pāder-ḫalāb-ı şekk ü ḫılāf 

18. Bu ʿacebter ki eylemekde müdām 
ʿArż-ı taḳlīd-i şīve-i İslām 

19. Dāġ-ı seccāde-i namāz-ı riyā 
Zāhid-i çār-sāleden aʿlā 

20. Görseñ ammā olur o ehl-i temyīz 
Girye-i ḫavf-ı āḫiret leb-rīz 

21. Laḥn-i tevḥīd ile ider ḥattā 
Rīş-ḫānd-ı meşāyiḫ-i dünyā 

22. Geh ḳalender ü gāh zāhid olur 
Gāh mülḥid olur geh ʿābid olur 

23. N’ola ger olsa vaḳf-ı istihzā 
O maḳūle meşāyiḫ-i dünyā 

24. Didi dehrüñ ẕevāt-ı teşnīʿī 
Nev-mürīd-i ṭarīḳa-i şīʿī 

25. Tā-be-key güft (u) gūy-ı safsaṭa-fer 
Üstüḫvān-ı kelām-ı baḥŝ-ı diger 

26. Ḫoş-nüvīs ü sütūde şāʿirdür 
Ḳıṭʿa-berlikde ḫayli māhirdür 

27. Ḳıṭʿa-berlikde gösterüp hüneri 
Rūmuñ oldı Faḫrī-i digeri 

28. Naġmesin görse bā-ḥuṣūṣ tamām 
Mūsiḳīde ġulām olurdı ġulām 

29. Olsa manẓūrı luṭf-ı ḥarf-i sevād 
Aña şākird olurdı Mīr ʿİmād 

30. Bize lāzım mı ʿayba ṣarf-ı naẓar 
Semt-i rindī vü meẕheb-i dīger 

31. Bize lāzım mı daḫl-ı ḥāl-i enām 
Ḥüsn-i ẓandur şerīṭa-i İslām 

32. Ol ki fihrist-i nev-sevād oldı 
Cümle andan şaḳā murād oldı 

33. Ḥāl-i ḳalbi mufaṣṣal ü mücmel 
Bilür ancaḳ Ḫudā-yı ʿazze ve cel 

34. Vāḳıf-ı rāz-hā-yı ḥāl-i derūn 
Kimse yoḳ ġayr-i ḥażret-i bī-çūn 

35. İtmez ʿUḳbāda ey mürīd-i şekūr 
Seni ancaḳ ʿibādetüñ maġfūr 

36. Luṭf-i Ḥaḳḳa irişmese fālüñ 
Vay ḳalsa ʿibādete ḥālüñ 

37. Pelle-i ʿadle ḳoysa Ḥaḳ ʿamelüñ 
Ẓāhir olurdı rütbe-i cedelüñ 

38. Rütbe-i şiʿr ü ḥiddet-i merḳūm 
Luṭf-ı şiʿrinden olınur maʿlūm 

 

109 
ṬOPḪĀNELİ VEHBĪ 

1. Bir de İstanbul içre tāze-rüsūm 
Vehbī-i ḫōş-edā-yı kişver-i Rūm 

2. Düzd-i taḫmīs-i Vehbī-i şāʿir 
Ḫaṣṣe terzīḳ-perver-i māhir 

3. Bir alay bī-nevā eşek gidiler 
Mevlīdi Ṭopḫānedür didiler 

                                                           
109 Yalnız Ü1’de vardır. 

4. Rāstī-nāḳılān-ı ʿahd-i kühen 
Didiler zümre-i sipāhīden 

5. Sābıḳā oldı didiler anı 
Ḫoş-nişīn-i serāy-ı sulṭānī 

6. Şiʿri dursun bu mebḥaŝ-i dīger 
Semt-i ḫvānendelikde ḫūb-eŝer 

7. Ḫoş-ḳalem rind-i çīre-dest-i süḫen 
İstiʿārāt-ı naẓmda yek-fen 

8. Ḳanı bir kes bu fende ḳādir ola 
O ki ḫvānende ola şāʿir ola 

9. Budur ʿayniyle ey dil-i mehcūr 
Beyt-i taḫmīs-i sālif-i meẕkūr 

(He Harfi) 
 

110 
MEVLĀNĀ HEMDEMĪ ṢOLAḲ-ZĀDE-İ MİŜḲĀLĪ 

1. Rūmda tāze-gūy-ı āzāde 
Bir daḫi Hemdemī Ṣolaḳ-zāde 

2. Dehrüñ ol ḫoş-şinās-ı maḳbūli 
Sāye-perverde-i Sitanbūli 

3. Olmış ol üstād-ı bā-miḳdār 
Mūcid-i ḍarb ü fetḥ-i mūsiḳār 

4. ʿĀlemüñ rind-i ḫoş-şināsidür 
Süḫenüñ muʿciz iḳtibāsidür 

5. Meclis-ārā-yı nükte-dānīdür 
Rind-i ḫoş-ṣoḥbet-i cihānīdür 

6. Bā-ḫuṣūṣā o ḫoş-ʿāyār-ı süḫen 
Oldı tārīḫ-dān-ı ʿahd-ı kühen 

7. Gösterüp ḥükm-i saʿy-ı meşkūre 
Mā-haṣal Hemdemī-i meẕkūre 

8. Ḫvāce tārīḥin itmege icmāl 
Emr idüp Ḫüsrev-i Cem istiḳlāl 

9. Muġlaḳ olmaya naẓm u inşāsı 
Ola āsān derk-i maʿnāsı 

10. Ḥükm ü fermāna mā-hüve’l-maḳdūr 
Gösterüp istiṭāʿat-ı mevfūr 

11. İtdi icmāl-i kilk-i ḥarf-perest 
Metn-i tārīḫ-i ʿālemi yek-dest 

12. Cümle tārīḫ-i rūzgār-ı ʿumūm 
Oldı naḳḳād-ı ṭabʿına maʿlūm 

                                                           
110 Yalnız Ü1’de vardır. 

13. İtdi Tārīḫ-i Āl-i ʿOŝmāna 
Yaʿni fihrist-i çīre-destāna 

14. Müddet-i salṭanatların yek-tīr 
Bir iki beyt ile idüp taṣvīr 

15. İtdi yek-dest-i ṭabʿ-ı ḫoş-dānı 
Żabṭ-ı fihrist-i pādişāhānı 

16. Görmek isterse dil o ḫoş-raḳamı 
Budur ʿayniyle zāde-i ḳalemi 

1. Tāze güftār-ı meclis-i īrād 
Biri daḫi Yetīmī-i naḳḳād 

2. Rūzgāruñ sütūdekārıdur 
Ḥāşimī-zāde Üsküdārīdür 

3. Ḳalemi çīre-dest-i maʿnādur 
Māʾil-i iḥtişām monlādur 

4. Sözde luṭf-ı ḫayāl bulmışdur 
Şiʿri ḥadd-i kemāl bulmışdur 

5. Vādī-i naẓm u neŝre gūşişi var 
Bu revişde tamām verzişi var 

6. Şiʿri terzīḳ-i sādeden ʿārī 
Böyledür naẓm-ı şūḫ-girdārı 

